Matyu
ndeé nawaé yayham
Yom wheé yawaé nayham dindec
Sa-1)ga
Matyu iy Yisu ndé ngacsénomi 12 si day, ma in
ndé naé dan bu Liwai (Mak 2:14). Tén pamata-
nga in) kdm gweler) whin gavman Rom-nga ma koc

mone takis-nga yéclau Israel-nga. Ma tiambu Yisu
kégalém i1 sa ti ndé ngacsénom day.

Matyu iy ngac Israel-njga, ma ir to nawaé ayham
dindec gic iry dau ndé lau Israel-nga nawaé. In) to tu
bu whé sa bu Mesaya nar) Anoto gic bata bu éykin
tény lau Israel-nga, nay Yisu dau. Matyu koc yom
daésam yéc lau Israel si buku dabuy (nan dasam
bu Yom Lépsém Akwa) bu puc yom nar) in to pi
Yisu, nay doy, ma bu tdc asé bu yom hory nar
propet akwa-kwa séto pi Mesaya dau, nar rnando
sa pi Yisu. Ma Matyu to yom daésam pi yom nar)
Yisusom ma kédohoy téylau, ma pi géynar iy) kom.

Nawaé nayham dindec gic waé lau Israel-nga
tawasé dom, magoc gic waé lau nom-nga hon.
Nahu bu Matyu to yom daésam pi fAnotd ndé goliy
(kingdom), ma whé sa bu Ané6to tac whir bu lau
hor) sésoc iy ndé goliy napu, ma séti ir) ndé balékoc.
Tom yom nay Yisu sOm téy lau Israel-nga, ma
Matyu to yéc 4:17, nar) yéc bocdec bu:

Anoto ndé golin mern képinp su. Bocdinan anem
dadm kwi ma ahu mété sac sir.

Yisu ndé apai nadénan
(Luk 3:22-38)

1Yisu fKilisi ndé apai si nadénar dindec. Iy sa
akép Dawid ndé, ma Dawid sa akén Abraham ndé.

2 Abraham ndé atu i) Aisak. Ma Aisak ndé atu
in) Jakob. Jakob ndé atui fJuda ti ir) ndé asidowai.
3Juda gém Tama ma inlu sékwé balé lu asé, nary
Pereslu Sera. Peres ndé atu ir) Hesron, ma Hesron
ndé atu iy Ram. 4 Ram ndé atu i Aminadab.
Aminadab ndé atu iy Nason, ma Nason ndé atu
i Salmon. > Salmon gém Rahab, ma inlu sékwé
Boas asé. Boas gém Rut, ma inlu sékwé Obed asé.
Ma Obed iq) Jessi damba. ¢ Ma Jessi ndé atu ir Kiy
Dawid.

Dawid gém Betsiba, narn mugnga ti Uria ndé
awhé, ma Dawid lu Betsiba sékwé Solomon asé.
7Solomon ndé atu i Rehoboam. Ma Rehoboam
ndé atu in) Abaisa. Abaisa ndé atu i) Asa. 8 Asa
ndé atu Yehosapat, ma Yehosapat ndé atu ir) Yeho-
ram. Yehoram ndé atu i) Usiah. 9 Usiah ndé atu
Yotam, ma Yotam ndé atu Ahas. Ahas ndé atu iy
Hesekaya. 10 Hesekaya ndé atu i) Manase, ma
Manase ndé atu Amon. Amon ndé atu i) Josaya.
11 Ma Josaya ndé atui, nar Yekonaya ti ndé asii.
Tén Josaya ndé tém lau Babilon-nga séngaho lau
tIsraelnga su, ma sékdc njac sa si sénddc gamer) apa
Babilon-nga gitdm lau gapocwald-1ga.

12Téy ndoclau Israel-nga sémbo gamer Babilon-
nga, nan Yekonaya kwé Sealtial asé. Tinambu lau
Israelnga sémbu akén gamer Babilon-nga sémer,

ma Sealtial kwé Serubabel asé. 13 Serubabel ndé
atu iy Abiud, ma Abiud ndé atu Eliakim. Eli-

akim ndé atu i) Aso. 14 Ma Aso ndé atu Sadok.

Sadok ndé atu ir) Akim, ma Akim ndé atu irj Eliud.
15 Eliud ndé atu in Eleasa, ma Eleasa ndé atu
Matan. Matan ndé atu iy Jakob, 16 ma Jakob ndé
atu iy Josep. Josep gém Maria nar koc Yisu, ngac
nar) sésam bu Kilisi.

17 Bocdinar, tén Abraham ndé tém ma mer téy
Kin Dawid ndé tém, Yisu ndé apangaci 14 sémbo.
Ma tén Dawid ndé tém ma mer) téy ndoc lau Israel-
nga séndOc Babilon, nay i) ndé apai 14 tiyham
sémbo. Ma téyndoclauIsrael-ngaséndoc Babilon, e
mer) téy ndoc Maria koc Kilisi, nary apai 14 tiyham
sémbo.

Yisu ndé dinda koc in

18 Yisu Kilisi dinda koc i namin) dau dec. Nac
séhé iy) dinda Maria téy Josep su, magoc injlu sémbo
séwhin) dau dom, ma sélic bu Maria daé. Ir daé
akén Nalau Dabur) ndé. 19 Josep, nar) sémasar) yom
bu nem Maria, nar) ygac gitén, ma bu kém ir) maya
sa dom, dec gauc gém bu hu iy siy) gelec.

20 Iy kdc gauc dinan su, goc POmdau ndé anela
day hoc dau asé téy i) na mbé, ma som, “Josep,
Dawid ndé apangac, toc dadm dom bu kéc Maria sa
ti am nem awhé, bu Nalau Dabur) dau kén balékoc
nar mbo i natac naldom. 21 Maria oc koc balé dan,
ma am oc sam ir) ndé naé bu fYisu, nahu bu if) oc
nem ir) ndé lau si yéc njac si sac yagéyo0.”

22 Géy hor dinan hoc asé ma bocdinar) Pémdau
ndé yom nar propet Aisaya hoc asé murj su, nay
nand0 sa. I hoc yom dau asé bocdec bu:

23 Alic su nar). Awhé akiy day oc daé e koc

balékoc ngac dar, ma nac oc sésam if) ndé naé
bu Imanuel. [Ais 7:14]

(Naé Imanuel’ dau nahu bu ‘An6té mbo whir
yac.’ )

24 Tén ndoc Josep tapo sa, nan i kom gitdm
POmdau ndé agela gic atu ir), ma kdoc Maria sa mey)
mbo i) ndé andu ti i) ndé awhé. 25 Inlu sémbo
séwhin) dandi, magoc Josep gic ahé Maria mbo e
gitdm in) kbéc balékoc dau su. Ma ir) sam ir) ndé naé
bu Yisu.

2

Lau tigauc sénsalé Yisu

1Yisu dinda koc in yéc malac Betlehem yéc
gamer Judia-nga, téy tém Kin tHerod gém goliy
mbo. Tinambu lau apa nat6 séhdc asé Jerusalem.
Nac lau tigauc tu sényalé tata-nga, ma sémer) akérn
gamer ac pi-nga. 2 S€hdc asé ma séndac, “Balékoc
nar butilaulIsrael sikin, nardindakoécin yécnde?
Yac alic tata wakuc day p6é yac mba gamer) dec kén
puc yac bu i) héc asé su. Ma yac amer bu atoc iy
sa ti apoy handuc téy in.”

3 Nac si yom dinar) kom Kin Herod s6 ma gauc
gém yom daésam. Ma lau Jerusalem-nga horx boc-
dinan. 4Goc Herod kégalém lau Israel si fdaburnsiga
atu-tu tilau nar séndohdy yomsu, narj sa sépitiger),
ma ndac nac, “Mac nem tMesaya dinda oc koc iy
yéc malac bocke?” 5 Ma sé0 iy ndé yom ma sésom,
“In dinda oc koc in) yéc malac Betlehem yéc gamer)
Judia-nga. Propet akwa dar to yom pi irjy mur) su
bocdec bu:

6 0 malac Betlehem yéc gamer nar fJuda ndé

tor) séwékain. Malac atu-tu hory nar) séyéc Juda
ndé gamer, nar yadarn hoc géléc am su dom,

nahu bu goélinwaga nar oc sa yéc am, narj oc ti
ngac atu tu yob aner lau Israel-nga.” [Mai 5:2]
7Herod ngd yom hor dinay su, ma kéy njac sésa
si. Goc iy gic lau tigauc dinar) sa tiyham gelec, ma
kip yom sa yéc njac, bu béc bocke tata dau mer héc
asé ma nac sélic. Nac sic min yom hor téy in su,
8 ma in kékin nac bu sétén malac Betlehem séndi,
ma sOm tén nac, “Andi ansalé balékoc dau, ma térn
ndoc mac atap i sa, nary goc ambu amer) akérn
yawaé tén aod bu a6 dauy waloc, ma watoc ir) sa.”

9Lau dinar séngd Herod ndé yom su, ma sésa si.
Ma tata nar sélic su yéc yjac si gamer) ac pi-jga, naj
we nac gi e kalhac andu nay balékoc yéc, nan rjaho
solop. 19Nac sélic tata dau dec kdm rjac atac nayham
atu. 11 Sés6c andu dau si, ma sélic balékoc lu dinda
Maria. Ma sép6ny haduc téy balékoc dau ma sétoc
iny sa. Goc njac sékac si talhi sa, ma sékép si awalaur
nar nadli atu-tu téy in kain gitdm gol, ma a nakwi
namalu ti géy yamalu yayham. 12 Téy ndoc dinay
Anoto kéy puc nac na mbé bu sémbu sétén Herod
séndi dom. Bocdinar sélho sésa ser dany dau-nga
dag, ma sémbu Sétén yac si gamer) si.

Josep lu Maria ma Yisu sésip Isip si

13 Téy tém lau tigauc dinan séhu nac siy su,
POmdau ndé anela day sur mbé térn Josep ma sOm,
“Herod késalé balé dau bu ndic i) ndu. Bocdinary
tisa, ma koc balé lu dinda sa ma asip Isip andi.
Ambo dinar e tdm ad wakén pucmac.” 14Josepngo
anela ndé yom su, goc tisa téy 6bwéc dinar) ma koc
balé lu dinda sa, ma sésip Isip si. 15 Ma njac sémbo
gamer dinar), e Herod mbac ndu su. Ma njaléy dau

dinarn dec POmdaundé yom nar propet dan hoc asé
muyi) su, nar rjandoé sa. Yom dau bocdec bu:

Ao kagalém aner atungac sa akén gamer) Isip-nga

mer). [Hos 11:1]

Herod gic balékoc dedec ndu
16 Téy ndoc Josep kdc Maria lu Yisu sa sésip Isip
si, nay) Herod hoéy lau tigauc bu sékén nawaé téy iy
pibalé dau. Magocacsémerydom, decin kéyalé bu
)ac Séysau i1), ma in) tac yandé atu. Goc kékir) iry ndé
lau sin-nga sétén Betlehem si, ma sic balékoc ngac
dedec hoynduyécmalacBetlehem, ma yéc gamer)
yamaké-nga whir). Ir) tap nawaé sa su yéclau tigauc,
pi béc nay tata hoc asé nac-nga, ma bocdinar nac
sic balékoc ngac dedec e gi tap yac nay si yala tilu,
narn hor ndu. 17 Ma tu dinan-nga yom nar propet
Jeremaya to, nar rnandé sa. Irj to yom bocdec bu:
18 Lau sétar) dangibo atu yéc malac Rama.™ Rakel
ndé lau wakuc sétar nac si balékoc nary singa
su. Ma lau dar) sétom bu sénem malo rjac dom.
[Jer 31:15]

Josep koc Yisu lu dinda sémbu sémen

19Tinambu Herod mbac ndu, ma yécIsip, Pbmdau
ndé anela hoc dau asé téy Josep na mbé, 20 ma sém
téy in, “Tisa ma koc balé lu dinda sa, ma ambu atén
gamer Israel-nga andi. Lau nay sékom bu séndic
balé dau ndu, nay hor sémbac ndu su.” 21 Goc
Josep tisa, koc balé lu dinda sa, ma rjac sémbu sétép
Israel si. 22 Tiger) Josep g6 bu Akelaus gém goliy
gamer) Judia-nga 6 damba Herod su, dec téc dau bu
mbu téy gamer Judia-nga ndi. Ma Pémdau kén puc

* 2:18: Rama-malac sauy darf nar yéc képiry Jerusalem.

i) pa mbé bu téy gamer Galili-nga ndi. 23 Goc nac
sétén Galili si, ma sénddc malac dar) naé Nasaret.
Ma bocdinary yom nar propet akwa-kwa séto muy
su, nar nando sa pi Yisu. Nac séto yom yéc bocdec
bu, “Lau oc sésam in) bu ngac Nasaret-nga.”

3

Jon, Ngac Kéku Lau-nga kémasan Yisu ndé sem
(Mak 1:2-8; Luk 3:2-17)

ITinambu Jon, Ngac Kéku Lau-njga hoc asé gamer
Judia-nga, ma gém mété mbo gamer sawa. 2Ir sOm
téy lau, “Ano6td ndé goliy) mer) képin su. Bocdinar
anem dadm kwi ma ahu mété sac sin.” 3 Gép
dau kékuc yom nar) propet Aisaya hoc asé mur su

bocdec bu:
Namalac day ta yom mbo gamer) sawa, bocdec

bu, ‘Amasar) POmdau ndé ser tisolop. Amasar)
nem 1jaléom bu akoc iy sa.’ [Ais 40:3]
4Jon sOc njakwé nar sémasar na kamel namliclhu,
ma Kkic pigkap yéc i) nampébalé. Ma in gén gén
bambalir) gitom wakoé ma 1ép.

5 Lau daésam sésa sétény Jon si. Nac lau akeéy
malac atu Jerusalem ma malac hory yéc gamery
Judia-nga, ma lau nar sénddc Bu Jordan namake.
6 Nac séhoc si sac asé tén Jon, ma in kéku nac yéc
Bu Jordan. 7 Ma lau tPalésai ti lau Sadiusi daésam
sésa sétéy gamer nay Jon kékulau mbo, nar si. Téy
ndoc Jon gélicyac iy sémnacbocdec bu, “Mac mboc
yatui mac! Tu sake-nga mac alhé amer? Mac akoc
gauc pi Anoto ndé tac andé nar lau propet sékén
puc yac bu oc mer sa, dec gauc gém bu amern ma
aliy sangu nambwa, a? 8 Anjgd! AkOm mété nayham

nar toc asé bu mac am daém kwi yomandd. °Ma
asom tén dadm dom bu, ‘Abraham apai yac, ma
tu dinay-nga Anotd oc koc yac sa.” Ao wasOm tér
mac bu Ano6to gitdm bu nem hoc hor dindec kwi
séti Abraham ndé atui sé6 mac. 19 A hor nar sem
I)and0 jayham dom, nary kwahic dec An6to kéy ki
IJamata téy rawakac, ma irj oc 1ény suma tuc piya ndi.

11 “A6 wasbm tén mac hor bu ngac darn oc merg
épkuc a0, nan ndé yaclai hoc géléc aner) su. Ao ngac
ambwa, gitdbm dom bu wati i) ndé ygac akiy tu
waker) in) ndé atapa-nga. A6 dec kaku mac nja bu
IJambwa, nar) toc asé bu mac am dadm kwisu. Tigey
in) ngac dau oc épku mac na Nalau Dabuy ti ya. 121y
mer bu épsahé lau, gitdom 1) gac narg whé wit nandd
ti napa koc, goc gicnandd sa soc andu géy I]ando -ga
g1, ma tuc napa sip ya nar sa yapar, nar gi.”

Jon kéku Yisu
(Mak 1:9-11; Luk 3:21-22; Jon 1:32-34)
13Tépy dinay Yisu mer) akén gamer) Galili-nga ma
hoc asé Jon yéc Bu Jordan. In) tac whin bu Jon épku
in. 14 Magoc Jon gic yao dau téy in ma som, “Am
bu émku ad, oc nayham. Bocke dec am som bu ad
wanku am?” 15 Tiger) Yisu 6 Jon ndé yom ma s6m,
“Am tec dom. Kwahic dec am émku a0, bu tagkuc
1én solop nay Anot0 kémasar) gwanar su.” Yisu
sOm su ma Jon goloc bu épku ix). 16 Yisu géliy sangu
su ma pi akény bu mer. Ma undambé kac sa, ma iy
gélic Anoto ndé Nalau sip mer) gitom balusi ma sac
in naho. 17 Ma awha day sa akény undambé, nar
sOm bu, “A6 Atungac atac whin-nga dau dindec. A
gatisambuc if) yand6.”

4

Sadan kétom Yisu
(Mak 1:12-13; Luk 4:1-13)

1 Tinambu Nalau Dabur) wé Yisu sa gamer sawa
gi, bu tSadan éntbm ix). 2Yisu gény gén dar) dom tdém
acsal6 40 ma 6bwéc 40, ma tiambu gén yo0 ir) nando.
3Ma téy dinar Sadar hdc asé iny ma s6m téy iy, “Am
Anoto ndé Atu, a? Bocdinarn sém téy hoc dindec
bu sénem dau kwi ti gén danen-nga.” 4 Magoc Yisu
0 yom ma sém, “Mba! Séto Andtd ndé yom yéc
bocdecbu, ‘Gén danen-nga nambwa kén lau séndoc tali
dom. Nac dangawambuyom hon nan Anété sém, dec
Nac oc séndoc tali.” ”

5> Goc Sadar koc iny sa pi malac dabur Jerusalem
gi, ma kéy in) kalhac 116m dabur) napoc 1616c. 6 Ma
sOm tén iy, “Am Anotd ndé Atu, a? Bocdinay
pweé sip ndi. Am oc tisac dom, bu séto yom yéc
bocdec bu, ‘Pémdau oc énkin ndé anela bu séyob am,
ma sépé am sa lol6c bu am tin gahim pi hoc dan
dom.” ” 7Magoc Yisu som téy in, “Mba! Séto yom
dary tiyham yéc bocdec bu, ‘Emsahé Pémdau am nem
Anoto dom.””

8 Goc Sadar koc iny sa, ma lu sépi 16c balin dar si.
Ma gamer hoy nar kir) nom-nga sem golin), ma Kiy
dau si awa ti gén nayham-njayham hor, nary Sadar
toc téy Yisu. 9 Ma som, “Am bu pdéy hamduc téy ad
ma nem akirn a0, goc wakéy gén hor dec sip am
amam.” 10 Magoc Yisu som téy in, “Mba, Sadan!
Am koc dabm sa ndi! Séto yom yéc bocdec bu, ‘Poy
hamduc tén POmdau am nem Anétd, ma nem akin in
tawasé.’ ” 11 Téy dinay Sadan hu iy sin, ma agela
sémer) ma sem akiy iy.

Yisu gic hu ndé gwelen

12 Tinambu fHerod kékin) ndé lau sin-nga si ma
sékoc Jon doy, ma sékéy in) ndoc gapocwald. Ma
tén ndoc Yisu ngb nawaé, goc iy) mbu tén gamer
Galili-nga gi. 13 In gi nd6c malac Nasaret dom,
magoc in) gi ndoc Kapenaom, malac nar) yéc képiy
Bugictor) Galili-nga. Muy-nga andé fJakob ndé atu
lu, Sebulun lu Naptali séwékair) nom yéc gamer
dinag. 14 Naléy dinar yom nar propet Aisaya to
mur su, nar nando sa. Yom dau bocdec bu:

15-16 Nawé atu dan mer p6 lau nar sénddc Sebu-
lun lu Naptali si gamer nar yéc képin) bugic-
tor), ma yéc Bu Jordan namaké. Gamery Galili-
nga dinarg sésam bu lau apa si gamer), ma lau
nar sénddc dinar), nar sémbo tom lau nar njasec
atu kdm yac ahuc, ma tdm lau nar sémpin bu
sémbac ndu. Magoc kwahic dec sélic nawé atu
su. [Ais 9:1-2]

17 Tén ndoc dinay Yisu gic hu ndé gweler) nem

mété lau-nga, ma ir) hoc yom asé téy lau bocdec bu,
“Anotd ndé golin mern képin su. Bocdinar anem
dadm kwi, ma ahu mété sac sin.”

Yisu mbwéc lau hale tu sénkuc in-nga
(Mak 1:16-20; Luk 5:1-11; Jon 1:35-42)

18 Tén béc dar Yisu késélén mbo Bugictor) Galili-
n)ga namaké. Ma ir) gélic Saimon nar ndé naé day
Pita, lu asi Andru. Inlu sékén wasar) sémbo, bu iglu
ngac sékoc i-nga lu. 19 Goc Yisu som téy inlu, “Amlu
amer) ankuc ad, ma a6 wakéy amlu ahé namalac
sémer) sénkuc a0, tbm narn kwahic dec amlu ahé i.”
20 Ma nagah0 inlu sétec si wasar) yéc, ma sénkuc i1).

21 Sépsélén si, ma Yisu gélic Sebedi ndé atu
lu, nan Jems lu Jon. Sénddc war séwhiny damba
Sebedi, ma sép0 si wasar kic sémbo. Yisu mbwéc
inlu bu sémer sépkuc i, 22 ma nagaho6 inlu séhu
damba ti wayj sin), ma sénkuc Yisu.

Yisu gém lau gémbac sa

23Dinarg su, goc Yisu késéléy golom-golom malac
yéc gamer) Galili-nga. I kéd6hoy lau mbo T16m weé-
I)ga, ma gém mété rjawaé rjayham pi Anotd ndé golir.
Ma in kém lau ti gémbac tidau-tidau hor nayham
sa. 24 Nawaé pi gép dau gém gamer Siria-nga hony
ahuc, ma tu dinay-nga lau sékdc nac si lau gémbac
hory sétén Yisu si, ma i) kdm nac nayham sa. Lau
nar) séhoc nandé atu, lau ti nalau sac, lau bolin, ma
lau deyder ti mbolocté, lau ti yawapac hoy dinay) if
gém njac sa. 25 Ma lau daésam sésa si ma sénkuc in).
Nat0d sémer) akéy gamer Galili-nga, ma natd akép
gamern) Dekapolis-nga.” Ma natd sémer) akén malac
Jerusalem ma malac hor yéc gamer Judia-njga, ma
natd sémern akéy Bu Jordan njadanga.

S

Yisu gém mété mbo l6c
(Luk 6:20-23)
1Téyn béc dar Yisu gélic bu lau daésam sénkuc iy,
goc pi 16c day gi. Iy ndoc sic, ma i) ndé fsénomi
sétigasuc in). 2Ma in) gic hu kéd6hdy nac ma so6m,

* 4:25: Dekapolis - naé dinan danem kwi bu ‘malac amanlu’
Malac amanlu dinay séyéc Bugictoy Galili-njga nagamern téy ac
pi-nga.

3 “Ano6tod ndé mwasir gic waé lau nar séngwinin
dau yéciy angod-nga. Iy gélic nayham bu kdc nac
sa sémbo in) ndé golu] Dapu.

4 An6t6 ndé mwasirn) gic waé lau nar sénddc ti
naldm njawapac. If) oc kdm yjac si yjalém timalod.

> An6td ndé mwasir gic waé lau ti 1ép mald ma
yom mal6. Bunac oc séwékair) gamer) nom-1ga

sambob. o A .
6 An6t6 ndé mwasin gic waé lau nar atac whir

ndu ando bu sésa 1éy gitéy er). I oc nem nac
sa séti lau gitén nando.

7 An6td ndé mwasiy gic waé lau nar) tawald lau.
I oc tawalo nac.

8 An6t6 ndé mwasir gic waé lau ti nalom nawasi.
Nac oc sélic Anoto.

9 An6td ndé mwasir) gic waé lau nar) sénsalé 1€y
tu sémbo ti yom malo-nga. I) oc sam yjac bu iy
dau atui awhé ma ngac.

10 An6t6 ndé mwasir gic waé lau nar) sétap kisa
sa tu sésa Anotd ndé léy gitén-nga. In gélic
nayham bu kdc njac sa sémbo ir) ndé golin napu.

11 “Tén ndoc lau sékéy kisa mac ma sépu mac ti

séngolin yom sac daésam pi mac tu mac ankuc ao-
nga, nar) ahégo dadm dom. Bu Anoétd oc émwasiy
mac. 12 Atac nayham ma atisambuc, bu Anéto oc
kép nadli nayham téy mac yéc undambé. Ma gauc
nem bu naléy tigen), lau sékény kisa Anoto ndé lau
propet nax sémbo murj su.”

Anoto ndé lau sétom gwéc so ma sétOm nawé
13 Ma Yisu som, “Dakén gwéc so sip gén danen-
nga bu dakdm gén dau nayham. Ma mac ambo lau
nom-1ga naldm atdom gwéc so. Tigern) gwéc so bu

namakic ninga, oc dakom namakic sa tiyham naléy
nde? Iy tisac su, ma tambalir siy ninga, ma lau
sékwé doy.

14“Ma mac ambo nom atom nawé bu pé gamer).
Malac darg bu yéc 16c, oc tbm dom bu siry dau kwi.
15 Ma téy ndoc datuy lam asé, oc tangatoc na suc
ahuc dom. Tankinp sa bu nawé p6é gamern hor.
16 Bocdinar), akdom mété rjayham yéc lau hox ango-
)ga, nay gitbm mac nem rjawé bu p6 gamer. Malau
oc sélic mac nem mété nayham, ma sémpiy) Damam
undambé-nga.”

Yisu som yom pi yomsu ma propet si yom

17“Gauc nem dom bu a6 gamer) tu waser Anoto
ndé yom nar Moses ti lau propet séto yéc, nay
su-nga. A0 gamern tu waser su-Ijga dom, tigery
tu wakom yom dau 1and6 sa-nga. 18 Yomando,
at wasdm téy mac bu undambé ti nom bu ninga,
magoc yom 1jalhé saur dary oc ninga yéc yomsu
dom e a6 daun wandic dabin gén hon. 19 Asa
nan kégill yomsu nary héganby gén sauy andd
day, me ké&dbhoy lau natd bu sékdm bocdinarp,
nar ti yamalac waémba yéc Anoto ndé golin) napu.
Magoc asa nar) dagga wambu Ano6t0 ndé yomsu,
ma kédbhoy lau natd bu sékdm bocdinarg, nar ti
namalac tiwaé yéc An6td ndé golin napu. 20 Ango!
Lau Palésai ti tTkédohbn-waga yomsu-nga sénsahé
nanga bu sétilau gitén, tiger) ad wasdm téy mac, bu
mac bu atilau gitén ahdc géléc nac dom, dec oc tdm
dom bu mac ambo And6td ndé golin napu.”

Yomsu dandic namalac ndu-nga nahu

21 Ma Yisu som tén pac, “Mac anyalé yom nar
Anoto kéy tén abayi bocdec bu, ‘Ndic namalac ndu
dom.’ Ma ‘Asa nar) bu ndic namalac ndu, nar oc tap
nagéyo sa.” 22 Tiger) kwahic dec ad wasdm tén mac,
bu asa nay tac nandé téy namalac day, nay oc tap
Nagéy0 sa gitom i) namn gic namalac ndu. Ma mac
nem rjag6liy) day sém bu lau atu-tu sématdc rjamalac
nar sam ndé asidowa bu namalac gauc mbasi-nga.
Magoc a0 wasOm téy mac, bu asa nar sém yom
kain dinar, narn gitdbm bu tap nagéy6 lambwam-
)ga sa.

23 “Bocdinar téy ndoc am bu lic om ma bu kéy
nem da téy Anotd, ma bu gauc nem yom dar) yéc
amlu namalac dan yasawa, 24 nay goc hu nem da
sin) yéc alta namaké ma sa ndi tap namalac dau sa.
Gépn namata-fga amlu amasar yom nar yéc amlu
I)asawa, goc mbu ndi ma kéy nem da téy Anoto.

25“Ma am nem tdp bu yéc namalac dan, ma i) bu
wé am tén ygac ématdc yom-nga ndi, nar émasar
yom téy i1 nagahd, téy ndoc amlu anséléy ambo
sen. Ma bocdinarn ngac dau oc kép am teg ngac
ématOc yom-1)ga dom. Bu mba, mboe 1gac ématdc
yom-1ga oc kény am téy ngac yob gapocwalo-nga,
ma ir) émbalin) am sOc gapoc-wald ndi. 26 A6 wasdm
yom 1jando tén am, am oc nddc gapocwald napary) e
am ndic nem top hor) pacndé.”

Yomsu mockain-nga nahu
27“Ma mac anyalé yom nar Moses to bocdec bu,
‘Kom gén mockain-nga dom.” 28 Tiger) kwahic dec
ad wasOm téy mac, fgac day bu tahé awhé day e
1aldm yagalac, nay gitdm ir) kdm mété mockain-nga
téy i) su, yéc iy) ndé naldm.

29 “Am tanom danga bu hé am téy sac, goc kip
tandm dinar sa ma émbalin) ninga. Am tanom dar
bu ninga, nan) hoc géléc am tandm lu yéc ma hé
am bu kém sac, ma tinambu Anoto kéy am sip ya
lambwam-nga ti nyamlic sambuc ndi. 30 Ma amam
danga bu tim am, goc tim kic ma émbalin) ninga.
Amam day bu ninga, nan hoc géléc am mbo ti
amam lu-lu ma kdém sac su, ma tinambu sip ya
lambwam-nga ti yamlic sambuc ndi.”

Awhé lu ngac séhu dau sin dom

31 “Ma Moses to yom darn bocdec bu, ‘Ngac dan
nan gauc gém bu hu nawhé sin, nan kén bapia séhu
dau sin-nga téy nawhé, goc hu in sin.” 32 Tigen ad
wasOm tén mac, bu yom tigen yéc bu ngac hu iy
nawheé sin, nay) awhé dau kdm mété mockain-nga
whir ngac dar). Ngac dar) bu hu nawhé siry yambwa,
narn kom iy ti awhé mockain-nga. Ma ngac wakuc
day bu nem awhé dau, nar) kom mété mockain-
nga* whin.”

Dasom yom tidon goc dakom nando sa
33 “Mac anyalé yom day tiyham narn Anoto kéy
tén abani bocdec bu, ‘Yom bocke nan mac amatin
tidoy, nan akém popoc dom,” ma ‘Yom nan mac

* 5:32: Lau natd gauc gém bu yom dau nahu bocdec. Ngac day
bu hu ndé nawhé sin) nambwa, ma awhé dau bu mbo tawasé, dec
lau nat6 oc gauc nem bu i) nakwer hu in sin tu i kdm mété
mockain-nga whin ngac darn, ma bocdinar nac oc sélic i) tom awhé
mockain-nga. Ma lau njat6é gauc gém bu yom dau nahu bocdec. Téy
ndoc awhé dinan nakwern hu iy sin, goc i oc nem ngac wakuc.
Tiger) An6to gélic bu i nakwer hu ix sif) nambwa, dec inlu si yom
sénem dau-nga gacgen yéc. Bocdinar awhé dau lu nakwer) wakuc
sékdm mété mockain-nga yéc Anoto angd-nga.

bu apuc doy bu yomando yéc PéOmdau ango-nga, nan
akoém nandd sa.” 3435 Magoc a6 wasdm tén mac,
bu asdm yom day tu apuc nem yom don-jga dom.
AsOm yom piundambé me pi nom tu bu apuc nem
yom doOy-1ga dom, nahu bu Anoto i) undambé ti
nom 1rjadau. Ma asom yom pi Jerusalem dom, bu
Anoto kéyalin malac dau sa ti in) ndé kiny atu ndé
malac. 36 Ma asdm yom pi nem 1rjag616y dom, bu
mac atom dom bu akdm nem kéclaur) dar) tisép me
tiyec. 37 Asa bu 16¢ bu kom gén day, nar som ‘Aéc,
ad wakdm,” ma bu kom dom goc som, ‘Mba, ad
wakom dom.” Yom naté bocke nar) mac asdom tu
apuc yom dau doyp-1ga, nar) mex akény Sadar ndé.”

Dab sac nan sékém téy yac, nan dom

38 “Ma mac anyalé yom nar Moses to bocdec bu,
‘Namalac dan bu ndic am taném tisac, nan ndic in ndé
0. Ma asa nan tuc nem nalhdm dan dulu, nan tuc in
ndé dulu 6. 39 Tiger a6 wasdm téy mac bu akdm
mété sac 6 mété sac narg lau sékom tén mac, nay
dom. Day bu tap am sip alim and6 danga, nay kéy
danga bu in) ndic whir. 40 Ma ngac dar) bu wé am
téy lau sématOc yom-nga, ma in tac whiyy bu am
nemlhi i) ya am nem géy saur dar, goc kéy nem
gén atu téy iy) whiy. 41 Ma lau fRom-nga si ngac siy-
nga day bu kac yom am bu hor iy) ndé wapa sey
Ijasawa apé, goc hory) wapa dau émsélén ser) yasawa
balin) whin i ndi. 42 Emgamin nem géy téy lau nay
sétern) gén téy am, nay) dom, ma day) bu ndac am bu
nem iy sa na géy day, nany puc domwém iry dom.”

Atac whin nem nacyo
(Luk 6:27-36)

43 “Ma mac aryalé yom nar Moses to bocdec bu,
‘Atac whin nem lau menpan am-nga,” Ma yom nar)
lau sésdm bocdec bu, ‘Atac tec nem nacyo.” 44 Tiger
ad wasOm téy mac bu atac whir nem nacyo, ma
ater) mbec tu lau nar séképy kisa mac-nga. 45 Mac
bu akdm boc-dinar, goc Damam undambé-nga oc
sam mac bu iy atui awhé ma ngac. I) dau kén ndé
acpipd lausactilau nyayham, ma kénu giclau gitéy
tilau nag sésaléy giso. 46 Lau sac ma lau nar) sékdc
takis-yga atac whin lau narn atac whiy yac, ma
sétec lau nar sétec nac. Mac bu agkuc nac si mété,
dec tu sake-nga Anoto oc lic mac nayham? 47 Lau
sambuc sétoc dau si asidowai sa, magoc sétec lau
natd. Bocdinary mac bu atoc nem asidowai tawasé
sa, dec tu sake-nga Ano6td oc lic mac nayham hoc
géléclau sambuc? 48 Akdc gauc pi yom hor dinan,
ma akom mété solop en, tobm Damam undambé-
I)ga ndé mété.”

6

Yom pi sakin gitén nato
1 Ma Yisu gic téku yom ma s6m, “Ayob dadém bu
akdm nem sakin anem akin Anoto-yga tu bu lau
sélic e sémpin) mac-nga dom. Mac bu akom tu bu
lau sémpin mac-nga, oc atap nem radli day sa yéc
Damam undambé-nga dom.”

Meété daken gén téy lau-nga
2“Bocdinar téy ndoc am bu nem lau yjalém sawa
sa, nary goc séc gén dau ahuc. Ndic dahuc tay
bu kéy puc lau dom. fLau sétim yom lau-nga nar
sétoc dau sa, nar sékom bocdinar) yéc 16m wé-nga
timalac 16m, bu lau sélic e sémpir rjac. Yomando ao

wasOm téy mac bu lau si sémpin nac, dinay ti nac
si nadli sambuc nar sékoc sa su. 3 Tigey tén ndoc
am bu kén gén téy lau nalom sawa, nay) sir) ma kép
gelec téy yac, ma yob bu lau dar séngd nayom dom.
4Bocdinar) am nem mété kdom ydc lau-nga oc yéc
siy) dau. Ma Damam nar) gélic gén nax yéc siy, nary
oc kéy naoli téy am.”

Meété daten mbec-nga
(Luk 11:2-4,9-13)

5 “Ma tén ndoc am bu ter) mbec, nay ter tom
lau sétim yom lau-nga dom. Nac atac whin bu
séter) mbec sélhac 16m wé-nga ti ser) yamaké, tu bu
lau sélic ma sémpirn) yac-ga. Yomando ad wasdm
tén mac bu lau si sémpirn) yac, dinar ti yac si nadli
sambuc nar) sékdc sa su. 6 Téy tém am bu tery mbec,
nar goc soc nem andu rjalom ma séc gatam ahuc,
ma ter) mbec tén Damam yéc malam narj lau day
sélic dom. Ma Damam nar kéyalé gén nay yéc siy
dau, nar oc kén yaoli téy am.

7“Ma téy tém mac bu ater) mbec, nar) ater) mbec
baliyp tom lau sambuc dom. Nac gauc gém bu
mbec dau oc yando sa tu njac si yom rjalhd daésam-
nga. 8 Angkuc gac si gébom dom, bu Damam kéyalé
gwanar su, géy nar mac aponda.

9Bocdinar ater) mbec bocdec bu:

Damar, am nar) mbo undambé. Am nemyaélau
sénem daburn mar).

10 Mwen) ti lau hoy si POmdau. Kép lau danga
wambu nem yom napep yéc nom, gitdm yéc
undambé.

11Kén yac mba go téy ac dindec.

12 Suc yac mba sac natép kwi, tom yac asuc lau

nar) sékom sac téy yac, narj si sac yatop kwi.

13 Yob yac tén 1étdm bu tap yac sa dom, ma tén

ngac sac Sadar) bu kdm yac nayom dom.

14 Mac bu asuc lau narn sékdm sac téy mac, nar
si sac kwi, goc Damam undambé-nga oc suc mac
nem kwi bocdinag. 15 Magoc mac bu asuc lau si
sackwidom, dec Damam oc sucmac nem kwidom
bocdinar.”

Mété dahu gén danen-nga sin tu danem akin
Anoto-nga
16 “Ma tén tém mac bu ahu gén danern-nga sin
tu anem akiny Anot6-nga, nary akdom andm andod
masin-masir tdbm lau sétim yom lau-rjga sékdm, nay
dom. Lau dinar sékdm angb ando tisac, bulau sélic
ma sépyalé bu nac séhu gén danen-nga siyy ma tu
dinan-nga sémpir rac. Yomando a0 wasOm téy mac
bu lau si sémpir) yac, dinay) ti nac si nadli sambuc
nar sékoc sa su. 17 Bocdinary téy tém mac ahu géy
daneyn-nga siy tu anem akiny An6to-nga, nar aliy
bu ma amasar) dadm yapep. 18 Ma naléy dinag lau
day oc sépyalé dom bu mac ahu géy danen-nga
sir). Tiger) mac nem Damam nar mbo sir) dau, nar
kéyalé gén hor nar yéc siyy dau, ma bocdinar oc
kép nem 1adli téy mac.”

Tansalé awa nandé undambé-nga
(Luk 12:33-34)

19 Ma Yisu s0m, “Andic nem awa ti wapa sa lhac
nom dom, bu sop oc ney, ma u oc ném gén dau
tibalé, ma lau karn oc sénem karn sa. 20 Apo géy
undambé-nga sa ti nem awa rand0d, ma sop ti u oc
ser) su dom, ma gitdbm dom bu lau kar sésoc séndi

bu sénem kag. 21 A6 gasoOm yom dinar, nahu bu
gamer) bocke nary mac nem awa yéc, nary mac nem
naldm ti gauc oc sap doy napar.”

Namalac si tando gitom ya nawé
(Luk 11:33-36)

22 “Namalac si tand6 gitdm ya nawé nar toc serq
téyn nac. Bocdinarn mac nem tandm bu wé mac
asa lén nayham, goc mac nem rjamlic agéy hor oc
yéc nawé 1naldom er). 23 Magoc tandm bu wé mac
asa léy sac-nga, goc mac gacger) ambo 1asec 1aldom.
Bocdinay mac bu gauc nem bu ambo rnjawé nalom,
magoc asa léy yasec-nga, nan dec nasec gém mac
ahuc sambuc.”

Danem akin nadau lu dom
24“Namalac dar) gitbm dom bu nem akir rjadaulu,
bu iy octecdarn, ma atac whir dar, me sap day doy
ma pu darn. Ma mac bocdinar, gitdm dom bu mac
atoc An6td ma awa nom-nga lu-lu sa ti mac nem
nadau.”

Dahégo daun dom
(Luk 12:22-32)

25 “Tu dinap-nga dec ahégo dadém dom tu géy
aney-ngati andm-nga, me tu nakwé asdc-nga. Anotod
kén mac ambo tamli, ma géy dinar) i) géy atu. Géy
danern-ngairn géy atu dom. Ma Anoto kéy mac nem
yamlic nagén horn, ma géy dinary i) gény atu. Nakwé
asOc-ngain géy atu dom.

26 “Akdc gauc pi mbac. Nac sés6 gén dom, séhory
géy nandd ma sic sa soc andu géy nando-nga dom.
Tiger) Damam undambé-nga g6l6m nac. Ma iy tac
whin mac namalac hoc géléc mbac hoy su. 27 Ma

mac nem asa bu hégo dau, dec oc tom bu ndic téku
ndé tém mbo tali-nga?

28 “Tu sake-njga mac nem rjaldm rjawapac tu njakwé
asdc-nga? AkOc gauc pi paola nayham narn sépo
sélhac kwary naldom, nay sékoOm gweler) ti sémasar)
nakwé dom. 29 Tiger) ad wasOdm tén mac bu Kiy
Solomon ix sO6c akwé yayham ando, magoc i) ndé
g010n ti nawasi hoc géléc naola dinar) day su dom.
30 0 mac lau nagn akén whin gwalec, angd! Kwar
ti naola nom-1g a sélhac béc daésam dom, ma lau oc
sékép yaner su. Magoc Anoto kén gén dau tinadald
Iayham, ma yob napep. Ma bocdinarg anyalé bu
yom 1jand0, irj oc yob mac, ma kéy yakwé tén mac
whir. 31 Bocdinay ahégo dabm dom ma asém bu
‘Daner) sake?” me ‘Dandm sake?” me ‘DasOc nakwé
bocke?’ lec dom. 32 Lau sambuc nar sépyalé An6tod
dom, nar séhégo dau tu gén hoy dinay-nga, tigey
Damam undambé-nga kéyalé su bu mac aponda
gén hor dinar. 33 Gény namata-nga akdm nanga bu
atap malam sa yéc Anoto ndé golin napu, mabu asa
in ndé 1éy gitén. Ma i) oc yob mac tu géy nom-nga-
1)ga whii).

34 “Bocdinar) ambo ti nem rjaldm rjawapac tu géy
lansé-nga dom. Ahu siy yéc e lansé dau hoc asé.
Nawapac béc tigen-nga nar) gitom béc tiger) dinar.”

7

Dapu lau nambwa dom
(Luk 6:37-42)
1 Ma Yisu sém, “Alic lau sac nambwa tu nac si 1éy
ti sakin-nga dom, dec Anoto oc lic mac sac tu nem-
ngadom. 2Bu An6to oc éysahé mac tdm mac ansahé

lau, ma nem d6hon mac nem 1én ti sakir tdom dohoy
nar mac am dohoy lau si.

3 “Tu sake-nga am hégo dadm tu gén golop sauy
narn yéc nem asiddwa tando, tigery géy golop atu
nar yécam dadém tandm, nar gélicapu? 4Ma bocke
am sOm tén nem asiddwa, ‘A0 bu wakdc gény golop
nar yécam tandm, nar sa.” Tiger) gény golop atu poc
dadém nem tandém ahuc? > Am pgac tim yom lau-
nga! Kbc gén golop atu sa yéc dadm tandm mur) e
tandm yawa sa, nar goc koc gén golop saury dinar
sa yéc nem asidowa tando.”

Dayob Anétd ndé gén dabun napep
6«“Akén gép dabur téy giam dom, b u oc sékacdau
kwi ma sésery mac. Ma ambalin) nem gol6y nayham
tén bdc dom, bu oc sékwé popoc.”

Anoto in nadau bu kén géy tén yac-nga
7“Ater) géy tén Anoto, dec oc akdc nando, ansalé
in ti ndé 1én, ma oc atap sa, ma bu amati gatam oc
1éc su tény mac. 8 Bu An6to kén gén téy lau hoy nag
séndac i), ma lau hor nar) séysalé in) ti ndé 1éy, nary
oc sétap sa, ma rjac nax sémati gatam narj oc léc su
téy pac.

9 “Mac dambai angd! Nem balé dar bu ten go
tén am, dec am oc kéy hoc téy iy, a? 10 Ma bu terq
i oc kén mboc sac téy i), a? 11 Mba! Mac lau sac,
tiger) atoc nem balékoc sa na géy nayham. Magoc
Damam nar) mbo undambé ir) gitéy er), ma oc kéy
génayham-nayham er) téylau nar séter in). 12 Akdm
mété nayham tén lau hoy), gitdm mété nayham nar
mac atac whin bu sékom téy mac. Yom hory nar

Moses ti lau propet séto, nar hégandy yac dakdm
mété nayham bocdinar).”

Yom sen lu-nga

13 “Ansahé manga bu atap gamerny anddc tamli
Ijapan-nga sa, magoc anyalé bu gatam gamer di-
nar-nga i gatam saur. Bu gamer andinam-nga dé
yéc, ma ser) téy gamer) dau in ser) atu, ma rjagatam
atu bocdinar. Lau daésam sésa ser) atu dinar), ma
oc sésdc gatam atu dau. 14 Magoc gamer dandoc
tayli napan-n ganagatam in gatam saur, ma ser téy
gamen) dinay in sen atu dom, ma lau daésam oc
sétap sa dom.”

Yom pi propet tasan

15 “Ayob dadm tu propet tasan-nga. Nac sétdm
giam pdm nar sémpar) dau ahuc nna domba yamilic,
tu bu séti gasuc domba-1ga ma séser fjac su. Naléy
tiger) propet tasar oc sétény mac séloc tu séysau
mac-nga. 16 Ansahé nac siléy dec tbm bu mac anyalé
bu pac lau tasan. Naléy tiger, yac dalic a nandd
ma tanyalé a dau bu yayham me sac. Oc tom dom
bu dahin nandd nayham yéc a sac. 17 Yomando! A
Iayham sem rjand6 rjayham, ma a sac sem jando sac.
18 A nayham dar) gitbm dom bu nem nand6 sac, ma
a sac gitom dom bu nem rjandd nayham. 19Ma a hory
nar sem njando sac, nar oc sélén su ma sétuc pi ya
ndi, mayaney su. 20Bocdinar) agsahé propetsiléy,
ma aryalé nac bu propet nayham me sac.”

Pomdau kéyalé in ndé lau su

21 “Lau daésam sésam a0 bu, ‘POmdau,’ tigeq
nac horn oc sétap gamery undambé-nga sa dom.

Mba! Lau narn danga wambu Damar undambé-
n)ga Napep, ma sékdm mété tom in atac whir, nay
oc sétap undambé sa. 22 Tén An6té ndé béc ématoc
lau-nga, nay lau tasar daésam oc sésdm tén ao bu,
‘POmdau, POmdau! Yac ahoc yom asé atom propet,
ma atir) yalau sac su ma akom géy dalé daésam am
am anom. Bocdinan kocyacsa.” 23 Tiger) ad wasdm
tén nac bu, ‘A6 kayalé mac dom sambuc mac lau
sac. Alho suyécao!”

Yom golin pi ngac lu nan sékwé andu
(Luk 6:46-49)

24 “Lau nar séngob aner) yom ma sékdm rjando sa,
nar sétoOm ngac tigauc nar) kwé ndé andu kalhac
nom rjanga ma kén hoc kégapin) alh6 doén. 25 Téy
ndoc u gic e bu héc, ma mbu puc nadinda hoc pi
andu dau, nar) andu dau ku sa dom bu hoc kégapir
doy. 26 Magoc lau nar) sépgd aner) yom ma sékom
nand6 sa dom, nar sétdm 1gac gauc mba nar kwé
ndé andu kalhac nom babalé. 27 Ma u gic ti bu héc,
ma mbu puc nadinda hoc pi andu dau, goc ku sama
tisac sambuc.”

28 Yisu gic bata ndé yom dinarn, ma lau hony
séhédaé tu in) ndé yom-nga. 29 Nahu bu yom nar
i) kédohoy téy nac nary yom ti naclai, hoc géléc lau
Israel-nga si kédohb6nywaga yomsu-nga si yom hor

su.
8

Yisu kom ngac ti gémbac leprasi nayham sa
(Mak 1:40-45; Luk 5:12-14)
1Yisu sip akén 16¢c mer, ma lau daésam sépkuc in.
2 Ma ngac dar ti gémbac fleprasi téy in gi, goc poy

haducma som, “POmdau. Am bu tac whir) dec gitdm
bu am oc kdm a6 namlic nawasi sa.” 3 Yisu kémat6c
amba sa gi ma kémasec i1j, ma sém, “A0 atac whir,
dec wasdm téy am bu namlic nawasi sa.” Ma rjagahd
en) gémbac hu iy sin, ma in namlic nayham sa. 4 Ma
Yisu sém téy in, “Am 1ngbd! Géy nar kwahic dec
hoc asé am, nar) sdm asé téy lau day dom. Tigeny
tén tdabunsiga ndi, toc dadm téy in bu lic bu am
nem namlic nawasi sa su. Ma kén da tdbm yomsu
nar) Moses kéy téy yac. Ma njaléy dinar lau hoy oc
sényalé bu am yamlic ayham sa.”

Ngac bata sin-nga dan kéy whin nanga
(Luk 7:1-10)

> Tinambu Yisu s6¢c malac Kapenaom gi. Ma njgac
bata Rom-nga darg, nany gém goliny) lau sin-nga 100,
nar téy iy gi ma ndac i) bu nem ir sa. 6 I som,
“POmdau, aner) ngac akin day nddc bolin. In yéc
andu naparn ma késahé nandé atu.” 7 Ma Yisu sOm
téy ip, “A6 oc waloc ma wakom iy nayham sa.”
8 Tigen ngac bata dau 6 yom ma sdm, “Pdmdau,
am ngac atu ma ao ngac apa, dec mayar dauy bu
am sOc anery andu. Tigen a6 kayalé su bu am
ngac ti naclai atu, ma bocdinay dec am bu ndic atu
yom, goc aner ngac akin oc nayham sa. 9 Bu a0
daurn danan wambu lau nar si naclai hoc géléc ad
ner), ma aner lau sin-nga danga wambu ad. A6 bu
wasOm tén day, ‘Am ndi!” goc i) oc ndi. Ma bu
wasOm téy darx, ‘Am mwer,” goc irj oc mer). Ma bu
wasOm tén aney) ngac akin bu kom géy dar), goc iy
oc kom.”

10Yisu ngb ngac bata ndé yom ma hédaé, ma sém
téy lau nag sépkuc iy bu, “Yomandd wasém tén

mac, bu yéclau Israel hoy a6 gatap nac si dag nay
kén whir njanga gitdm ngac Rom-nga dindec, nar sa
dom. 11 Angd! Lau daésam nar) lau Israel dom, nary
oc sémer) akén nom nabatir) hor), ma sétap mwasir
atu sa yéc undambé séwhir) Abraham, Aisak ma
Jakob. 12 Tigey lau Israel daésam nar gauc gém bu
sic waé bu sénd6c undambé, nar) An6td oc émasuc
pac Su sénddc gamer) nasec-Ijga, ma sétar ti 1ho
épsiy pi dau.”

13Yisus6m yom dinar téylau hor su, goc soOm téy
ngac bata, “Am 1hé mbu ndi. A6 oc wakdm am nem
ngac akin dinar nayham sa, tbm am kény whir.” Ma
tén ndoc dau dinary gémbac hu ngac akiny dau siy,
ma ir) yayham sa.

Yisu kom lau daésam nayham sa
(Mak 1:29-34; Luk 4:38-41)

14Tinambu Yisu téy Pita ndé andu gi ma gélic Pita
lawawé gémbac lic nandé atu ma yéc. 15Yisu téy iy
gima kémasec ir) amba, goc gémbac hu iy sif). Ma iy
tisa, ma ndé gény danen-nga ma kén tén Yisu.

16 Téy telha dinarn ac gi sip su, g oc lau malac-nga
sékOc lau daésam narj yalau sac sémbo rjac si nalom,
nar sa sétéy Yisu si. Ma iy gic atu yom, goc nalau
sac séhu lau dau sin, ma i) kdm lau gémbac hory
IJayham sa.

17 Nalén dau dinafr) yom nar propet Aisaya sOm
su nary dec rjand6 sa. Murn-nga ir) to yom pi Mesaya
bocdec bu:

In) hoc yac ner nawapac tu nem yac sa-njga. [Ais

53:4]

Léy tankuc Yisu-nga
(Luk 9:57-62)

18 Téy béc dag Yisu gélic lau daésam sépgihi if
ahuc, goc sOm tén ndé fngacsépomi bu sélom bug-
ictor) ma sépi danga séndi. 19 S émasar) dau sémbo
ma kédohon-waga yomsu-njga dar) mer) ma som tér
in), “Kéddhonwaga, a0 bu wankuc am, wawhir am
watény gamer bocke nar) am oc ndi.” 20 Ma Yisu 6
in ndé yom ma som, “Giam pom si hocsur) yéc, ma
mbac 1610c-1ga si naic yéc, tiger) TNamalac ndé Atu
dau ndé mala yéc béc-nga mba.”

21 Ma sénom dar sOm téy in, “P Omdau, ao
bu wagkuc am, magoc gén namata-nga ad wandi
wambo wawhin aner lau e ansuhury damarn su
narn.” 22 Tigey Yisu som, “Mba! Am bu gauc nem
bu émkuc a6, nan gén pamata-nga. Tec lau baté
sépsuhur) lau baté.”

Yisu kém bu nampon timalo
(Mak 4:35-41; Luk 8:22-25)
23Yisu s6m yom dinar su, goc pi war dar gi. Ma
in ndé ngac-sénomi séykuc i) ma sépi war séwhir).
24 Sélac si, ma mbu puc atu ma géli bu nampor sa
gic sip way, e képinp bu war) pac. Tigern Yisu yéc
béc yéc wary. 25 Dec sétér in si, séur) i) sa ma sésom,
“Pbmdau, nem yac sa, bu yac oc dapac dandinar.”
26 Magoc Yisu sOm tépy nac, “O mac lau narn akép
whiy gwalec. Tu sake-nga mac atdc dabm?” Goc ix
tisa ma sOm yom nanga téyp mbu ti bu nampor), ma
gamer naner) sa. 27 Ma nac hor séhédaé ma sésém
téyp dandi, “Ei! In ngac kain) bocke? Bu géy hoy
sésOc inp ndé yom yjapu, ma mbu ti bu séwhir).”

Yisu soc nalau sac su yéc ngac lu
(Mak 5:1-20; Luk 8:26-39)

28 Nac séhoc asé bugictor) nadanga ma sésoc lau
Gadala-nga si gamer si. Ma yéc dindé ngac lu sésa
akén 6m sého-nga ma sétéy Yisu si. Inluggaclu nay
nalau sac sémbo inlu naldbm, ma sékdm inlu séti ngac
pom. Ma bocdinar lau hor sétdcinluma sémbo ahé
inlu, ma inlu sénd6c 6m séhd-nga yapar). 29 Téy ndoc
inlu séhoc asé Yisu, nar nalau sac nar sémbo iglu
naldom, nar sémbwéc bocdec bu, “O An6td ndé Atu!
Am bu kdm sake téyyac? Témbu Anoto ématbc yac-
nga yéc doy yéc. Ma bocke am kwahic dec mwer
bu kém yac nayom?”

30 Bdc tor atu dar ser) gén sémbo ahé gamer nar
yac sélhac. 31 Goc nalau sac séter) Yisu bu, “Am bu
soc yac su, nan kén yac asip bdc nalom.” 32 Ma iy
sOm tén yac, “Andi!” Goc séhu ngac lu dinarj siry ma
sésOc boc naldom si. Ma boc horj sénti sésip salic sac,
sésip bugictorn naldom si, ma bu ko nac sémbac ndu.
33 Lau séyob bdc-nga sélic gén dau, goc sélho sésa
malac si, ma sic miy) téy lau malac-nga pi géy hory
dinar), ma pi gén nar) Yisu kdm tén ngac lu ti nalau
sac. 3¢ Ma lau malac-nga hor sésa sétép Yisu si, ma
tén ndoc sélic iy, nay séterq) iy) bu hu nac si gamer
sim.

9

Yisu kém ngac bolin dan nayham sa
(Mak 2:3-12; Luk 5:17-26)

1 Goc Yisu pi war gi ma gic bugictor kic, ma téy
inndé malac Kapenaom gi. 2Ma lau gamer) dinay-
nga Sémbalar) ngac bolin) day yéc sac dar ma sétéry
Yisu si. Iy gélic bu nac sékén whir ix), dec sdm tén

ngac boliy dau, “Aner) balé, atac ayham sa. Kwahic
dec ad oc wasuc am nem sac kwi.”

3 Kéd6hbywaga yomsu-1)ga natd s éngd Yisu ndé
yom dau, goc sésom téy dandi, “Ngac dé ndé yom
sac sambuc! Anoto tigen gitdbm bu suc sac kwi.”
4Yisu kéyalé nac si gauc, goc ndac njac, “Tu sake-nga
mac gauc gém yom sac yéc nem 1jalom? > Mac akéy
whin dom bu aney yaclai yéc bu wasoém tén ngac
dau bu, ‘A6 wasuc am nem sac kwi’ Bocdinay
a0 wasOm téy in bu, ‘Tisa ma émséléy.” 6 Ma tén
ndoc mac alic bu aner yom dinar nandé sa, goc
anyalé bu Anoto kép njaclai tén Namalac ndé Atu yéc
nom, bu suc namalac si sac kwi whin.” Goc Yisu
sOm tén ngac bolin bu, “Tisa ma hdoc nem mbo sa,
ma lho téy nem andu ndi!” 7 Goc ngac dau tisa ma
kolho tén ndé andu gi. @ Ma lau daésam nar sélic
géy dau séhédaé nandd, ma sémpin) Anotd nar kéy
naclai bocdinar téy namalac.

Yisu kégalém Matyu bu énkuc in
(Mak 2:13-17; Luk 5:27-32)

9Yisu késélén gi ma gélic ngac dan naé Matyu nar
ndoc ndé mala koc takis-nga. Ma in som téy iy,
“Emkuc ad!” Goc Matyu tisa ma kékuc in.

10 Tinambu Yisu géy gén ndoc Matyu ndé andu
naldom, ma lau daésam sémer) ma sery gén séndoc
séwhirn Yisu ti ndé ngacsénomi. Nac lau sékoc takis-
nga tilau nat6 nax lau Palésai sésam yjac bu lau sac.
11 Ma lau Palésai nato sélic gén dinarg, goc séndac iy
ndé ngacsénomi bocdec bu, “Tu sake-nga mac nem
kédohonwaga gén gépn ndoc whin lau sac dindé?”
12Yisu ngo nac si yom dau ma sém, “Lau nay sélic
dau bu gémbac mba, narn oc sénsalé dokta dom,

magoc lau ti gémbac oc sépsalé dokta. 13 Gauc nem
Anoto ndé yom nay propet akwa dar to yéc bocdec
bu, ‘Géy atu nan aé atac whin, nan bu mac tamwald
lau, hoc géléc domba hon nan mac bu andic ndu ma
akeéy tida, nan su.” Andi ma akéc gauc pi yom dau
e anyalé nahu napep. Bu ad gamer bu wangalémlau
nar sélic dau bu lau gitén, nary) sa dom. A6 gamery)
buwarngalémlau sacsa, bu sénem dau kwima sésbc
Anoto ndé goliy napu.”

Yao gén danen-nga-nga
(Mak 2:18-20; Luk 5:33-35)

14 Ma Jon, Ngac Kéku Lau-nga ndé sénomi natd
sétén Yisu si ma séndac i) bu, “Bocke dec yac ti lau
Palésai akén bécyatd bu aner géy dom tu gaucnem
Anoto-nga, tigern) am nem 1gacsénomi ser) gén tdm
béchoy?” 15Ma Yisu sOm téy nac, “Ngac nem awhé-
nga dar bu éngalém lau sa sémbo séwhir) ir) tu séner)
mwasiny) nem awhé-nga, dec oc tom dom bu séhu
gén danerq-nga siny ma séndoc ti naldbm nawapac tén
ndoc ngac dau mbo whiy yac. Mba! Ma bocdinary)
aner ngacséyomi sémbo Séwhir aod ti atac nayham,
ma séhu gén danern-nga siyy dom. Tigern ndoc oc
mern nar lau oc sékdc ad su yéc nac, ma téy tém
dinar) nac oc jaldm yjawapac ma sépkuc 1ény dahu géy
daney-nga sin-nga.”

Yisu ndé yom gitom gén wakuc
(Mak 2:21-22; Luk 5:36-39)

16 Ma Yisu som, “Yac dasi po wakuc pi nakwé
akwa narg kic, nar) dom. Bu po wakuc oc hoc
nakwé akwa Kkic e tisac sambuc. 17 Ma téy ndoc
lau sémasar) wain wakuc, nar sékéc sip boc namlic
wain-nga akwa dom. Mba! Nac bu sékém, goc

wain wakuc oc hoc namlic akwa kéc. Ma wain oc
Weé ninga, ma namlic dau oc tisac. Bocdinar) lau
sékéc wain wakuc sip bbc namlic wakuc, ma lu-lu
oc séyéc rayham.”

Yisu kbm awhé lu nayham sa
(Mak 5:21-43; Luk 8:40-56)

18 Yisu sOm yom dinar) mbo, ma ngac bata darg
me1 poy haduc téy in ma sdm, “Aner atunwé
kwahic dec mbac ndu su, magoc am bu mwer) ma
kénamam sacin, decinocmbo tali tiyham.” 19Goc
Yisu tisa ma i) ti ndé nygacsénomi séwhir) rgac dau si.

20 Sépsélén sémbo, ma awhé dary tigasuc ig
kalhac iy ddmbwé ma kémasec ir) ndé yakwé rjadali.
Awhé dau hoéc nawapac gém dac-nga naparn gitom
yala 12 su, dec 21 gauc gém yéc dau bu, “A6 bu
wamasec i) ndé nakwé nambwa, dec oc kom ad
nayham sa tiyham.” 22 Yisu kac dau kwi e gélic ix,
goc som, “Aner) bawhé, atac pa su. Am rayham sa
tiyham tu am nem kén whir a6-nga.” Ma tén ndoc
dau dinary awhé dau yayham sa.

23 Ma tinambu Yisu gi e hoc asé ngac bata dau
ndé andu, ma gélic bu lau tor) atu sémbo. Nat06 séyu
gasuc ma nat0 sétay ti nanta atu. 24 Goc som, “Alho
su, bu bawhé dau mbac ndu dom. Ir) yéc béc nay
yéc.” Magoc nac sémbwac i1). 25 Dec Yisu sOm bu
Sésoc 1jac Sésa séndi, goc sdc gi kém bawheé sip amba,
ma iy tisa. 26 Ma yom dau rjawaé tiapa sambuc yéc
gamey) dinar.

Yisu kom ngac tapec lu nayham sa
27 Dinay su, goc Yisu késéléy gi. Ma ngac tapec
lu sépkuc i) ma sémbwéc, “O tDawid ndé Atu,

tamwalo alu!” 28 Magoc Yisu késélén gi soc andu
day, dec ngac lu dinag sétéy iy si, ma i ndac,
“Amlu akén whin bu aner yaclai yéc bu wakom
amlu nayham sa, me mba?” Ma inlu sésom, “Aéc,
POomdau!” 29 Goc Yisu kémasec ifjlu tand6, ma sém
bu, “Tu amlu akén whir ad-nga, dec gén nar amlu
andac, nar oc jand6 sa.” 30 Ma inlu tando po asé.
Goc Yisu gic yao inlu bu sésdm gén dau nayom asé
ténlau dan dom. 31 Magoc injlu sésa si, ma sékom i
ndé waé sa e tiapa gém gamer) dinar ahuc.

Yisu kom ngac awha mba sém yom asé

32 Nac sésa si ma lau njat0d sétén Yisu sémer). Nac
sékOc ngac dar), narn palau sac kom iy awha mba.
33 Yisu soc nalau sac sa awé gi su, goc awha mba
dau som yom asé. Lau daésam dinar) sésery amba
ma sésOm bu, “Yac dalic géy dar bocdec yéc Israel
dom andd.” 34 Magoc lau Palésai sésdm bu, “In) koc
naclai yéc yalau sac si yadau Sadar), dec tin) nalau sac
su.”

Yisu tawalé lau

35 Ma Yisu késélény golom-golom malac atu ti
saurn. In kédohoy lau mbo 16m wé-nga, ma hoc
fjawaé fayham pi Anoto ndé goélin) asé. Ma i) kbm
lau ti gémbac tidau-tidau hor yayham sa.

36 Magoc téy ndoc ir) gélic lau daésam nar) sénkuc
in, nan tawald nac. Nahu bu in gélic nac sétdm
domba narj si yygac yob nac-nga mba, dec giam pom
sété nac salin-salin) napar). 37 Goc i) s6m téy in) ndé
ngacsénomi, “Géy nandd daésam yéc Om, magoc lau
séndic and0 sa-nga daésam dom. 38 Bocdinar ater
mbec tén 6m njadau bu éykiy lau gwelen-nga sésoc
in ndé 6m ma séndic gén nyando6 sa.”



MATYU 10:1 Xxxiii MATYU 10:11

10

Yisu kéyalin faposel 12 sa
(Mak 3:16-19; Luk 6:12-16)
1Yisu ta in ndé ngac-sénomi 12 sétér ir) si, ma kéy

naclai téy yac bu sésoc nalau sac su yéc lau, ma bu
sékdm gémbac horn nayham sa. 2 Aposel 12 dau si
naé bocdec. Ngac namata-nga i) Saimon narj sésam
bu Pita, lu iny asi Andru, ma Sebedi ndé atu lu
JemsluJon, 3Pilip ma Batolomeas, Tomas ma ngac
koc takis-nga Matyu, ma Alpayas ndé atu Jems,
Tadaus, 4 Saimon nar sésam bu ‘Ngac tSelot,” ma
Judas Iskeriot nar) tinambu hoc Yisu asé.

Yisu kékin aposel 12 sésa si bu sénem mété lau
(Mak 6:7-11; Luk 9:1-5)

5Yisu kékin lau 12 dinar) sésa si bu sénem mété,
ma gic yomsu yjac bocdec bu, “Asoc lau apa ti lau
fSamaria-nga simalac dar dom, 6tiger) géy namata-
I)ga atéy domba Israel-nga nar singa su, narn andi.
7 Anem mété ma asdm téy lau bu An6td ndé goliy
mer) képin) su. 8 Akdm lau gémbac nayham sa, ma
akom lau ti gémbac leprasi namlic nawasi sa. Aur
lau baté sétisa, ma asoc njalau sac su yéc lau. Anoto
kén naclai téy mac yadli mba, ma bocdinar anem
lau sa nambwa. 9-10 Ma tén ndoc mac afnséléy andi,
nar gauc nem wapa sen-nga dom. Aysélény amam
sawa, akdoc mone dom, ampwic talhi dom, akoc
nakwé ad dadm-ngati atapa dom, ma ahoc toc dom.
Naléy solop bulau sélémlau nay sem gwelery mété-
f)ga ma Sépuc nac don na gény dinarg, nay ti nac si
nalli 6 gweler).

11 “Malac bocke mac bu as6c andi, narn ansalé
IJamalac nayham nar toc Anotd sa napep, bu ambo

awhir in) e mac ahumalacdau sigy. 12Tégndocmac
api i ndé andu andi, nar) anem mbec ir) ndé lau
ra mbec yom mald-nga. 13 Ma nac lau dau bu lau
gitén, goc yom malo oc yéc nac. Ma nac bu lau gitén
dom, goc mac nem mbec yom mal6-nga oc gacger
yéc mac-nga. 14 Ma lau malac dar) bu sékdc mac ti
nem yom sa dom, goc ahu malac me andu dinary)
siny ma ator kop suyéc gahim. 15 A6 wasdm téy mac
bu tén Anotd ndé béc ématdc lau-nga, lau malac
dinarn-nga oc sétap nagéyo sac sambuc sa, hoc géléc
nagéy0 nary in) oc kéy téy lau Sodom ti Gomora-nga
téy tém nambu-nga, nar su.”

Yisu ndé lau oc sétap kisa sa
(Mak 13:11-13; Luk 21:12-17)

16 “A g6 su nag! A6 wagkin) mac asa andi, atdom
domba nar sésip giam pom si gamer. Bocdinay
akoOc gauc napep ma akdm nem gweler), ma akom
mété nayham er) e lau day gitdm dom bu sépu mac.
17 Ayob dadm tépy lau nar sékén whirn a6 dom, bu
nac oc sékén mac atén lau sématdc yom-nga andi,
ma séhi mac rja so yéc nac sildom wé-nga. 18 Tu mac
ankuc ad-nga dec nac oc sékéy mac alhac gélinwaga
ti kiy si angd-nga. Ndoc dinay ti mac nem ndoc
bu awhé aner) yom sa téy lau atu-tu dinarn, ma tén
lau akén gamer hor, nay whin. 19 Ma téy ndoc
sékOc mac doy, nar) ahégo dabm dom tu yom asom-
nga. Andtd oc nem mac sa tu asom yom-nga. 20 Ma
yom nax mac bu asém, nar) mac nem yom dom.
Damam undambé-nga oc kéy iny ndé Nalau puc mac
don, ma hoc nem awham sa.

21 “Tépy ndoc nawapac-nga dinag, lau narn sékén
whin) dom oc séhoc si asidowai sékén whir ad-nga

asé bu séndic yac ndu, ma dambai oc sékom téy
atui boc-dinar. Balékoc oc séli dau sa tén damba
ti dindai, ma sékéy njac sétéy lau bu séndic nac ndu.
22Malau sambob oc atac tec mac tu ad-nga. Magoc
asa nar bu lhac ganga ma hu ao siy) dom, nay oc
tap Anoté ndé mwasin nem i si-fjga sa. 23 Ma lau
bu sékéy kisamac, goc ahunac simalac siryma atér
malac dan andi. Yom nandd ad wasom tén mac!
Mac nem gweler) anem mété rjawaé rjayham-1ga yéc
malac Israel-nga hoy oc pacndé dom, e Namalac
ndé Atu mey) sa tiawé.”

Lau nan séykuc Yisu oc séhOc nawapac gitom in dau
(Luk 6:40)

24 “Kwapuc dar oc hoc géléc gwalam akwa nar
kédodhody iy, nay) dom. Ma ygac akinyy oc hoc géléc
iy ndé nadau dom. 25 Kwapuc bu tdom ndé gwalam
akwa ma ngac akiy bu tdom ndé nadau, goc tom. Lau
Sépu golowac nadau ad ma sésam ad bu {Belsebal,
ma bocdinar yac oc sékdm tén rjadau ndé lau mac,
hoc géléc su.”

Atoc lau nom-nga dom
(Luk 12:2-7)

26 “Magoc atoc dadm tu lau nar sékén kisa mac-
nga dom. Nahu bu gén hor nay lau sem ahuc, me
yéc siy dau, nary oc mer) sa tiawé. 27 Yom nar) ad
gasom téy mac téy 6bwéc, nar asom asé téy acsalo,
ma yom nar ad gac yom sec téy mac, nar asdm
tiatu alhac malac 16m. 28 Atdc lau nar bu séndic
mac ndu-nga dom, bu yac gitbm dom bu séser) mac
gatom su whiy. Atoc lau dom, magoc atdc Anotd
ma asOc in) napu. Bu mba, goc ir) gitdbm bu kén mac

namlic ti gatdm lu-lu sésip lambwam séndi e séninga
gacger).

29 «“Akdc gauc pi mbac kecsoc nay lau sélicbu géy
nambwa. Tigen Anoto gelic géy sauy dinan bu géy
nambwa dom, ma ir) bu 16c dom, dec day oc ninga
dom. 30-31 Bocdinar) ahégo dabm dom, bu Anéto
tac whir) mac hoc géléc mbac kecsoc daésam su. I
kéyalé mac e pisa, gitdbmir) sé mac nem kéclaur) hor
sa timala.”

Daséc Yisu ahuc dom
(Luk 12:8-9)

32 “Asa nar) sdm asé yéc pamalac angd-nga bu
inp kéy whiny ad, nary a6 wasdm i) ndé naé asé
yéc Damay undambé-nga angd-nga. 33 Tigen asa
nar séc i) ndé kény whin) ad-nga ahuc yéc namalac
ang0-nga, nan waséc i) ahuc yéc Damar) angbd-nga
bocdinar).”

Tankuc Yisu ti dahdc nawapac
(Luk 12:49-53; 14:26-27; 9:48)

34“Gauc nem bu a6 gamern bu wahé wamba lau
dom. Mba! Tu ad-nga dec lau oc séwhé dau koc
ma sékén kisa dau. 35 Tu aod-nga dec damba lu
atungac oc sékéy kisa dau, ma dinda lu atuwé, ma
lawawé akwa lu lawawé wakuc oc sékén kisa dau
bocdinar. 36 Ngac dar oc tap iy ndé nacyo sa yéc in
dau ndé lau.

37 “Asa narf tac whip damba me dinda me
aturgac me atuwé hoc géléc iy ndé atac whir ao su,
nar oc tdbm dom bu ti aner) dar. 38 Ma asa nar tec

bu hoc i) ndé a gicso dau™ ma égkuc a6, nar tom
dom bu ti aner) dagy) bocdinay. 39 Lau nar takwé
géy nom-nga napal tu puc nac si namlic dép-nga,
nayg oc séniga. Magoc asa nay bu hu gép nom-nga
siy) tu a0-nga, nax oc mbo tali naparn).

40 “Lau nar sékdc mac sa, nar gitdom sékoc aod
dauy sa, ma rjac nax sékoc ad sa, nar) sékdc Anotod
nar kékin a6 gamer), nar sa. 41 Asa narg toc aner
propet day sa, ma koc iy sa tu i ti propet gém
a0 anoy-nga, nan Anotd oc kéy nagéyo nayham téy
in gitom in kén tép propet dau. Ma asa nay toc
Namalac gitéy dar sa, ma koc ix) sa tu anen nae-nga,
nar Anoto oc kén nagéy0 nayham tép in g1t0m in kén
tén ngac gitén dau. 42 Ma asa nayg kom géy saun
bocke bunemlau namg sépkuc ag, nayg sa, tomin kéy
bu yalhuc téy yac séndm, nar Anoto oc éylhir iy siy
dom. In) oc kéy njagéy0d nayham téy iy yomando.”

1Yom hoy dinar Yisu som tén i) ndé ngacsénomi
12 tu énddhéy nac-yga. Iy gic bata yom dau,
goc késélén golom-golom malac nar) séyéc gamer
Galili-nga dinar, ma gém mété ti kdohoy lau.

Yisu som yom pi Jon, Ngac Kéku Lau-nga
(Luk 7:18-35)

2 Tép ndoc dinan Jon, Ngac Kéku Lau-nga ndoc
gapocwald, ma i1 g0 nawaé pi geg horg napg Kilisi
kom. Bocdmal] i keku] in ndé séyomi I]atO sétéy
Yisu si, 3 ma séndac if) bocdec bu, “An6to gic bata

10:38: Yisundé yom pi a gicso dau, nar yahu bu tamasar daur
tom béc hor bu dah6c nandé ti nawapac tu in-njga e tom dambac ndu
tdm i) dau mbac ndu.

téy yac bu oc énkinp Mesaya. Am dadm dinar), me
yac oc akén batar ngac dan tiyham?” 4 Yisu 6 yom
ma som, “Ambu andi ma asém yom téy Jon pi mété
nar mac ang6 at gahoc asé, ma pi gén nay mac
alic a6 gakom. > Lau tapec sélic gamer) tiyham, lau
bolin sénséléy tiyham, lau ti gémbac leprasi namlic
nawasi sa, lau dangasuny bic séngd yom, lau baté
sétisa, ma lau nalém sawa séngd rawaé nayham. 6 A
1g06! Launar atac lu-lu tu a6-nga dom, nar oc sétap
Ano6td ndé mwasir sa.”

7Jon ndé sénomi sésa si, ma Yisu soOm yom pi Jon
téy lau tor) atu nar sémbo séwhin in). I) ndac nac
bocdec bu, “Tén ndoc mac asa atén Jon yéc gamer
sawa a, dec gauc gém bu atap namalac kair bocke
sa? Mac bu alic ngac gauc babalé gitom gakoc
nan) mbu kéwic, a? 8 Mac asa a bu alic ngac day
nar soc nakwé nayham, a? Mba! Lau nar sésoOc
yakweé fayham, nar sémbo gamer) ayham gitom Kkiy
si andu. 9Bocdinarn a6 wandac mac, mac asa a bu
alic sake? Bu alic propet dan? Yomando! Ir) propet
dan, ma i hoc géléc propet hoy su. 19Propet akwa
dag to yom narn Anotod som téy Mesaya bocdec bu,
‘A6 wankin anen ngac ahen-nga mun am, bu émasan
am nem sen.” Y om pi ngac ahen-nga dau héganor
Jon solop. 11 Yéc namalac nom-nga, dar hdc géléc
Jon, Ngac Kéku Lau-ga su dom. Tiger) ab wasom
yom rjandé tény mac, bu lau hor nar sémbo Anoto
ndé golin napu, lau tiwaé, ma lau waémba boc-
dinar, nax hor séhoc géléc Jon su yéc Anoto ango-
1ga.

12-13 “Murn-nga, Moses ti propet akwa-kwa séhoc
yom asé gwanar pi Anot0 ndé golin. Ma pac si

yom 1jand0 sa dom, e Jon mer ma gém mété bu
Anoto ndé golin) mex képin. Téy ndoc Jon gic hu
yom dau e mer) tén kwahic dec, Anoto ndé goliy
késdwec gi tiatu, ma lau daésam sékdm mwasac bu
sésdc Anotd ndé golin napu. 14 Anoto gic bata bu
énkin propet day mur) Mesaya, nar) gitobm propet
Elaija. Ma a0 wasbm téy mac bu yomandd, Jon
in propet dau dinan. Mac akéy whiy yom dinap,
me mba? 15 Mac bu danamsur) yéc, nar) ango aner
yom!

16 “Lau tém dindec-nga nac lau kair) bocke? Nac
sétdm balékoc nar) sékdc whé sémbo malac 16m, nar)
sétucdin nac si silip natd ma sésdm, 17 ‘Téyn ndoc
nar) yac ac o1 bu daté wé, nar) mac atec. Ma téy
ndoc yac am wé daggibo-1ga, nary mac atec bu atar
awhin.’ 18 Ma lau tém dindec-nga bocdinar. Jon
mer) ma géy géy ti n0Om géy nayham dom, ma sésdém
bu palau sac mbo if) ndé nalém. 19 Ma Namalac ndé
Atu mern ndm ti géy géy nayham, tiger) sésdm bu ixy
gac gén gén ti ndm wain yawah0-nga, ma bu ir) hé
silip téy lau sac ti lau sékoc takis-i) ga. Bocdinarp,
mac lau tém dindec-fjga atdm balékoc nar) sékom to
anin napar. Tigern Anotd ndé gauc hoc géléc géy
hoy, ma i) ndé lau sényyalé bu i) ndé 1éy iy 1éy
solop.”

Yisu som yom pilau nan sem dau kwi dom
(Luk 10:13-15)
20Téy dinag Yisu gic hu pu lau nar sénddc malac
patd. Nahu bu i) k 0m gén dalé daésam yéc yac
angod-nga, tigen nac sem si yaldm kwi dom. 211y
sOm, “Oyaé mac lau Korasin ti lau Betsaida-nga.
Mac ac waé bu atap Anotd ndé atac yandé sa. Lau

apa nar séndoc Taya ma Saidon, nar bu sélic géy
dal6 nan a6 gakdbm yéc mac ardm-nga, dec oc tOm
sénem dau kwiwandéc su, ma sénddc ti sétar) sisac.
22Tigery mac akdm dom, dec wasdm téy mac bu téy
ndoc Anotd ématdc lau-nga, nar iny oc kéy nagéyod
sac sambuc tény mac, hoc géléc nagéyd nary iy oc kéy
ténlau Taya ti Saidon-nga, narj su.

23 “Ma mac lau Kapenaom-nga. Mac gauc gém
bu Anoto oc kdc mac sa andoc undambé, a? Ao
wasdm mba! Iy oc émasuc mac su asip lambwam
andi. Lau Sodom bu sélic gén dald gitdbm mac alic
su, dec oc tdm séhu si sac sir) ma sénddc yayham e
kwahic dec. 24 AG wasdm tény mac bu An6to oc kéy
nagéy0 sac tén mac, hoc géléc nagéyo nar in) oc kéy
téy lau Sodom-nga.”

Yisu képin Damba
(Luk 10:21-22)
25T éy ndoc dinay Yisu ter) mbec ma sém, “O
Damay, undambé ti nom yadau. A6 wampin am
bu am tdéc nem yom na-yandd asé tépy lau napy
séngwinir) dau, ma sir) kwi téy lau naxy gauc gém bu
yac lau tigauc ma sépyalé géy hor. 26 Aéc, Damay,
am kom bocdinarn kékuc am daém nem atac whir).”
27 Goc Yisu som, “Damar kép gén hory sip ao
amay. Lau darg séyyalé Atu dom, Damba tawasé
kéyalé ir). Ma lau day) sényalé Damba dom, tiger) iy
ndé Atu kéyalé i), ma lau nay Atu dau atac whir
bu toc iy) asé téy nac, nar séyyalé Damba.”

Yisu gém mald lau kwapac
28 “Mac lau horn nar ahdéc nawapac ma kwampac,
nar) atén a0 amer), ma a0 wakén mac asé awham
su. 29 Amern) ma akdm a0 ner) gweler) awhir ad, ma

at oc wandohdy mac. A0 ygac mald ma gatoc dauy)
sa dom, ma mac oc atap malam anwhar dadm-
nga sa yéc ad. 30 Nahu bu gwelen nar mac akdm
awhiy ao, narn jadehe dom, ma a6 wakén mac ahoc
IJawapac atu dom.”

12

Yisu in POmdau béc Sabat-nga
(Mak 2:23-3:6; Luk 6:1-11)

1Téy tém dinar nabéc tSabat-nga dary, nan Yisu
tindé ngacsénomi sénsélén sémbo 16cwha narx) gic dm
wit-nga dar kic. Ma gén y0 ngacsépomi, dec sékoc
witand6 ma ser. 2Lau Palésainjat0 sélic, goc sésdm
téy i, “Lic su nay. Am nem rgacsépomi sékdc wit
pandd ma yomsu gic yao bu dakom gweler kaiy
dinarn tén béc Sabat-nga dom.” 3 Goc Yisu 0 nac
si yom ma som, “Gauc nem yom har séto yéc, pi
geg nar Kin) Dawid ti ndé lau sékdm teg ndoc gény
y0 nac. Mac asam su, me? 4 Dawid s6c Anoto ndé
andu gi, ma kéc bolom dabuy nar lau sékéy ti da,
nar) Moses kéy yao bu daburnsiga tawasé séner), ma
lau bambalir) séner) dom. Ma Dawid ti ndé lau sen,
magoclau dar séngbliy) yom pi Dawid ma sésom bu
in) kégili yomsu lec dom.

> “Ma gén day tiyham, nayp mac asam su
yéc Moses ndé yomsu. Tén béc Sabat-nga hoy
dabuysiga sékom gwelery yéc 16m dabuy, ma
gweley dinarn kégili yomsu Sabat-nga. Magoc lau
séngolin yom pi nac dom.

6 “A 6 wasom tén mac, bu gweler narn a6 gamer
tu wakom-nga, nar) hoc géléc sakin 16m dabur-nga
hor su. 7 Séto Ano6toé ndé yom yéc bocdec, ‘Gén atu



MATYU 12:8 xlii MATYU 12:17

nan a6 atac whin, nan hoc géléc mac nem da hon su,
nan bu mac tamwald lau.” Mac agnyalé yom dau
yahu dom. Mac bu anyalé, dec gitdm dom bu mac
angolin yom pilau narn sékdm gén so dary dom. 8 Bu
Namalac ndé Atu iy gén hoy nadau, ma iy Pomdau
béc Sabat-nga whir).”

Yisu kém ngac amba balé nayham sa téy béc Sabat-
nga
(Mak 3:1-6; Luk 6:6-11)

9 Yisu késéléy gi, ma sOc nac si 1om wé-nga
gi. 10 Ma yéc dinar), ngac amba tibalé dar ndoc.
Lau Palésai sépsalé yom tu séngdlin pi Yisu-nga,
goc séndac iy, “Yac bu dakdm rjamalac dar namlic
Nayham sa téy béc Sabat-nga, oc tapgili yomsu
Sabat-nga, me mba?” 11 Ma Yisu sém téy nac, “Mac
nem domba dar, bu per sip sé alom téy béc Sabat-
1)ga, nafy mac oc akom sake? Mac oc akdc sa. 12 Aéc!
Ma yamalac séhOc géléc domba su! Bocdinary yac
bu dakdm nayham ma danem lau sa tény béc Sabat-
nga, oc daso yomsu Sabat-nga dom.” 13 Goc Yisu
s6m téy ngac dau, “Ematdc amam!” Ma ir) kématdc
amba, ma amba dau nayham sa tiyham, gitom iy
amba danga. 14 Tiger) lau Palésai sésa si ma sem
yomgalom pi 1éy séndic Yisu ndu-nga.

Yisu in Andtd ndé Ngac Akin
15Yisu kéyalé lau Palésai si gauc, goc hu gamer
dinar sif). Lau daésam séykuc i1, ma ir) kdm njac si
gémbac hor nayham sa. 16 Tigey) in) gic yao bu sésd6m
in) nahu asé dom. 17 Naléy dinar) yom nar propet
Aisaya soOm pi Mesaya murj su, nar jando sa. Yom
dau séto yéc bocdec bu:

18 Alic aner) ngac akiy dindec, nay aé kayalin
in sa. A6 atac whiy i) kéléc, ma aney naldom
tisambuc ir). Wakén aner Nalau nem irj ahuc,
ma ir) oc hoc yom gitén matdc-1ga asé téy lau
akén gamer nom-nga hon.

1911 oc sdbm yom tac nandé-nga me mbwéc nanga
dom. Ma lau day oc séngd i) whasury yéc
malac 16m dom.

20 Gakoc timdec ifj oc pdy dulu dom, ma ya rjawé
nay tisaurn, nag in oc yu ndu dom.” Ma iy
oc kom bocdinay e nditém i) ndé yom gitén
matdc-nga nem nom sambuc ahuc.

21Malau akén gamern nom-nga hor oc sékéy bata
bu An6td nem nac si tuin ndé naé-nga. [Ais
42:1-4]

Yisu ndé naclai nahu
(Mak 3:23-27; Luk 11:14-22)

22Tén tém dinar lau séwé ngac dan nar yalau sac
kom i) tando t ipec ma awha mba, nar) sétéy Yisu
sémer). Yisu soc yalau sac dinay su, goc kdm ngac
dau nayham sa, ma i) gélic gamer) ma sém yom aseé.
23 Lau hory séhédaé tu Yisu-nga, ma sésdm, “Mboe
tDawid ndé Atu i) ngac dau dec, me?” 24 Tigerq
lau Palésai séngd nawaé, dec sépu Yisu ma sésom,
“In kOc naclai yéc nalau sac si nadau tBelsebal, dec
in soc nalau sac su.” 25 Yisu kéyalé nac si gauc, ma
som, “Lau gamer) dar, me malac dar, me gélowac
day, bu séwhé dau koc, dec jac oc sélhac jayga dom,

* 12:20: Yom pi gakoc timdec ma ya rjawé nar) mbac, nar hégandy
lau nar sékéy whin nanga dom.

ma 1jac si nacyo oc séku ac dulu. 26 Ma Sadar) boc-
dinay. Iy bu soc dau ndé yalau sac su, dec in kéy
kisa dau, ma ir) ndé naclai oc niyga.

27“Mac asdm bu a6 gakoc naclai yéc Belsebal, dec
gasocnalausacsu. Mabocke? Macnem séyominar
sésoc 1jalau sac séwhir), nary) mac ang6lin yom dau pi
yac whiy, a? Nac oc sélic mac nem yom bu so ma
sématOc mac! 28 Tiger ad gasoc nalau sac na Nalau
Dabur ndé naclai, dec anyalé bu Anotd ndé yaclai
bu nem golin géy hoy, nar hdc asé mac su.

29 “Ngac dar oc sOc ngac ti licwal6 atu day ndé
andu ma elggaho in ndé wapa su yaléy bocke? Gép
Namata-)ga i1) s6 )gac dau doy, goc Koc in ndé wapa
su. Ma Saday) iy gitdm ngac ti licwald atu.

30 “Asa nar kalhac whin a6 dom, nar ti anery
nacyo. Ma asa nar gic lau sa sétéy ad sémer) dom,
nar soc nac su yéc ad. 31 Tu dinag-nga ad wasém
tén mac bu namalac nar kac ndé ralom kwi ma hu
ndé sac sin, nary) Anoto oc suc iry ndé sac ti yom sac-
sac hoy kwi. Tigey yom sac nay namalac dan bu
som pi Nalau Dabur, nan Anété oc suc kwi dom. T
32 Asa nar bu soOm yom sac pi Namalac ndé Atu,
tiger) tinambu kac ndé jalom kwi, nary Anoto oc suc
in ndé sac kwi. Magoc asa nar bu s6m yom sac pi
Nalau Dabur), nary Anoto oc suc i) ndé sac kwi téy
tém dindec-nga dom, ma tén tém nambu-nga dom
bocdinar.”

Lau si mété whé nac sa bu nayham me sac
(Luk 6:43-45)

T 12:31: Lau Palésai sésom bu Yisu koc naclai yéc Sadary) ndé ma soc
nalausac su, ma Yisu tdc asé bu yom dau gitdm yom sac sambuc nar
$és0m pi Nalau Dabur.

33Ma Yisu som, “A nyayham sem rjandd njayham. Ma
a sac sem nando sac. Dalic a nando, dec tayyalé a
bu nayham me sac. 34 Mac lau sac atdm mboc natui!
Mac atdm bu asdm yom yayham dary) dom! Bu lau
sésOm yom kékuc gauc ti mété nar hoc jac si nalom
ahuc. 35 Gauc ti mété nayham hoc lau ngayham si
nalom ahuc, dec sésdm yom rjayham. Ma gauc ti
mété sac hoc lau sac si jalom ahuc, dec sésd6m yom
sac. 36 A6 wasbm yom nand6 tény mac. Tinambu
Anoto oc ématdc lau pi yom sac ti yom rjambwa hor
nar nac sésdm. 37 Lau nay si yom rjayham, nar iy
oc sam rjac bu lau gitén, magoc yac nay si yom sac,
nar) oc sétap iy ndé matoc sa.”

Lau séndac Yisu bu kom gén dald
(Luk 11:29-32)

38 Goc lau Palésai ti kéd6hon-waga yomsu-nga
natd sésOm téy Yisu, “Kédohbdywaga, yac bu alic am
kom gén dald atu bu whé nem yahu sa.” 39 Ma Yisu
som, “Mac lau tém dindec-nga, mac lau sac nay
apuc domwém Anotd, ma asa nem lén bambaliy
gitbm lau mockain-nga. Mac andac bu alic géy
dalo, magoc Anoto oc kén gén dalo tigen tén mac
alic, tom gén dald nay i kom pi propet Jona.
40Jona mbo i atu njaldm gitdm acsald to ti Obwéc to.
Ma bocdinar) Namalac ndé Atu oc yéc nom 1aldém
nditdm acsalo to ti 6bwéc td. 41 Téy ndoc Jona gém
mété lau Ninewa, narn sékac si nalom kwi. Ma
ngac nar hoc géléc Jona su dec mbo, tiger) mac am
dadm kwi dom. Tu dinay-nga tén béc matdc-nga,
lau Ninewa oc sétisa akép lau baté séwhir) mac lau
tém dindec-nga, ma yac oc séhoc mac nem sac asé.

42 Munnga, Kwin Siba-ngat késéléy sern balin bu
1gb Kin Solomon ndé yom ti gauc atu. Ma kwahic
dec ngac nar hoc géléc Solomon su, nar mbo dec.
Magoc mac akéy danam if) dom. Tu dinag-nga, tén
béc matdc-nga, Kwin dau oc tisa whiry) mac lau tém
dindec-nga, ma hoc mac nem sac asé.”

Nalau sac séysalé mala nan yéc nambwa
(Luk 11:24-26)

43 “Téy ndoc nalau sac dary sa yéc yamalac dar,
nar gitom in kégihi mbo gamer) sawa ma késalé
mala épwhar) dau-nga. Tigen téy ndoc iy tap sa
dom, 44 nay in) oc s6m téy dau, ‘A6 wambu wandi
wasoOc andu nay ao gahu siry su.” Ma ir) oc mbu ndi
ma tap sa bu namalac dau ndé naldm yéc jambwa,
gitbm andu nar) sémasar) 1jawasi sa. 45 Dec i) oc sa
ndi, wé 1 alau 7 nar sac sambuc séhdc géléc iy su,
nar sémer), ma hory sésdc namalac dau ndé naldém
séndi, ma sémbo dinar). Bocdinar nawapac nar tap
IJamalac dau sa, narn hoc géléc nawapac rjamata-1ga-
nga Su. Ma nalén tigery mac lau sac tém dindec-nga,
oc atap yawapac atu sa tén tém nambu-nga.”

Yisu dinda ti asii
(Mak 3:31-35; Luk 8:19-21)

46 Lau daésam sémbo andu dar séwhin Yisu tén
ndoc ir) sém yom dinar) mbo, ma i dinda ti asii
sémer) sélhac awé, ma bu sésdm yom téy ix. 47 Goc
IJamalac dan kén nawaé téy i ma sém, “Am dinam
ti asimi sélhac awé ma bu sésdm yom tén am.”
48 Magoc Yisu 6 yom ma som, “Aner) dinar asa,

} 12:42: Matyu to yom pi Kwin akéy gamern napu-nga (South). Yom
dau hégan6y Kwin Siba-nga, nan) ndé min séto yéc 1 Kinj 10:1-13.
Kwahic dec dasam gamer) Siba-njga bu ‘Arabia.’

ma asini nac lau asa?” 49 Goc iy toc amba tén ndé
ngacsépomi, ma soOm, “A0 dinar ti asini dau dindec.
50 Bu lau nar danga wambu Damar) undambé-nga
ndé yom, nar njac ao asini ti lhugwéi ma dinayi.”

13

Yom golin pi ngac kébalip wit nawhé
(Mak 4:1-9; Luk 8:4-8)

1Téy béc dinay Yisu hu andu sif) ma sa gi ndoc
Bugictor Galili-nnga namakeé. 2 Ma lau daésam sékac
sa séngihi i) ahuc e nasawa mbasi. Tu dinay-nga
dec in pi gi ndoc war) dar nar poc képiy) bad. Ma
lau hor dinary) sélhac bao. 3 Goc Yisu sém yom golin
daésam tén nac. Iy) som yom goliy) day bocdec bu,
“Ngac day) sa gi bu émbalip wit jawhé yéc ir) ndé om.
4 Ma tép ndoc iy kébalip gén dau, nar natd séper
sésip ser), dec mbac sémer) ma ser su. > Ma nawhé
natd séper sésip gamer hoc-hoc, nay nom yagec
sac hoc nah6 nambwa. Nawhé dau sésip nom rjalém
gacger sidom, dec sépo sépi sémer) nagahd. 6 Magoc
tinambu ac pec nagatdm ma gém boliny. Nahubunom
nayham mba tu nawakac sip ndi-nga. 7 Ma wit jawhé
natd sépey sésip kwary ti nakwa yaldm, magoc tén
ndoc sépo sépi sémer), nary) kwar pi whiy e yar ndu.
8 Ma natd séper) sésip nom rjayham ma sépo sépi
IJayham e sem jandd. Natd sem nandd 30, ma yjatd
sem 60 ma njat6 sem rjandd 100. 9 Asa bu dangasuy
yéc, narf ngbd aney yom.”

Yom golin nahu
(Mak 4:10-12; Luk 8:9-10)
10 Tinambu Yisu ndé ngac-sénomi sétigasuc i) ma
séndac, “Tu sake-nga am sdm yom tén lau na yom

golin?” 11 Ma ir) 6 yom ma som, “Andt6é ndé goli
naléy nahu sip naldm gi. Iry) kéyaliy mac sa bu ayyalé
yahu dau, magoc lau nar sékén whin a6 dom, nary
oc tom dom bu sényalé. 12 Asa nar) koc An6té ndé
yom sa sip ndé naldém e tidoy, nan Anoto oc kéy
gauc tén in épléc, e in ényalé yom dau timala er.
Magoc asa nay yom dau tidoy iry) dom, nary Anoto
oc kdc géy hoy su yécin. 13Tu dinan-nga ad wasom
yom téy launa yom golin. Nac sélic gén napar), tiger
ac si gauc sa dom, ma rjac séngd yom njapar, tigey
nac sépyalé nahu dom. 14 Yom nar propet Aisaya
hoc asé muy su, nay dec nand6 sa. Yom dau yéc
bocdec bu:

Nac séng0 aner) yom japar), magoc Sényalé nahu
dom. Ma sélic gén narn aé gakdm nar yapan,
tiger yac si gauc sa dom.

15 Lau dau si naldm nadandi. Nac si dangasurn
héc ahuc, ma pac sépodc si tand6é ahuc. Bu
bocdinarn dom, dec oc tom bu tando sélic ma
daygasur) séngd, ma sényalé ad tidoy yéc pac
si naldom e sénem dau kwi, ma a6 wakodm nac
IJayham sa.” [Ais 6:9-10]

16 Ma Yisu s6m tén ngacsénomi, “A6 wampin mac
nem tandm ti dagamsur), bumacalic gény atu-tunary
a6 gakom, ti angbd aner) yom. 17 A6 wasdm yom
nand0 tén mac bu propet ti lau gitéy daésam nary
sémbo muy) su, nar) sékéy bata bu sélic géy nar mac
alic su, magoc sélic dom. Ma sékén bata bu séngd
yom nar mac argo su, tiger) séngd dom.”

Yisu whé yom golin wit nawhé-nga nahu sa
(Mak 4:13-20; Luk 8:11-15)

18 Ma Yisu sém, “Dec akén dajam ma wawhé
yom golin ngac kébalip wit nawhé-nga sa. 19 Yom
pinawhé nar séper sésip sex, naxn hégandy lau nar
séngb yom pi Anoto ndé golin, magoc sényalé nahu
dom. Bocdinarn Sadarn dau mer kégaho yom dau
su yéc nac si aldm. 20 Ma yom pi rjawhé narj séper
sésip gamer) hoc-hoc, nar) hégan6y lau nar séngd
Anotd ndé yom, ma sékOc sa rnagahd ma ti atac
yayham. 21 Magoc tdm awhé dinar nawakac sip gi
dom, nan yom dau tidéy yéc lau dinay si nalom
dom. Sélhac nasawa sauy, tiger tén ndoc sétap
Ijawapac sa me lau sékén kisa rjac tu Anoto ndé yom-
nga, nar séhu si sékén whir sin nagahd er. 22 Ma
yom pinawhé nar) séper sésip kwar) ti jakwa rjalém,
nar hégandy lau nar séngbd Anotd ndé yom, magoc
yom dau gém rjando6 yéc nac si naldm dom. Nahu bu
njac séhégo dau pi gén nom-nga napar), ma sésa léy
atac whin) mone-nga e géy kain) dinar) kdm Anoto
ndé yom ahuc. 23 Ma yom pi nnawhé nar séperj sésip
nom Ijayham ma sem rjand6 30, me 60, me 100, nar
hégandy lau narf séngd yom ma sépyalé nahu, ma
sem njand6 daésam.”

Yom golin pi waho

24Yisu soOm yom golir) dar) tiyham bocdec bu, “A6
bu wawhé Anoto ndé golin sa njaléy bocdec. Ngac
dar kébalip wit jawhé nayham sip ndé 6m. 25 Magoc
téy ndoc lau séyéc béc, nay iy) ndé nacyo mer), ma
kébalip waho nawhé sip 6m dau whirn wit nawhé
yayham, goc kolho gi. 26 Tinambu wit nawhé po pi
mer), ma téy ndoc yando sa, nar lau sélic bu waho
pimer whir. 27 Goc 6m njadau ndé lau akir) sétéy iy
si ma sésdm, ‘Nadau, yac alic bu am kébalip awhé

Iayham sip nem 6m. Magoc waho dec mer akéy
nde?’ 28 Ma i) 6 yom ma sOm, ‘Nacyo dar) kom gén
dau.’ Ma séndac iy, ‘Am tac whir bu yac asa andi
ayé waho dau sa, me?’ 29 Ma i) som, ‘Mba! Bu
mboe mac ayé waho ma apuc wit sa whir). 30 Atec
lu-lu sélhac séwhir) dau ma sétiatu e ndoc séndic gén
1)and0 sa-nga. Téy dinar ad oc wasom tén lau séndic
gén 1ando sa-nga bu séndic waho sa muyj, goc sékic
doy ma séképy pi ya ndi. Ma tinambu séndic wit
yand0 sa pi aner andu géy nandd-nga.’ ”

Yom golin pi gén nawhé saun
(Mak 4:31-32; Luk 13:18-19)

31 Ma i) sOm yom goliny day téy pac bocdec,
“Anotd ndé goliny gitdbm a soc yawhé, nar) ngac day
sO sip i) ndé 6m. 32 Nawhé dau in gén saun-téc,
tigey) tinambu oc po pi mer) e ti a atu hoc géléc géy
O0m-nga hor, ma mbac 1616c-nga oc sémer) séhé si
Daic yéc nasarngac.”

Yom golin pi yist
(Luk 13:20-21)

33 Ma i) sobm yom golin darn tiyham bocdec,
“Anoto ndé golin gitdbm yist, nay) awhé dar kéy sip
plawa 16y atu dar ma kégalur) e kom plawa hor
surn.”

Yisu som yom golin daésam
(Mak 4:33-34)
34Yom hoy nay Yisu sém téy lau toy) atu dinan,
nar ir) som nja yom goliy) nambwa. Ma i) sOm yom
nalén day dom. 35 Ma boc-dinar) propet ndé yom
bocdec nando sa:

A6 wasOm aner yom ya yom golin), ma gén nay
yécsiy dau téy tém Anoto kénundambé tinom
e mer), nary) kwahic dec wasém asé. [BW 78:2]

Yom golin waho6-nga nahu

36 Goc Yisu hu lau hor sing ma s6c andu gi. Ma
in ndé ngacsénomi sétéy ir si ma séndac, “Gitdm
bu am whé yom golir) waho6-yga nahu sa tény yac?”
37 Ma Yisu som, “Ngac nar kébalip nawhé nayham,
narn Namalac ndé Atu. 38 Ma ir) ndé 6m, nar) nom
sambuc lec. Yom pi nawhé nayham hégandy lau
nar sémbo Anoto ndé golin napu, ma waho héganor
yalau sac si nadau ndé lau. 39 Ma nacyo nar kébalip
waho ynawhé, nay Sadan dau. Ndoc séndic géy
1and0 sa-1ga, nar) tom béc nambu-nga, ma lau séndic
g€y nand0 sa-nga, nay) Anoto ndé anela. 40 Téy béc
yambu-1)ga, lau sac oc sésip ya atunaldm séndi, nalérn
tiger) tom waho nay) lau sic sa ma sékéy pi ya gi.
41 Namalac ndé Atu oc énkin) ndé afnela, ma nac oc
sékOc gén létdm-nga ti lau hor nar sékdm sac, nay
su yéc Anotd ndé lau. 42 Ma nac oc sémbalin) nac
Sésip ya atu naldm séndi, ma yac oc sétar atu ti 1ho
énsin pi dau. 43 Téy dinar) lau gitéy si nawasi ti nawé
oc po gamer) gitdm ac, yécnac si Damba ndé gamery)
undambé-nga. Mac bu danamsur) yéc, nay angd
aney yom.”

Yom golin lu pi Anoto ndé golin

44 “Anoto ndé golin namwasiz) gitom awa nayham
and6 dan nay yeéc sin dau yéc nom dary nalom.
Namalac nay tap awa dau sa, nar oc siry kwi tiy-
ham, ma 1ho ndi ti atac nayham atu ma kéy ndé géy
hor téylau sénemlhi, goc nemlhi nom dinar bu kéc
awa dau sa.

45-46 “Ma Ano6td ndé golin namwasiny gitdbm yac
napa nadli atu. Ngac tidulu gép-nga nar késalé yac
Iapa Nayham tu émasar) goloy-nga, naxy bu tap yac
Iapa NJayham andod dau sa, dec iry oc 1ho ndi ma
kén ndé géy horg téy lau sénemlhi, goc nemlhi yac
Ijayham dau.”

Yom golin pi wasan

47-48 “M a yom gOlinp day tiyham. Naléy nay
Anoto kégalém lau sa bu s émbo in) ndé golin napu,
nar gitom wasarn nar lau séképy sip gwéc, ma i
tidau-tidau sésip wasar dau si e menhu. Goc lau
séhé sa pi bad gi. Ma séndOc sic ma sépyaliy
1 nayham-yayham sa sip dalu, ma i sac-sac, nay
sémbalir) singa. 499 Ma njaléy tiger) tén béc nambu-nga,
anela oc sémer) ma séwhé lau sac ti lau gitén koc.
50 Nac oc sémbalin) lau sac sésip ya atu rjaldom séndi,
ma njac oc sétar) ti 1ho énsin) pi dau.”

Awa akwa ma awa wakuc

51 Yisu gic bata yom dinan, goc ndac i) ndé
ngacsépyomi, “Mac agyyalé anery yom hor dindec
yahu, me mba?” Ma séloc, “Aéc.” 52 Goc in) sOm téy
nac, “Kédohdywaga yomsu-njga nar sépyalé Anotod
ndé golin nahu tidoy whir, narn sétdm bu séwhé
yom akwa sa téy lau, ma yom wakuc whin. Ma
bocdinag nac sétdm andu nadau dan nar gic awa
daésam sa, dec toc awa akwa ti awa wakuc asé téy
lau.”

Yisu ndé lau sékoc in sa dom
(Mak 6:1-6; Luk 4:16-30)
53Yisu sém yom golin) hor dinar pacndé, goc hu
gamerq) dinay sify. 54 Iy mbu téy i ndé malachu
gi, ma kédbhon lau mbo nac si lém wé-nga. Dec yac

séhédaé ma séndac dandi, “Ei! Gaucyayham tinaclai
bu kdm gén dald atu-tu, narg ngac dec tap sa yéc
nde? 551In k apenta ndé atu! In dinda i) Maria,
ma iy asii Jems, Josep, Saimon, ma Judas. 56 Ma iy
ndé lhuwéi sémbo séwhir) yac. Bocdinar gén hory
dindec in koc sa yéc nde?” 57 Ma pac atac lu-lu
tu in-nga. Magoc Yisu som tén nac, “Lau hor sétoc
propet dar sa, tiger) yéc propet dau ndé malachu,
in dau ndé lau sétoc in sa dom.” 58 Ma tu pac
sékéy whir) i) dom-1ga, dec i) kdom gén dald atu-tu
daésam yéc yjac si gamer) dom.

14

Herod Antipas ng6 nawaé pi Yisu
(Mak 6:14-16; Luk 9:7-9)
1Tén ndoc dinar) tHerod, nar) gém golin) gamer)
Galili-nga, nan ngbd nawaé pi Yisu. 2 Ma iy sOm téy
in) ndé lau akin bu, “Ngac dé mboe Jon, Ngac Kéku
Lau-nga nay tisa akén lau baté-nga. Ma tu dinan-
1)ga in) kOc naclai bu kom géy dald atu-tu dinarn.”

Herod gic Jon, Ngac Kéku Lau-nga ndu namin
(Mak 6:17-29)
3-4Mun-nga, Herod géminyndé asi Pilip ndé awhé
Herodias ti ndé awhé, dec Jon som tép ir), “Am kdm
géy so sambuc.” Tu dinan-nga Herod kékiny ndé
lau bu sékdc Jon doy ma sékéy in) ndoc gapocwalod.
> Herod tac whir bu ndic Jon ndu, tiger ir) toc lau
daésam nar sélic Jon bu propet dar. 6 Tény ndoc day
séndé mwasir) tu Herod ndé béc dinda koc in-nga,
ma Herodias atuwé té wé yéc mwasir dau nalom.
Herod gélic ma tac nayham atu, 7 dec iy kématiy
yom tén ir) ma sOm, “Yomandd a6 wasdm tén am.



MATYU 14:8 liv MATYU 14:17

Gépn bocke am bu tac whiny nay sém, ma ad oc
wakén téy am.” & Goc bawhé dau sa gi gélic dinda
Herodias. Iy dinda tec Jon, dec sOm tén bawhé bu
ndac Herod bocdec bu, “A6 tac whiy bu am tim
Jon, Ngac Kéku Lau-nga ndé kachu kic, ma kéy iy
ndé nag0loy sip pele dan ma kéy téy ad, bu walic
pitandy bu in) mbac ndu nand6.” 9 Téy ndoc Herod
ngbd yom dinar, in) ndé naldm nawapac atu. Tigey
tu in kématiny yom yéc lau hor angb-nga, dec iy) sbm
téy i ndé lau sin-nga bu sékd6m tdom bawhé dau ter.
10 Iy kékin nac sésdc gapoc-wald si, ma sétim Jon
ndé kachu kic. 11 Ma sékén nag6loy sip pele dany,
ma sékoc sémer) ma sékéy téy bawhé. Goc bawhé
daukdcsa gi kén téy dinda gélic. 12 TinambuJonndé
sénomi Sémer) sékOc in) yamlar sa ma si séysuhur).
Goc sétéy Yisu si ma sic miy) téy ir).

Yisu g616m lau 5,000
(Mak 6:32-44; Luk 9:10-17; Jon 6:1-15)

13Tép ndoc Yisu njgb nawaé pi Jon, nay iy pi warg
day gi bu pi bugictor nadanga, ma 1ho téy gamer
sawa dar ndi ma mbo tawasé. Magoc lau malac-
nga séngd nawaé bu in pi war dau gi, ma daésam
séwé sémbo bad ma sépkuc in). 14 Téy ndoc Yisu sdc
bao gi, nan gélic lau daésam dinan ma tawald nac.
Ma ir) kdm njac si gémbac njayham sa.

15 Téy telha, képin bu ac ndi sip, goc ngacsénomi
sétén in sémer) ma sésdm, “Gamer dec gamei
sawa, ma ac gi su. Keép lau sélho sétéyp malac
séndi bu sénemlhi si gén sénern-nga.” 16 Magoc Yisu
sOm, “Mba! Oc tom bu séner gén yéc dec. Mac
dadm akén gén téy nac sénen).” 17 Ma sésodm, “Yac
oc akom yaléy nde, bu yac mba bolom amarday

ma i lu solop dec yéc.” 18 Goc i) som, “Akdc gép
dau sa amer.” 19 Ma in som téy lau bu sénddc sic
sénd0c kwarj. Iy) koc bolom amarndar mailu, tatac
undambé goc gém mbec ma po bolom koc-kdc. Ma
in) kéy téy ngacsénomi, ma sic sam téy lau. 20 Nac
hor sey) gitdm, ma nygac-séyomi sic gén rjadélé sa sip
gatop 12 e mepghu. 21 Lau narj ser) géy dau, nar si
laungac nanamba gitdm 5,000. Ma lauwhé ti balékoc
daésam sémbo séwhir).

Yisu késélén mbo bu naho
(Mak 6:45-52; Jon 6:16-21)

22 Dinay su, goc Yisu kékin) ndé ngacsénpomi sépi
war bu sémuy i) sémbu sépi bugictory nadanga
séndi. Ma i) dau gacgey mbo, bu kéy lau sélho
séndi. 23 Sélho si su, goc in pi 16c tawasé gi bu tey
mbec. Nasec sa, ma if) tawasé mbo. 24 Magoc war)
dau sa awé tibalin gi su, ma mbu njadinda géli bu sa
e gic sip war).

25 Tén dbwéc 16m, Yisu késélén mbo bu naho téy
yac gi. 26 Magoc téy ndoc ngacsénomi sélic iy) késélén
mbo bu njahd, nar sétdc dau ti sémbwéc, ma sésom,
“Fé! Nalau dan!” 27 Goc Yisu sdm tén nac, “Atdc
dadm dom! Naldm péy doy, bu ad daurn dec.”
28 Goc Pita sOm, “Pdmdau, bu am dadm dinar), narg
goc sOm a0 warnsélény wambo bu nah6 watén am
waloc.” 29 Ma Yisu som, “Mwen)!” Goc Pita sip yéc
war), ma késélén mbo bu naho téy in gi. 30 Magoc
mbu nadinda kdm i) tdc dau atu ma i kwé bu
soloy tigen). Goc i) mbwéc, “PO6mdau, nem ao sa!”
31Nagaho Yisu kémat6c amba gi, hé ir) sama som, “O
am 1jgac kéy whir) babalé-nga. Bocke ma am atac
lu-lu tu aner nyaclai-nga?” 32 Goc inlu sépi war si,



MATYU 14:33 Ivi MATYU 15:6

ma mbu timald. 33 Ma gacsénomi nar sénddc war
sépby haduc ma sémpiy i) ma sésdom, “Yomando,
am Anoto ndé Atu!”

Yisu gém lau gémbac sa yéc malac Genesaret
(Mak 6:53-56; Jon 6:22-25)

34 Sélac war si e sésOc bad yéc malac Genesaret.
35 Ma tén ndoc lau malac-nga sélic bu Yisu mer,
nar sékén nawaé tén gamer namaké-nga hor, ma
lau sékoc silau gémbac hor) sa sétén in) sémer). 36 Nac
séter) bu sémasec i) ndé yakwé nadali nambwa, ma
lau hor nar sémasec i), nar yayham sa.

15

Gén nan kom namalac nadombwi sa yéc Anéto ango-

ga
(Mak 7:1-23)

1 Téy dinag lau Palésai ti kéd6hdywaga yomsu-
I)ga Nat0 sémer) akéy Jerusalem sétéy Yisu si, ma
séndac i), 2 “Tu sake-fjga am nem rjgacs€nomi sékOm
nag6liy nar lau ando6 sic dulu téy yac, narn popoc?
Tén ndoc séner gén, nay sépgwasiy) amba mur) su
dom.” 3 Ma Yisu 6 yac si yom bocdec bu, “Ma
bocke? Tu sake-nga mac atoc lau andd si yagoliy
sa ma akom Anoté ndé yomsu popoc? 4 An6td dau
som, ‘Toc damam lu dinam sa,” ma ir) som tiyham
bu, ‘Asa nan sém yom sac pi in damba me dinda,
nan oc séndic in ndu.” 5 Tiger) mac ankuc yomsu
dau dom. Ngac dan ndé awa me gén bu yéc bu
nem damba lu dinda sa, magoc i) som téy inly,
‘Oc tdm dom bu wanem amlu sa, bu gény dindec a6
wakeén ti da téy Anotd,” ¢ goc mac alic nayham bu
iny) toc damba sa dom. Bocdinarn mac aser) Anoto

ndé yom nar som bu atoc damam lu dinam sa,
nar popoc, tu bu angkuc lau andé si nagdliny. 7 Mac
lau atim yom lau-nga! Yom nar propet Aisaya hoc
asé muy su, narn héganbny mac solop. Irj sdm bu,
8‘Lau dindec sétoc a6 sa na whasun nambwa, tigen nac
Si nalébm yéc dan dau-nga. 9 Nac sem akin a6 nando
dom, ma yom nan sénd6hoy téy lau, nan namalac si
yomsu nambwa.” ”

10 Goc Yisu ta lau hoy ma s6m, “Arjgb ma arnyalé
napep. 11 Géy danen-nga nay sip namalac whasu,
nar kom njac nadombwi sa yéc Anoto ango-nga dom.
Tiger) yom nar) sa akéy namalac whasur), nar kom
nacraddémbwisa.” 12Téy dinan Yisu ndé ngacsénomi
sétigasuc i1) ma sésOm tén iy, “Lau Palésai séngd am
nem yom dinar), dec kdm njac sélic sac. Am kéyalé,
me mba?” 13-14 Goc ir) s6m tén nac, “Ahégo dadm tu
nac-nga dom! Atecyac. Lau hor nay danga wambu
Damar undambé-nga ndé yom dom, nar sétdm
waho narj if) oc puc sa ti nawakac. Nac bu sétdc ser
téy lau natd, magoc nac tando6 pec. Ma 1gac tapec
darn bu wé tapec day, inlu lu-lu oc séper) sésip sé.”

15 Dec Pita som, “Gitdbm bu am whé yom goliy
dinay nahu sa tén yac?” 16 Goc Yisu ndac, “Ma
bocke? Téy nde mac oc anyalé? 17 Alic! Géy nar
sip yamalac whasur, nay sip in natac naldém gi, ma
tinambu sa mer tiyham. 18 Tigen yom sac nay sa
Namalac whasun, namg sa akép i ndé nalom, ma
sac nar yéc namalac naldom, dec kom i) nadombwi
sa yéc Anoto angbd-nga. 19 Gauc sac, mété séndic
pamalac ndu-nga, mété mockain-nga nay lau nay
sem dau sa su, ma lau nar sem dau sa su dom,
nar sékom, mété sénem kar gén-nga, yom tasar,

ma yom sépulau-nga, 20 nar yéc amalac jaldm, nar
koém yacjaddombwi sa. Tiger yac bu tangwasiry) amar
dom ma daner) gén, dec oc kdm yac naddmbwi sa
yéc Anoto angd-nga dom.”

Awhé Kanan-nga kéy whin nanga
(Mak 7:24-30)

21 Yisu hu malac dinay sin, ma in ti ndé
ngacsépomi sétéy malac Taya ma Saidon rjagamer)
namaké-nga si. 22 Ma awhé Kanan-nga darn, nay
ndoc gamer) dinar, nar téy i) mery) ma mbwéc, “O
POmdau, tDawid ndé Atu, tamwald ad. Nalau sac
kén nawapac atu tén ad atunwé, ma kém iy tisac.”
23Yisu gém d6n ma 6 yom darn dom, goc jgacsénpomi
sétigasuc if) ma sésOm, “Kéy in) 1ho ndi, bu i) kékuc
yac ma mbwéc yom napar).” 24 Ma ir) sOm, “Awhé
dau i) awhé Israel-nga dom. Anoto kékin a0 bu
wanem lau Israel-nga sa, bu nac sétdm domba nar)
singa su.”

25 Téy dinar) awhé dau mer poy haduc téy iy ma
ndac tiyham, “P6mdau, nem a6 sa.” 26 Ma Yisu sOm,
“Solop dom bu dakdc balékoc si gén daney-nga su
ma tambaliy) tén giam séner).” 27 Magoc awhé dau
0 yom ma som, “Aéc Pomdau, tigen) giam narx séndoc
I]adau ndé tebo Napu, Nar se1 gén Napopoc Nar per
yéctebo.” 28 Yisu g yom dinar ma s6m, “O awhé,
am kéy whir nanga. A6 oc wakém tom am ndac.”
Ma tén acgatu pasawa dau dinary, awhé dau ndé
atuweé yayham sa.

Yisu g616m lau 4,000
(Mak 8:1-10)
29Yisu ko6lho gi ma késélén whin ndé ngacsénomi
mbo Bugictor Galili-nga namaké. Goc ir) pi 1loc day

gi ma nddc sic. 30 Ma lau daésam séwé sétép iy
sémel). Nac sékdc lau gahi sac, lau tapec, 1 au bolin),
awha mba, ti lau gémbac daésam, ma sékén nac
séyéc Yisu angd-nga. Ma irj kdm njac hor nayham sa.
31Tép ndoc lau sélic awha mba sésd6m yom asé, ma
lau gahi sac ti lau bolir) sénséléy tiyham, ma tapec
si tando nawa sa, nar) séhédaé andd. Ma sémpiy
Anoto Israel-nga.

32Yisu ta if) ndé ngacsénomi sémer), goc sOm téy
nac, “A0 tanwald lau dindec, bu sémbo séwhin ao
gitbm béc to su. Nac si gén danern-nga pacndé, ma
a0 gatec bu wakeénnac sélho sénditi gén yo nac, mbo
nac tagold yéc sen.” 33 Magoc ngac-sénomi sésOm,
“Bocke? Gamern dec gamer) sawa, ma danemlhi
bolom yécnde, bu dakéy ténnac sénen?” 34 Ma Yisu
ndac, “Mac nem bolom hinga nd6c?” Ma sésom,
“Bolom 7 ma i mwambwa natd.” 35 Goc Yisu sOm
téy lau bu sénddc sic. 36 Dec ing k 6c bolom 7 maisa
ma gém dange, p 0 kOc-kdc, ma kéy tén ngacsénomi,
ma fjac sic sam téy lau. 37 Nac hor ser e gitdm, ma
tinambu ngac-séyomi sic gén yadélé sa sip gatop 7 e
menhu. 38 Lau daésam ser) gén dinar) e gitdom. Nac si
laungac yanamba gitdm 4,000, ma lauwhé ti balékoc
sémbo séwhir).

39 Tinambu Yisu kén lau hor sélho si, goc in) ti ndé
ngacsénomi Sépi war) day ma sétén malac Magadan
I)agamer) Si.

16

Lau Palésai séndac gén dalo
(Mak 8:11-13)

1Lau Palésai ti lau Sadiusi natd sétén Yisu sémer)
bu sépsahé in). Nac séndac ir) bu kém gén dald bu toc
asé bu in) koc naclai yéc An6té ndé. 2 Dec i) sOm,
“Mac bu alic umbor) tikoc, goc mac asém bu ‘Ac
oc pi nayham.” 3 Ma mac bu alic umbor tiyec, goc
mac asbm, ‘U oc ndic.” Mac alic gén daldé umbor-
nga dinar, ma anyalé nahu. Ma bocke dec mac
anyalé gén dalé daésam nar) a0 gakdom tén nasawa
dindec, nafn) nahu dom? 4 Mac lau sac nar apuc
domwém Anotd, ma asa nem léy bambalin gitom
lau mockain-nga. Mac agsalé gén dalo, tigery Anotod
oc kén gén dald tigen tén mac alic, gitobm gén dald
nar in kdm pi Jona.” Yisu sOm yom dinar su, goc
hu nac siy) ma kolho gi.

Yisu puc lau Palésai ti lau Sadiusi si giso asé
(Mak 8:14-21)
5> Tén ndoc Yisu ti ngacsénomi sémbu akén bug-
ictoy) nadanga sémer), narx 1gacsépomi sékOc bolom
dom, séplhin dau six). 6 Ma Yisu s6m téy nac, “Ayob
dadm yapep tu lau Palésai ti lau Sadiusi si yist.”
7 Goc nac sem yomgaldom séwhir) dandi ma sésdm,
“In sdbm yom dinar) nahu bu yac dakéc bolom dom.”
8 Magoc Yisu kéyalé pac si yom dau, dec som,
“O mac lau nar akén whirn gwalec! Tu sake-nga
mac am yomgalom awhir) dadm, ma gauc gém bu
ad gasom yom pi yist, nahu bu mac nem bolom
mba? 9 Bocke mac nem gauc sa pi gény hory nay
aod gakom, nary) dom? Gauc nem bolom amardar
nar gakép téy lau 5,000 sey. Tinambu mac ahor
nadélé sa sip gatop hinga? 10 Ma téy ndoc lau 4,000
ser) bolom amarndar yandolu, nay nadélé sip gatop
hinga? 11 A6 gasdm yom pi bolom kair dinar dom,

ma bocke dec mac anyalé anery yom nahu dom?
Ayob dadm napep pi lau Sadiusi ti lau Palésai si
yist.” 12 Téy dinar nac si gauc sa. Ma sépyalé bu iy
ndé yom hégandr yist bolom-nga dom. Sépyyalé bu
in kéy puc nac bu séyob dau pi yom narg lau Sadiusi
ti lau Palésai séndOhoy téy lau.

Pita hoc Yisu nahu asé
(Mak 8:27-30; Luk 9:18-21)

13 Yisu ti ndé ngacsénomi séhdc asé gamer nar
sésam bu Sisaria Pilipai, ma i ndac yac, “Lau
sésOm sake pi Namalac ndé Atu? Sésom bu in) asa?”
14 Ma sésom, “Lau natd sésdm bu am Jon, Ngac
Kéku Lau-nga, ma njat0 sésom bu am Elaija, ma rjatd
sésOm bu am Jeremaya me propet akwa-kwa si
day.”

15 Goc Yisu ndac nac, “Ma mac dadm, mac asoém
bu a6 asa?” 16 Ma Saimon Pita 6 yom ma som,
“Am Mesaya, Anoto Tali Nadau ndé Atuam.” 17 Dec
Yisu som, “O Saimon, Jona ndé atu, a0 awhar) hoc
am, bu yamalac day hoc yom dau asé téy am dom.
Damar undambé-ngakén gauc dinar téyam. 18 Ao
wasOm tén am, bu am Pita, ma ad wandic aner
g0lowac dabur sa sélhac hoc dau nahd.* Ma naclai
lambwam-nga gitdm dom bu ku nac dulu. 19Ma a6
wakéy ki tép am bu yob gatam lau sésdc Anoto ndé
golin) napu-nga. Ma gén bocke nary am bu émbwala
su yéc nom, nary) wambwala su yéc undambé. Ma

16:18: YécYom Grik Pita ndé njaé sésam bu ‘Petros,” ma hoc sésam
bu ‘petra.’ Lau natd gauc gém bu Yisu ndé yom pi hoc nay iy ndé
gbldwac dabur oc sélhac 1ahd, nar hégandy yom nar) Pita hoc asé pi
Yisu. Bu Pita hoc yom asé ma som bu Yisu i) Mesaya, Anoto Atu,
ma yom dau ti goldwac dabuy hor si yom sékéy whin-nga nahu.

géy bocke nar am bu s6 déy yéc nom, narn waso
doy yéc undambé bocdinan.” 20 Yisu sém yom
dinar) su, goc gic yao i) ndé ngacsénomi ti nanga, bu
SésOm asé téy lau bu i) Mesaya dau dom.

Yisu som gwanan bu in oc hoc nandé
(Mak 8:31-33; Luk 9:22)

21 Tépy tém dinay Yisu gic hu sém yom tén ndé
)gacsénomi, pi géy nar oc hoc asé in). Iy wheé sa bu
in gicwaé bu téy Jerusalem ndi, malau bata Israel-
nga ti dabuysiga atu-tu, ma kédéhdywaga yomsu-
I)ga oC sékéy nawapac daésam téy i) e lau séndic iy
ndu. Ma tén béc titd-nga Anotd oc uy i) sa mbo
tali tiyham. 22 Goc Pita kdc i) sa jasawa saur) gi, ma
som iy bocdec bu, “Pdmdau, mba! Tu An6t6-nga, oc
mba! Géy dinar oc tap am sa dom andd!” 23 Yisu
kac dau kwi ma som tén Pita, “Sadar), koc dadm sa
1ho su! Am gauc gém bulhac a6 ahuc, a? Am kéyalé
Anoto ndé 1én dom, am bu émkuc namalac si gauc
IJambwa.”

Lau nan séykuc Yisu oc séhOc nawapac
(Mak 8:34-9:1; Luk 9:23-27)

24 Goc i) sOm téy in ndé ngac-sépomi, “Asa narg
tac whirn bu épkuc ad, nar éggwinin) dau ma héc
ndé a gicso dau sa, ma épkuc ad. 25Bu asa nag
tac whiny) bu sap génp nom-nga doy yapar tu mbo
tali-nga, nay oc ninga. Magoc asa nar) bu hu géy
nom-nga siy tu énkuc ad-yga, nan oc ninga dom.
26 Namalac daf) bu po géy nom-nga hor sa, magoc
i) dau gatu bu ninga, dec gén nom-nga hor dinar
oc tOm dom bu nem ir) sa. Géy nayham bocke yéc,
nar gitobm bu dakény tén Anotd 6 yac ner gatun?
27 Tinambu Namalac ndé Atu oc mbu mer) ti Damba



MATYU 16:28 Ixiii MATYU 17:8

ndeé naclai ti nawasi undambé-nga, ma whir) anela
hoy. Téy dinay iy oc kén nagéyod tén namalac hoy
tom ndi, énkuc mété nar nac sékdm. 28 A0 wasdm
yom 1jand0 téy mac! Lau nat6 nar sélhac dec, nay
oc gacger) sémbo tali e sélic Namalac ndé Atu meryj ti
ndé yaclai nem golin-nga.”

17

Pita, Jems ma Jon sélic Yisu ndé nawasi
(Mak 9:2-13; Luk 9:28-36)
1Béc 6 ginga su, goc Yisu koc Pita, ma Jems lu asi
Jon séwhir i1}, ma nac tawasé sépi 16c balir) dar) si.
2 Yéc dindé sélic Yisu ndé namlic kain dan sa. Ip
angd ando nawé sa gitdm ac pd gamer), ma iy) ndé
njakweé nawasi sép sambuc. 3Ma sélic Moses lu Elaija
séhoc dau asé ma iglu sem yomgaldm séwhir Yisu.
4 Goc Pita som tén Yisu, “POmdau, nayham kéléc bu
dambo dec. Am bu tac whin, goc a6 wakwé bac
to bu mac ambo-nga, am nem bac dar, Moses ndé
dan, ma Elaija ndé bac dan.” 5 Iy sém yom dau
mbo, ma dao ti nawé atu dar sip mer) ma kégatOc
nac ahuc. Ma awha dar) sa yéc dao jalom, nar som,
“A0 neq atungac dau dindec. A0 gatisambucin, ma
atac whiry) inp ndu ando. Angb i) ndé yom man!”
6 Tén ndoc ngac-sépomi td séngbd awha dinar, nay
sétoc dau nalén sac, ma séhu dau angbd ando sip
nom. 7Magoc Yisu tén nac gi, kémasec rjac ma so6m,

“Atisa ma atdc dadm dom.” 8 Ma séhoc tando6 sama
sélic bu Yisu tawasé mbo.

Géndac pi Elaija
(Mak 9:11-13)

9 Tinambu njac sésip akén 16¢ dau sémer), ma Yisu
kén yao nac bocdec bu, “Andic miy pi gén nar mac
alic nay) dom, e Namalac ndé Atu tisa akén lau baté-
nga.” 10 Ma ngacsépomi t6 dinar séndac if) bocdec
bu, “Lau tSkraib nar séndohoy yomsu, nar sésdém
bu Elaija oc mer h6c asé mur), ma tinambu Mesaya
oc mer). Yom dau nahu bocke?” 11 Goc Yisu 6 yom
ma sOm, “Elaija gic waé bu mer) ma émasar) gény hoy
tisolop. 12 Ma a6 wasdm tén mac, bu Elaija mer
su, tiger lau sényalé i) dom. Ma sékom mété sac
téy i tOm nac atac whir). Ma naléy tiger) Namalac
ndé Atu oc sip yac si amba, ma sékén nandé atu téy
in.” 13 Téy dinar yac si gauc sa bu Yisu ndé yom pi
Elaija hégan6y Jon, Ngac Kéku Lau-nga.

Yisu soc nalau sac su yéc balé dan
(Mak 9:14-29; Luk 9:37-43)

14 Téy tém nac sémbu sémer), nar sétap lau tory
atu sa, ma ngac day téy Yisu gi ma p6y haduc.
15Ma ir) s6m, “POmdau, tamwald aner balé ma nem
in sa. I hoc nawapac atu dan, ma ndoc daésam
kom in titon) e perq sip ya me bu. 16 A6 gakdc ig
gatén nem ngac-sépomi ga, magoc rac sétdom dom
bu sékbém ir) yayham sa.” 17 Ma Yisu sém, “O mac
lau sac! A6 gambo gawhin) mac nasawa hic baliy
su, ma bocke mac atbm dom bu akdom gén dan? A6
wambo wawhirn mac tu wanem mac sa-fjga japar)
dom! Mac nem akéy whirn) mbasi. Akoc balé dau
sa amer).” 18 Goc Yisu hec yom njalau sac nary) mbo
balé dau nalém, ma soc ir) sa awé gi, ma rjagaho ey
balé dau nayham sa.

19 Tinambu njgacsénomi sétén Yisu si, ma séndac iy
gelec, “Tu sake-nga yac atdm dom bu aser njalau sac

dinag su?” 20 Ma iy 6 yom ma s6m, “Mac atbm
dom, bu mac akéy whiny Anoté ndé naclai gitom
dom. Yomandd a6 wasdm tén mac, bu mac nem
akén whirn bu nditom gén saur andé dar, tom soc
pamatu saur), dec oc tom bu mac asém téy 16c day
bu puc dau sa ma téy gamer) wakuc ndi, goc léc
dau oc ndi. Akén whirn, ma mac oc atdom bu akom
gén hon. [ 21 Yac bu dasoc nalau sac kain dinar su,
goc gén namata-nga dahu gén daney-nga sin tu gauc
nem Anot6-1ga, ma dater) mbec nanga.]”

Yisu som tiyham bu in oc mbac ndu ma tisa
tiyham
(Mak 9:30-32; Luk 9:43-45)

22 Tinambu Yisu ndé ngac-sénomi s€kac dau sa yéc
gamer Galili-nga, ma i) sOm tén yac, “Tigambu oc
s€kén Namalac ndé Atu sip lau nat6 amba. 23 Nac oc
séndic ir) ndu, magoc téy béc tité-ga Anoto oc uy
in) sa mbo tali tiyham.” Yisu ndé yom dinar) kdm
1)gacséyomi si njaldm nawapac 1ando.

Takis Lém Dabun-nga
24 Tinambu Yisu ti ndé ngac-sénomi séhdc asé
malac Kapenaom, ma lau narn sékoc takis 16m
dabun-nga,* nar sétéy Pita si ma séndac ir) bocdec
bu, “Bocke? Mac nem kédohdywaga oc kéy mone
nemlhi takis 16m dabun-nga, me mba?” 25 Ma Pita
som, “Hecen, iy) oc nemlhi.”

* 17:24: Tom yala tigen-tiger) laungac Israel-nga hon nay si yala
hoc géléc 20, nay semlhi takis 16m dabun-nga. Takis dau gitém lau
Grik si mone drakma lu, gitdm 1jadli nar sékoc tu gweler) béc lu-nga.
Alic Eks 30:13; ma 38:26.

Téyn ndoc Pita séc andu gi, nar in gic min yom
dau téyn Yisu dom, magoc Yisu dau ndac in, “Sai-
mon, am gauc gém sake? Kiy nom-nga sékdc takis
yéclau asa? SékOc yéc nac dau si atui, me sékbc yéc
lau nat6?” 26 Goc Pita 6 yom ma s6m, “Nac sékdc
takis yéclaunatd.” Ma Yisu som, “Bocdinar yomsu
takis-nga hégandy Kiny ndé atui dom. 27 Tigey) yham
dom bu pac sélic yac sac. Bocdinay sa ndi ma kéy
gam yéc bugictor). Ma i namata-njga nar am hé sa,
nar kac i dau whasur sa, ma am oc tap mone sa
gitdom bu nemlhi héclu ney takis 16m dabuy-pga.
Koc sa, ma kén tén nac.”

18

Asa ti namalac namata-nga?
(Mak 9:33-37; Luk 9:46-48)

1 Tén ndoc dinar ngac-sépomi sétéy Yisu si, ma
séndac in) bocdec bu, “Lau nay sémbo Anotd ndé
g0lin) napu, nay) si asa ti yamalac amata-nga?” 2 Goc
Yisu ta balékoc saur) dar mer), ma kén iy kalhac nac
yalhu. 3 Ma in) sOm, “Anem dadm kwi ma angwinir
dadm e atdm balékoc saur. Bu mba, nay wasém
yom Ijand0 tép mac bu mac atdbm dom bu aséc
Ano6td ndé golin napu. 4 Asa nary bu éngwiniry dau
nditdm balékoc dindec, nar ti jamalac amata-nga
yéc Anoto ndé goliny napu. 5 Ma asa nar kdc balékoc
sauy) dar gitdm in) dindec, nay) sa tu aner rjaé-nga,
nar gitom ir) koc a6 daur sa.”

Puc pi létbm
(Mak 9:42-48; Luk 17:1-2)

6 Ma Yisu sOm, “Namalac dar) bu tim balékoc saur

dindec si dafn nan kén whiy ad bu kdm mété sac,

nar kdm giso atu. Oc yayham bu dasoé hoc atu day
pi iy kachu, ma tambaliy) in) sip gwéc tim ndi, ma
gwéc kb i mbac ndu. Ma boc-dinar oc tém dom
bu i) tim balékoc dau, ma tinambu tap Anotd ndé
matoc sa.

7«“A0 wasbm tén mac, bu gén létdm-nga oc sémer),
ma sékén rnawapac téy lau nom-nga. Tigen asa nai
bu koc géy 1étdm-nga dan mer, narn oc tap Anotd
ndé matdc sa. Oyaé! 8 Bocdinar am amam me
gahim day bu wé am bu kém sac, goc tim Kkic.
Oc yayham bu am s6c undambé ma ndoc tamli ti
amam gatuc me gahim gatuc, hoc géléc narn am
kom sac ti lic sambuc e Anoto tuc am sip ya nai) sa
Napar), nan ndi. 9 Ma am nem tandm bu wé am bu
kom sac, goc kip sa ma émbalir) nigga. Am bu mbo
tamli nd6c undambé ti tandm tiger), nar) hoc géléc
am mbo ti tandm lu ma kém sac, dec tiambu Anoto
tuc am sip ya lambwam-yga ndi.”

Yom golin pi domba nan ginga
(Luk 15:4-7)

10“Ma ayob dadm njapep bu alic lau saur) dindec
gitbm gén nambwa dom. A0 wasOm téy mac, bu nac
si anela nay sémbo undambé, nar sélhac Damarn
undambé-nga ndé angbd andd-nga. [ 11 Namalac ndé
Atu mer bu nem lau nay singa su, narj si.]

12 “Akdc gauc pi ngac day nay yob domba 100.
Tén ndoc domba darn bu épsélén bambalin e ndi
ninga, nar i) oc kom sake? Iy oc hu 99 sin sémbo,
ma sa ndi éysalé dar nay ginga. 13 A6 wasOm tép
mac bu téy ndoc iy tap sa, nay) iry ndé atac nayham
tu domba tiger) dinarn-nga oc hoc géléc iy ndé atac
nayham pi 99 nar sémbo, nar su. 14 Ma bocdinar,

mac nem Damam undambé-nga tec bu lau sauy
day séninga.”

Lép tamatoc asidéwai st yom-nga

15 “Am nem asidéwa dar) bu kém sac tén am, goc
am tamwasém tén i) ndi, ma sém ir) ndé giso asé
téy in. I bu ngdb am nem yom ma kac ndé nalém
kwi, dec amlu apitigeny tiyham ma ambo ti yom
mald. 16 Magoc i) bu ngbé dom, dec kom to6m yac
ney nagbliy, narn sdm bu yom nay lau lu me t6
sépuc doOy, nar) dakdc sa ti yom nandd. Boc-dinar)
kOc namalac tigery me lu séwhin am, tu bu sépuc am
nem yom doy-1ga, ma atén nem asidowa dau andi.
17 Ma asidéwa dau bu sOc lau dinar si yom napu
dom, nar) sOm yom dau asé tény golowac dabuy hor.
Ma in bu tec bu soc gdlowac dabur si yom napu, nay
gocalic iy gitbm ngac sambuc me nygac kdc takis-nga
nar kéyalé Anoto dom.

18 “A6 wasdm yom rjandd tén mac. Gén bocke
narn mac ambwala su yéc nom, nar) wambwala su
yéc undambé. Ma gén bocke nar) mac as6 doy yéc
nom, narn) wasé déy yéc undambé bocdinar).

19 “Ma gép dap tivham. Mac nem namalac lu
me t6 bu naldém tigern bu ater) géy dar téy Damarn)
undambé-nga, nay in oc kéy téy mac. 20 Nahu
bu gamer bocke nary) mac nem namalac lu me to
akac dadm sa tu aney naé-nga, nary adé oc wambo
wawhin mac.”

Dasuc asidbwai si sac kwi man
21 Pita tén Yisu gi, ma ndac iy bocdec bu,
“Pbmdau, sdm tén ad. Aner asidowa dar bu kom
sac téy ao napar), nar wasuc ir) ndé sac kwi tidim

hinga? Nditdm 7, me tidim hinga?” 22 Goc Yisu som,
“A0 wasOm tén am, bu tidim 7 dom. Suc iy ndé sac
kwi tidim 77 ma héc géléc. Sé sa dom!

23 “Angbd su nary! A0 bu wawhé sa tény mac,
1éy dasuc sac kwi-njga nar gic waé lau nar sémbo
Anoto ndé golin napu. Kiyy dan mbo, ma ir tac whir
bu émasar) yom whiy i) ndé lau akin nar si top
yéc in. 241y gic hu gweler) dau, ma sékéy ngac dag
kalhac iy angd-nga, nan ndé top atu ando, gitdm
mone talent 10,000.* 25 Ngac dinar gitdm dom bu &
ndé tép, goc Kiry) dau som bu sékéy iy ti iy ndé awhé
ma balékoc ma ir) ndé gén hor bu lau sénemlhi 6 top
dau. 26 Dec ngac akin dau hu dau sip gi poy haduc
téy KlI] ma ten in bocdec bu, ‘Kép nasawa téy ao,
ma wad gén hoy! 27 Goc Kir tawald i, ma hu yom
tOp-nga sin, ma kéy iy sa gi.

28 “Tiger) tinambu 1gac dau tap ngac akiy day sa,
nar ndé tdp saur) yéc in), gitdm mone tdenarii 100.T
I g6l6 ngac dau dby, hocin sip kachu, ma sém, ‘Am
ndic nem top téy ad!” 2% Ma ngac dau hu dau sip gi
pby haduc ma ter iy) bocdec bu, ‘Kéy nasawa téy ad
ma wao ner top.” 30 Tigey in) tec, ma kén ngac dau
nddc gapocwald e iy 6 top hor) pacndé. 31 Lau akiy
nat0 sélic géy dinar), dec aldbm rawapac nando, ma
sétéy Kiy si ma sic min géy hoy téy in. 32 Goc iy
ta ngac akin) dau ma som téy iy, ‘Am ygac sac! Am
tery a0 bu tagwald am, dec a6 gahu am nem yom
tOp-1ga siy. 33 Tu sake-nga am tamwalo jgac dinarg
dom, gitbm a6 tanwal6 am?’ 34 Goc iy tac yjandé atu,

18:24: Lau Grik si mone nar sésam bu talent, nan na6li atu andd
- talent tigen) gitdm K5-6,000. Bocdinar) ngac dau ndé top hoc géléc 5

milien kina. T 18:28: Ngac dau ndé top gitom K5-600.

ma kén ngac akin dau téy lau gapocwald-nga, bu
séndic ir) jamlic yandé ma nddc gapocwalo e ify ndic
ndé tdép sambuc su.”

35 Yisu gic bata yom goliy dau, goc sdm, “Mac
bocdinar), asuc nem asiddwai si sac kwi ma gauc
nem tiyham dom. Bu mba, dec anery Damary
undambé-nga oc kdm téy mac gitdom Kir) dinar kdm
tén ndé ngac akin.”

19

Anoto tec bu awhé lu ngac séhu dau sin
(Mak 10:1-12)

1Yisu som yom dau su, goc hu gamer Galili-nga
sin, ma téy gamen Judia-nga nar] yéc Bu Jordan
Nadanga téy ac pi-nga, na gi. 2 Lau daésam sépkuc
in, ma yéc gamern dinan i) kdm nac si gémbac
IJayham sa.

3 Ma lau Palésai njatd sétéy ir) si bu sétim i, dec
séndac iy bocdechu, “Yom day) yéc, nax tobm bungac
day hu ndé awhé siy), me mba? Ij oc éngili yomsu,
me mba?” 4 Goc in) sdm, “Mac ayyalé An6td ndé
yom narj séto yéc, me mba? Yom dau som bu, ‘Téy
tém namata-nga Anoto kémasan namalac awhé mangac.’
> Mayom day tiyham sém, ‘Tu dinan-ngangac dan oc
hu damba lu dinda sin, ma sap in ndé awhé doy. Ma
inlu séti gén tigen.” ¢ Yom dau whé sa bu inlu sémbo
sétdm namalac lu dom, inlu séti géy tigen yéc Anotod
ango-nga. Bocdinay yham dom andé bu namalac
sékac gén narn Anoto dau kéy pitiger, nay su.”

7Goc séndac iy, “Bocdinar) dec tu sake-njga Moses
to yomsu dar, nan sdOm bu ngac day gitdom bu to
bapia hu nawhé sin-nga, goc hu iy sin?” & Ma

Yisu 0 yom bocdec bu, “Moses kéyalé bu mac nem
naldom nadandi, dec sdm bu ngac darn gitbm bu hu
ndé awhé si. Tigen tép tém namata-nga Anotod
kémasar) jamalac awhé ma fgac tu bu séhu dau siy-
nga dom. 9 A6 wasOm téy mac, bu yom tiger) yéc
bu ngac dar hu ndé awhé sir), nar) awhé dau kdém
mété mockain-nga whirn ngac dar. Ma ygac day
bu hu ndé awhé siy tu géy dau-nga dan-nga, ma
nem awhé wakuc, nar) kOm mété mockair-nga yéc
Anoto angbd-nga.”

10 Téy dinar Yisu ndé ngac-sénomi sésdm téy iy,
“Bu bocdinar, dec mboe oc nayham bu lau sénem
dau dom, a? Oc yjawapac atu bu awhé lu gac sésoc
yom dau napu.” 11 Magoc i) s6m, “Mba! Ano6to
kémasar) awhé lu ngac bu sénem dau. Magoc lau
tigey-tiger) i) kémasar) nac bu sénem awhé me ngac
dom. 12 Laungac nat6 dindai sékOc 1ac, nar) sétbm
dom bu sénem awhé. Ma laungac njatd narx sésé nac
bu sénem awhé dom. Ma natd sékény dau sambuc
tu gweler) nawaé yayham-nga tu bu sépo Anoto ndé
goliy sa, ma tu dinay-nga dec sem awhé dom. Am
asa nax gitom bu koc yom dindec sa ma soOc 1japu,
nar) koc sa.”

Yisu gém mbec balékoc
(Mak 10:13-16; Luk 18:15-17)

13 Lau nat6 sékoc si balékoc sétér Yisu si. Nac tac
whir bu in) kén amba sac nac, ma ter) mbec pi yac.
Tigern ngacsépomi sésdOm dinda ti dambai. 14 Goc
Yisu som, “Atec balékoc sétén a0 sémer). Alhac nac
ahuc dom, bu An6t6 ndé golin gic lau narn sétom
balékoc sauy dindec, nan nawaé.” 15 Ma in kéy

amba sac nac hor) ma gém mbec yac, goc tisa ma
kolho gi.

Ngac ti lélom

(Mak 10:17-22; Luk 18:18-23)

16 Ma ngac dan téy Yisu gi, mandacin bocdechu,
“Kédohbnywaga, a0 wakom gén nayham bocke, dec
tinambu Anoto oc kéc ad sa wanddc tayli yéc un-
dambé?” 17 Yisu 6 yom ma som, “Tu sake-nga am
ndac a0 bu gén sake in) géy nayham? Anoto tawasé
i) yayham. Am bu ndoéc tamli yéc undambé, nar
dagam wambu yomsu nar Anoto kéy tén Moses.”
18 Goc pgac dau ndac, “Yomsu hor, me yomsu
bocke?” Ma Yisu som, “Yomsu bocdec bu, ‘Ndic
namalac ndu dom. Kém gén mockain-nga dom. Nem
kan gén dom. S6m yom tasan pi lau dom. 19 Toc
damam lu dinam sa,” ma ‘Tac whin lau nat6 gitom
am tac whin daém.”” 20 Goc ir) sém, “Yomsu hon
dinar a0 kakuc gambo. Ma gén sake yéc tu wakdom-
nga?” 21 Ma Yisu sdm, “Am bu ti ngac gitéy, nay
sa ndi ma kéy nem géy hor téy lau sénemlhi, ma
kény na-awa téy lau nalom sawa. Ma bocdinar dec
émyalé bu am nem awa njand6 yéc undambé. Ma
tinambu mwer) ma émkuc a6.” 22 Ngac dau i) ndé
yala daésam dom, ma téyndocin g6 Yisundé yom
dinar, goc i) kolho ti nalém yawapac gi. Nahu bu iy
ngac ti 1élom.

Puc piawa tiwapa
(Mak 10:23-31; Luk 18:24-30)

23 Goc Yisu som tén ndé ngac-s éyomi, “Yomandod
wasOm tén mac, b u lau ti 1él6m oc tdm dom bu
sés0c Anotd ndé golin yapu nagahd, nahu bu nac si
awa ti wapa hé ngac kwi. 24 Ang6é! Boc atu day

gitbm kamel, oc tom bu sbc so nalasé nagahd hoc
géléc ngac ti 1élom dax, nar bu sdc Anoto ndé goliy
napu.” 25 Ténndocgacsénomi séngd yom dinar dec
séhédaé nand06, ma séndac Yisu, “Bu bocdinar dec
asa oc tom bu tap Ano6td ndé mwasin nem lau si-
ngasa? Ocnawapacatu!” 26 Magoc Yisu tahé nac ma
sOm, “Géy nar yamalac sétOm dom bu sékom, nar)
Anoto gitdm bu kom.”

27Ma Pita 0 yom ma som, “Yac ahu géy hoy sin
tu ankuc am-nga. Bocdinan yac oc atap mwasin
bocke sa?” 28 Dec Yisu sém tén nac hoy, “Yomandd
wasOm tén mac, bu téy ndoc nambu-nga narn géy
hor) sétiwakuc, nay) Namalac ndé Atu oc ndoc iny ndé
poy Kin-nga ti yaclai ma nawasi atu. Ma mac lau
nar ankuc ad, nay oc andoc poy 12, ma anem goliy
lau Israel-nga si toy) 12. 29 Ma lau hor narg séhu
andu me damba lu dinda, me asidowai ma balékoc,
me nom siy tu ad-yga, nary Anotd oc kén gén kaiy
dinar) daésam téy nac 6. Ma tinambu inj oc kén nac
séwékair) gamer) sénd0c tali naparn-nga.

30“Magoc lau daésam nar) séti lau namata-fga téy
tém kwahic dec-nga, nar oc séti lau jambu-1ga, ma
lau nambu-1ga oc séti lau amata-nga.”

20

Yom golin pilau nan sem gwelen yéc om wain-nga.
1Goc Yisu som, “Angd yom golin) dindec pi Anoto
ndé goliy), oc whé aner) yom dinar sa. Ngac day
mbo, nar) wékair) m wain-nga atu day. I tisa tén
bébéc ganduc ma sdc malac 10m gi, ma késalé lau
tu sénem gweler) yéc in) ndé 6m-nga. 2 Iy tap lau
natd sa, ma sOm bu ir) oc nemlhinac amone gitém

Tdenarias tigen tu gweleny béc tigen-nga. Goc iy
kékir njac sésbc i ndé 6m si. 3 Ma téy acgatu gitdm
9 kilok, i) sa gi gélic lau yat6 sélhac nambwa sélhac
malac 16m. 4 Ma ir) sOm tén nac, ‘Andi akdm gwelen
yéc aner) Om wain-rga, ma ad oc wakén nadli solop
tén mac 6 nem gweler.” 5 Goc sésOc Om si ma sem
gweler). Ma i) kdm bocdinar téy ac kalhac lhu ma
tép 3 kilok telha-nga. I gi tap lau sa, ma kékin nac
si sékom gwelen). 6 Ma tép 5 kilok telha- -Jga i1 sa
g1 tap lau patd sa, narn sélhac yambwa. Ma in sOm
tén pac, ‘Tu sake-nga mac ambo nambwa tén acsald
sambucdindec?’ 7Ma sésOm, ‘Lau dar) sémer) sékéy
gweler téy yac tu akdm-ngadom.” Gocir) som, ‘Mac
andi anem gweler) yéc anery Om.’

8 “Tén ac gi sip, goc 6m nadau sOm tén in) ndé ngac
IJamata-N)ga, ‘M bwéc lau nar) sem gweler) sémbo,
nar sémer, ma kén nac si nadli téy nac. Nemlhi
lau nar sémer téy 5 kilok telha-nga nay mur, goc
tinambu nemlhi lau nar) sémer) tén bébéc.” 9 Ma lau
nar njadau kocac sa téy 5 kilok, nar sékéc denarias
tigen-tigen ti nac si nadli tom gi. 10 Tu dinan-nga
dec lau nay sic hu gwelery) téy bébéc, sékéy bata bu
oc sékoOc naodli hoc géléc denarias tigen) su. Magoc
ac hor sékdc denarias tiger). 11 Téy dinay) nac sic
hu sétucdin nadau, 12 ma sésém, ‘Lau nan sémer
tigambu, nary sem gweler gitOm rasawa apé, ma
yac am gweler) atu ma ac pec yac acsald sambuc
dindec. Magoc yac hon akéc naodli kain tigey.
13 Magoc njadau som téy pac si darx, ‘O aney silip!
Bocke dec am som bu a6 gakdém gén so tén am?
Bébéclec am goloc bu kdc denarias tiger) ti am nem
naoli gwelen-nga. 14 Boc-dinan kdc nem nadli sa,

ma 1ho ndi. A0 tac whin bu wakéy nadli téy lau
yambu-1)ga gitdm a6 gakéy téy am. 15 Mone dindec
aner gén, ma wakom tom ao atac whir). Bocke dec
am gélic sac bu ad ngac wamwasir) lau-nga.” ”

16 Goc Yisu som téy ndé ngac-séyomi, “Bocdinar,
lau nambu-nga oc séti lau namata-nga, ma lau g
amata-nga oc séti lau nambu-nga.”

Yisu som tiyham bu i oc mbac ndu
(Mak 10:32-34; Luk 18:31-33)

17 Tinambu Yisu ma lau nay sépkuc i, sénséléy
sémbo ser) bu sépi malac Jerusalem séndi. Ma Yisu
We ngacsénomi 12 sésa si sSémbo dau-1ga, ma sOm tén
nac, 18 “Kwahic dec yac oc dapi malac Jerusalem
dandi, ma ngac dary oc kény Namalac ndé Atu sip
dabun-siga atu-tu ti kédohdywaga yomsu-1jga amba.
Nac oc sékic yom bu séndic i) ndu, 19 ma sékéy iy
sip lau Rom-njga amba. Ma lau Rom-1ga oc sésu iy
susu, ma séndic i1 namlic andé atu, goc séndic iy
ndu pi a gicso dau. Ma tén béc tito-nga, Anotd oc
ur) in) sa mbo tali tiyham.”

Jems lu Jon bu séhoc géléc ngac-sénomi natod
(Mak 10:35-45)

20 Téy ndoc dinag Jems lu Jon dinda bu ter) gén
dag téy Yisuneminluawha, gockdc Sebedindé atu
ludinar sa sétén Yisu si, ma pon haduc yécir ango-
nga. 21 Ma Yisu ndac, “Am tac whiy sake?” Goc
awhé dau som, “A0 tac whir) bu am toc aner atuy
lu dindec sa, ma so6m bu iylu sénddc séwhirn am téry
ndoc am nddc nem poy kin-nga ma nem goliy lau.
Kép dan nd6c amam ando6-nga, ma dax ndoc gasé-
Dga.” 22DecYisu sOmtéy inlu, “Amlu anyalé géy nany
amlu andac, nar) dom. Amlu atdbm bu andém géy

sip laclhu nawapac-nga narn adé wanom, a?” Ma inlu
sés0m, “Aéc, alu atom.” 23 Ma Yisu sOm, “Yomando,
amlu oc ahéc nawapac gitbm ad wahoc. Magoc ad
dec oc wapyalin) lau sa bu sénddc a6 amar ando-
I)ga me gasé-nga, nary dom. Aner) Damary ti nadau
bu épyaliy) lau sa bu sénddc dinar).”

24 Téy ndoc ngacséyomi amanlu séngd yom dau
nawaé, dec kdm nac atac nandé téy Jems lu Jon.
25 Goc Yisu mbwéc nac sétéy in si, ma som, “Mac
anyalé bu lau sambuc si golinwaga sétoc dau sa téy
nac si lau, ma yac si lau bata séngwininy lau nay
sémbo 1ac napu. 26 Tiger) mac apkuc nac si mété
dau dom. Mba! Mac nem asa nar tac whir) bu ti
Iamalac tiwaé yéc Anoto angbd-nga, nay nem akiy
mac. 27 Aéc! Asa narn bu ti mac nem ramalac
IJamata-I)ga, nax éngwinir) dau ma ti mac nem rgac
akin nambwa. 28 Naléy tiger) Namalac ndé Atu mer)
bulau sénem akir ir) dom. Iy mer) bu nem akiy lau,
ma bu képy dau ti da bu nemlhi lau daésam si sac
f)atdp.”

Yisu kom ngac tapec lu nayham sa
(Mak 10:46-52; Luk 18:35-43)
29Téy ndoc Yisu ti i) ndé ngac-sénomi séhu malac
Jeriko sin, nay lau daésam sépkuc in). 30 Ngac tapec
lu sénddc sery yamaké, ma séngd nawaé bu Yisu
késélén mer), goc sémbwéc, “Pdmdau, Dawid ndé
Atu, tamwald alu.” 31 Goc lau sésdm inlu bu sénem
dau déy. Magoc inlu sémbwéc ti yanga, “Pémdau,
Dawid ndé Atu, tamwal6 alu.” 32 Yisu kwé doy
kalhac ma ta iglu sémer). Ma in) ndac, “Amlu atac
whin bu wakoém sake téy amlu?” 33 Ma sé6 yom
ma sésOom, “Pdmdau, alu atac whir bu tandn nayham

sa.” 34 Dec Yisu tawalo0 inlu, ma kémasec inlu tando.
Ma yagah6 iglu tandé nayham sa, ma sépkuc irj.

21

Yisu hoc asé Jerusalem
(Mak 11:1-10; Luk 19:29-38; Jon 12:12-15)

I Nac sésur sa Jerusalem ma séhdc asé malac Bet-
pagi yéc Loc Olib. Ma Yisu kékin) ndé ngacsénomi si
ngac lu, 2ma sém téy iglu, “Amlu aséc malac dindé
andi, ma amlu oc atap doyki dinda dar) sa, nar) séso
doy kalhac, whin) doyki dau natu. Aygapwéc su, ma
akoc sa atéy ad amer. 3 Ma namalac dafy) bu ndac
amlu pi géy dau, nar) asom téy iny bu, ‘PdOmdau tac
whiy bu dopki lu dindec sénem i) sa,” ma yagah0
in) oc kéy dopki lu dau tén amlu.”

4Nalép dinay dec yom nay propet akwa dar) som,
nar 1ando sa. Yom dau séto yéc bocdec:

5 AsOm téy lau fSayon-nga bu, “Alic su nay! Mac
nem Kir téy mac mer). In ngac mald, ma iy
mer ndoc donki natu day nahd.” [Sek 9:9; Ais
62:11]

6 Ngacsépom lu dinan sésdc malac si, ma sékom
tom Yisu som. 7 Séwé dopki dinda lu patu sétép
Yisu si, ma sékéy nac si nakwé awé-nga sac doyki,
ma Yisu pi gi nddc nahd. 8 Ma lau daésam séhé si
nakwé yéc ser), ma séhéako a nalaur) ma sékén yéc
ser). 9YMalau tor) atu nar) sénséléy sémur Yisu, tilau
nar sépkuc i, narn sémbwéc, “Hosana tén Dawid
ndé Atu. Anoté nem mbec ir) nar mer) gém POmdau
ang0. Hosana tén Anoto 1616c-nga.”

10Tép ndoc Yisu s6c malac Jerusalem gi, nay lau
malac-nga hor) gauc gém yom daésam ma séndac,

“Iy) asa dé?” 11 Ma lau daésam séngd njac si yom ma
sésom, “In) Yisu, propet atu nan mer akén malac
Nasaret yéc gamer) Galili-nga.”

Yisu soc lau su yéc lom dabun
(Mak 11:15-18; Luk 19:45-46)

12Yisu s6c 16m dabur) nabatém-ndo gi, ma soc lau
nar sic dulu géy ti semlhi gén, nar su. Ma iy taclau
nar séob mone,* narg si tebo sa, ma lau nary sékép
balusif tu lau sénemlhi-nga, nax in kébalip nac si
gép horg ginga. 13 Ma i) s6m, “Séto An6td ndé yom
yéc, nar som, ‘Anen andu gic waé bu lau séter) mbec
sémbo-nga.’ Tiger) mac akdm Anotd ndé andu tilau
kay si gamer).”

14 Lau bdliy ti lau tapec sétép Yisu si yéc 16m
dabuy namaké, ma i) kdm yac yayham sa. 15 Ma
balékoc nar sémbo gamer dinay, n ary sémbwéc
yom bocdec, “Hosana tén Dawid ndé Atu!” Magoc
téy ndoc dabursiga atu-tu ma kéddhonwaga yomsu-
nga Sélic gén dald nay Yisu kom, ma séngb balékoc
dau si yom, dec kdm nac atac nandé atu. 16 Ma
séndac i), “Am 1)g0 balékoc dindec sémbwéc yom so,
me?” Ma if) sOm, “Mba! Séto yom yéc bocdec bu,
‘Anoto kéyalin balékoc tilau saun sa, tu bu séhoc in ndé
waé asé-nga.’”

* 21:12: Lau sémen akéy gameq balin bu sélic om atu-atu yéc
malacJerusalem, mabu sékéy da ya ti sétoc An6to sa yéclom dabuy.
Nac gitdm dom bu sénemlhi géy bu sékép ti da, me sénemlhi takis 16m
dabun-nganamone akéy nac si gamer, ma bocdinar lau natd sékém
gwelern) yéc 16m daburn ma sé&0 nac si mone na mone nar gitdom bu
sénemlhi gén-nga. T 21:12: Lau naldm sawa nar gitdm dom bu
sénemlhi domba bu sékéy ti da, nar) semlhi balusi bu sékéy ti da.
(AlicLev 5:7;12:6; 14:22; ma Luk 2:22-24).

17 Tinambu Yisu hu nac siy) ma sa yéc malac
Jerusalem gi, ma tén Obwéc dinay i) yéc malac
Betani.

Yisu pucbo a kin dan
(Mak 11:12-14, 20-24)

18 Tén bébéc ganduc Yisu késéléy bu mbu tén
Jerusalem ndi, ma gén yo ip. 19 Ma i) gélic a kiy
day kalhac sery namaké, goc téy a dau gi ma késalé
a nandd. Tigen a dau nandd mba, in) tap nalauy
nambwa sa. Dec i) pucbo a dau ma som, “Am
oc nem nandd tiyham dom!” Ma nagah6 a dau
mbac. 20 Tén ndoc ngacsénomi sélic géy dau, dec
s€hédaé ma séndac dandi, “Bocke dec a dindé mbac
nagah6?” 21 Ma Yisu 6 yom ma sém, “A6 wasOdm
yom njandd tén mac. Akén whiy, ma atac lu-lu pi
Anoto ndé yaclai dom. Ma mac oc atbm bu akom
toOm nax a0 gakdom tén a dindé. Ma mac oc atdm bu
akom gén dald atu-tu naté whiy. Oc nditbm mac
asom tén 16c dindé bu, ‘Puc dadm sa, ma sip gwéc
naldm ndi,” ma géy dau oc andod sa. 22 Mac bu akéy
whiy, goc gén nar mac atery tény Anoto, nar ir) oc
kép tén mac.”

Géndac pi Yisu ndé naclai nahu
(Mak 11:27-33; Luk 20:1-8)

23 Yisu téy 16m dabuy gi, ma kéddhoy lau mbo
16m namaké, ma dabuysiga atu-tu ti lau bata Israel-
)ga sétéy iy si. Ma séndac i), “Am kOc njaclai yéc nde,
bu kém géy hor nay am kom? Asa kép tén am?”
24 Ma in) sOm, “Gén njamata-rjga a0 wakén géndac day
tép mac. Mac a6 aner) yom murij, goc wasdm aner)
naclai nahu asé téy mac. 25 Mac asOm tén ao, asa kéy

Naclai téy Jon, dec ir) kéku lau? Anoto kéy naclai téy
in, me mba?”

Goc nac sem yomgalom pi Yisu ndé géndac, ma
sésOm téy dandi, “Yac bu dasdm bu Ano6to kéy naclai
téy Jon, goc iny oc ndac yac, ‘Tu sake-rjga mac akén
whin Jon dom?’ 26 Magoc yac bu dasém bu Jon
kéku lau kékuc namalac nom-yga si gauc yambwa,
dec lau oc sékbm yac nayom, fjahu bu sélic Jon bu
Ano6td ndé propet dan.” 27 Bocdinarn sésdm tép
Yisu, “Yac anyalé dom.” Ma ir) sOm téy nac, “Ma
bocdinarn a6 wasom aner) yjaclai nahu asé tén mac
dom.”

Yom golin pi balé lu

28 Goc Yisu sdm téy nac, “Akdc gauc pi yom din-
dec. Ngac day ti i) ndé atu lu sémbo. Tén béc day
in ndac balé darn bocdec bu, ‘Aney balé, kwahic
dec ad bu wandac am bu s6c 6m wain-nga ndi ma
nem gweler).” 29 Ma balé dau so6m, ‘Mba, a6 gatec!’
Tigey tinambu in) kac ndé naldm kwi, ma sdc Om gi
ma gém gweler). 30 Ma damba gi tap balé tilu-nga
sa, ma ndac ir) bu nem gweler) dm-nga. Ma ir) SOm,
‘Aéc, oc wandi.’ Tiger tinambu ir) tec ma gi dom.”

31 Dec Yisu ndac nac, “Mac gauc gém sake? Balé
lu si asa kdm tdbm damba tac whin?” Ma sésbm,
“Balé namata-nga.” Goc i) sOm téy nac, “Yomandod
ad wasOm tén mac. Lau nar sékoc takis ma lauwhé
sen)-nga Sés0c Anotd ndé golin napu, séhoc géléc
mac lau dabursiga ti lau bata su. 32 Bu Jon hoc asé
mac bu toc 1én gitén tén mac, tiger) mac akén whiy
inn dom. Lau nar sékoc takis ma lauwhé sern-nga
sékén whiy in) ndé yom ma sem dau kwi. Ma téy

tém mac alic gén nay lau dau sékdm, nay) mac am
dadm kwi dom, ma akén whir) dom.”

Yom golin pi lau séyob 6m wain-nga
(Mak 12:1-12; Luk 20:9-19)

33 Ma Yisu som, “Angd yom goliy) day tiyham.
Ngac day s6 Om wain-nga dary, s6 tun Kkégihi,
kémasar) gamer) sémasar) wain rakwi-nga, ma kwé
andu balin) day), bu lau sélhac ma sétip lau kan). Goc
in) kéy 6m dau téy lau yatd séyob, ma kolho gi mbo
gamer dar). 34 Téyndoc séhor) 6m dau andd sa-1ga,
nar) i) kékir lau akirn natd séténlau séyob 6m-nga si,
bu sékén wain nand6 rjatd téy nac. 35 Magoc rjac sélo
lau akin) dau doy. Sic ngac akirn darn pamlic nandé,
sic dan ndu, ma sétuc darn na hoc. 36 Ma tinambu
Om yadau kékir) lau akiy toy hic atu tiyham, magoc
launar séyob ir) ndé 6m, nar) sékom mété kair tiger
téy nac. 37 Tinambu in) kékin in) ndé atungac téy nac
gi, bu iy gauc gém bu nac oc sétoc iy ndé atu dau sa.
38Tiger tén témlau séyob Om-1gasélicjadaundé atu
dau késélén mer), nar sésOm téy dandi, ‘Balé kélé
oc wékairy) 6m dindec ti ndé gén lénsém. Bocdinary
dandic ir) ndu, ma dakdéc 6m dindec su ti yac ney.’
39 Goc sél6 iy don ma séhé iy sa awé gi, ma sic iy
ndu.”

40 Yisu gic bata yom goélinp dau, ma ndac, “Tép
ndoc 0m nadau mbu mer, nay i oc kom sake?”
41 Ma sésOm téy ir), “Om nadau oc ndic lau sac dinay
ndu, ma kén ndé om téy lau natd séyob. Ma 1ac
oc sékén Om rjando téy in tén ndoc séhort nando sa-
nga.” 42 Goc Yisu sOm téy pac, “Gauc nem yom
nar séto yéc bocdec bu, ‘Hoc nan lau sékwé andu-
nga Sétec, nan kwahic dec ti hoc namata-nga yéc andu

dau. Pomdau kom gén dau, ma yac alic nayham.” Mac
asam yom dau su, me mba? 43-44[ Asa nan pen tu
hoc dinan-nga, nan oc ninga, ma hoc dau bu pen pi
namalac, dec oc sec in popoc.] Bocdinar) ad wasdm
tén mac, bu Anoto oc ser) mac su bu ayob lau nay
sémbo in) ndé goliy napu, nay tivham dom. Ma iy
oc épyaliny lau natd sa bu séyob i) ndé lau, nay oc
sékom gweler napep ma sénem rjando yayham.”

45 Dabursiga atu-tu ti lau Palésai séngd Yisu ndé
yom goliy) dinar), ma sépyalé bu yom dau héganon
yac. 46 Dec sépsalé 1én bu sékoc i) don, magoc sétdc
lau, bu lau hoy sélic if) bu propet day.

22

Yom golin pi mwasin atu
(Luk 14:16-24)

1 Ma Yisu som yom géliy day tiyham tén nac
bocdec bu, 2 “Naléy nan Anotd kégalém lau sa bu
sémbo i) ndé golin napu, nan bocdec. Kin day
kémasary) mwasiy atu day tu i ndé atungac nar
bu nem awhé-nga. 3 Ma in kékiy i) ndé lau akiy
bu sékén ahey lau nay sic waé bu séner) mwasiy
dau. Magoc yac hor) sétec bu sémer). 4 Goc ir) kékin
lau akin natd ma som, ‘Mac asa andi asom tén lau
nar) a0 kagalém nac sa su, bu a6 kamasar) gény hoy
pacndé su. Aner lau sic makao tdp nayham ndu su,
bocdinarn dec amer anery mwasirn dau.” 5 Tiger lau
hor sétec ir) ndé yom dau, ma sémbo si gén. Natd
sésOc Om si, ma natd sem si gweler) awa-nga. 6 Ma
natd sélo Kin ndé lau akirn doy, sékdm 1atd yayom,
ma sic nat6é ndu. 7 Goc Kir) dau tac nandé atu. Ma

in) kékin in) ndé lau sin-nga ma njac sic lau sac dinar
ndu. Ma sékén ya géy nac si malac horj su.

8 “Goc in) sOm tén ndé lau akir, ‘A6 kamasar) gén
hoy su. Magoc a0 galic lau nar) ad kagalém nac sa,
nag gitdm dom bu sénery mwasir) dau. 2 Bocdinar
asa ser) malac-nga andi, ma angalém lau bocke nar
mac bu atap sa, narn sa sémer) ma séner) mwasi
dau.” 10 Goc rjac sésa sex) sima sénsalé lau, ma séhor
lau daésam sa,lau jayham ma lau sac séwhir) sémer),
e andu naldm atu séner) mwasin-nga menhu.

11 “Tép ndoc Kin) mer bu lic if) ndé nacley dinarn,
dec iy gélic ngac day nar sOc akwé mwasin-nga
dom. 12 Ma i ndac, ‘Bocke dec am s6c mwer,
magoc am sOc rjakwé mwasin-nga dom?’ Ma 1gac
dau ndé yom mba. 13 Goc Kir) som téy ify ndé lau
akiy, ‘Mac aso i) ndé amba ti gahi doy, ma atuc
in) sa awé ndi mbo gamer nasec-nga. Yéc dé lau oc
sétar) atu ti 1ho éysiy pi dau.’”

14 Goc Yisu gic bata yom dau ma soém, “Anoto
kégalém lau daésam sa, magoc in) oc kdc njac hor sa
dom.”

Lau bu sétim Yisu pi yom takis-nga
(Mak 12:13-17; Luk 20:20-26)

15 Téy dinar lau Palésai sésa si, ma sémasar) yom
bu sétim Yisu bu s6m yom so darg. 16 Goc sépkin
nac silau nat6 séwhir lau Israel-nga natd nar sépuc
Herod ma lau Rom-yga si goliyy doy, narn sétéy iy
si, ma sésOm téy in, “KéddhOnywaga, yac anyalé bu
am Ijgac SOm yom rjando-nga, ma bu am whé Anoto
ndé 1éy sa ti yom nandé. Ma am gauc gém lau si

waé dom, magoc toc rjac hor sa njaléy tigey. 17 Boc-
dinarn sdém asé tén yac. Solop bu dakép takis téy
tSisa, me mba?”

18 Yisu kéyalé su bu nac bu sétim ir, dec sém,
“Mac lau daétim-nga! Tu sake-rjga mac bu atim a6?
19 At6c mone anemlhi takis-nga dar tép a6.” Goc
sékén denarias tigey) téy in. 20 Ma in) ndac nac, “Asa
ndé nagatu ti naé yéc mone dindec?” 21 Ma sésom,
“Sisa ndé.” Goc i) sdm, “Bocdinarn atoc Sisa sa
ya gén nay gic if) nawaé, ma atoc Anoto sa a géy
nar gic ir) yawaé.” 22 Téy ndoc séngo Yisu ndé yom
dinar), nar séhédaé tu iny ndé gauc-nga, ma séhu iy
sif) ma sélho si.

Lau Sadiusi bu sétim Yisu pi yom datisa akén lau
baté-nga
(Mak 12:18-27; Luk 20:27-40)
23Tépbécdinaylaunatd akén Sadiusi sitor) sétén
Yisu si bu sékén géndac téy in). Lau dau sékén whir)
bu dom lau baté oc sétisa tiyham. 24 Ma sésom tép
in, “Kéddhbywaga, Moses to yom pi 1jgac nan gém
awhé sa su magoc mbac ndu ma ir) ndé balékoc
mba. Moses ndé yom som tén yac bu ngac dau
ndé asi nem awhé sawa dau, ma kwé balékoc asé
tu dowa-nga. 25 Tén ndoc dar, asidowa 7 sémbo
séwhir yac. Ngac rjamata-rjga gém awheé sa magoc iy
mbac ndu ma balékoc mba. Ma ygac tilu-nga gém
doéwa ndé awhé sawa. 26 Magoc i) mbac ndu, ma
naléy tigen ngac tit0-nga sip e gi téy ngac nambu-
Iga ac sem awhé sawa, magoc sémbac ndu ma
balékoc mba. 27 Ma tiambu awhé dau mbac ndu.
28 Kwahic dec yac bu andac am bocdec bu. Lau
baté bu sétisa tiyham tdm lau rjatd sésdm, goc awhé

dau octiasidowa 7 dinar siasa nawhé? Bunac hoy
sem if su tén ndoc sémbo tali.”

29 Goc Yisu 6 yom ma som, “Mac akdc gauc so,
bu mac anyalé An6td ndé yom ti ir) ndé naclai
dom. 30 Tépy tém nambu-nga nar lau baté sétisa, nag
lau oc sénem dau dom. Nac oc sémbo sétdm anela
undambé-nga. 31 Ma yom dar tiyham toc asé bu
lau baté oc sétisa. Gauc nem Anot0 dau ndé yom,
narn mac asam su. 32 I sam dau bu Abraham, ma
Aisak, ma Jakob si An6td. Lau baté bu sétisa dom,
dec tu sake-nga Anotd sam dau bu lau to dinay
si An6to? In lau baté si Anoto dom, iy lau tali si
Anoto.” 33 Naléy dinar Yisu kédohoy lau, ma lau
horq nary) séngo iy ndé yom dinar) séhédaé.

Yomsu namata-nga
(Mak 12:28-34; Luk 10:25-28)

34 Lau Sadiusi séngd Yisu ndé yom dinan ma
nac si yom mba. Ma lau Palésai séngb gén dau
rawaé, goc Dac si lau natd sétén Yisu si. 35 Nac si
day i) gwalam akwa yomsu-nga ma ir bu énsahé
Yisu dec ndac in bocdec bu, 36 “Kéddhon-waga, yéc
Moses ndé buku, yomsu bocke ti yomsu rjamata-
nga?” 37 Ma Yisu 6 yom ma sOm, “Yomsu nar
sOm, ‘Am atac whin POmdau am nem Anéto, ti nem
nalom sambuc, ma ti gatom sambuc, ma ti nem gauc
sambuc.” 38 Yomsu dinar tinamata ma hoc géléc
yomsunatd hor su. 39 Ma yomsu tilu-rjga nag gitom
I)amata-1)ga, nax som, ‘Atac whin nem asidowai gitOm
am atac whin daém.” 40 Yomsu lu dinarn sépin
yom hor nar) Moses ti lau propet séto, nay doény
Sépitiger).”

Yisu késahé lau si gauc pi Mesaya
(Mak 12:35-37; Luk 20:41-44)

41 Lau nat6 akén Palésai si tor) sélhac dinar, dec
Yisu ndac nac, 42 “Mac asdém sake pi Mesaya? I
asa ndé atungac?” Ma sésOm téy in bu, “Mesaya
in Dawid ndé Atu.” 43 Goc Yisu som, “Ma bocke
Dawid dau sam Mesaya bu i) dau ndé Pémdau?
Nalau Dabuy puc Dawid doéy, dec in to yom yéc
bocdec bu, 44 ‘Ano6to som tén anen Pdémdau, “Am
ndoc ad aman ando-nga e nditbm ad wakény nem
Nacyo $ésoc am gahim napu.” ’ 45 Bocdinar Dawid
dau sam Mesaya bu Pémdau, ma bocke mac asam
Mesaya bu Dawid ndé Atu?” 46 Ma njac si dar) gitém
dom bu 6 i) ndé yom. Ma tinambu lau hoy sétoc
dau bu sékén géndac téy i) tiyham.

23

Yisu pu lau bata Israel-nga
(Mak 12:38-39; Luk 13:34-35; 20:45-46)

1 Goc Yisu sOm tén lau daésam nar) sékac dau sa
sémbo, ma téy in) ndé ngacsénomi bu, 2 “Lau Palésai
ti lau tSkraib sénd6hdy An6tdo ndé yomsu téy lau,
tom Moses kdm tén tém pyamata-nga. 3 Bocdinarg
asOc yac napu, ma angob nac si yom. Magoc ankuc
pac si mété dom, bu nac lau sétim yom lau-nga.
SésOm yom 1jayham-rayham, magoc rjac dau sépkuc
siyom dau dom. 4 Ma yomsu daésam nar) sékér tén
lau, narn kéy nawapac atu téy nac, magoc nac dau
sékOm gén day tu sénem lau dau sa-nga dom.

5> “Ma gén hoy nar nac sékdm, nar sékdm yéc lau
si angb-nga tu sétoc dau sa-nga. Yomsu ti apar nar
sékic pidau, nar sémasar) atu-tu tu lau sélic-nga, ma

sésOc nakwé ti nabala bali.* 6 Nac atac whin bu
séndOc lau tiwaé si pOn yéc lau si mwasiy yalom,
ma yéc 16m wé-nga. 7 Nac tac whir bu lau séhé
mwaléc yac yéc malac 16m, ma bu lau horj sétoc jac
sa ma sésam 1jac bu ‘Kéddhonywaga.’

8 “Magoc ankuc nac si mété dom. Mac hory) ambo
nom atdém asidowai, ma mac nem kéd6hon-waga
tiger) mbo. Tu dinan-nga solop dom bu lau sésam
mac bu ‘Kéddhdywaga.” ° Ma asam lau nom-nga
bu mac nem damami dom, bu mac nem Damam
tigen) mbo undambé. 10 Ma mac nem rjadau tigen
mbo, nay Mesaya, dec solop dom bulau sésam mac
bu nac si nadau. 11 Asa nan gém akin) mac, nay ti
I)amalac njamata-Tjga yéc Anot6 angd-nga. 12 Bu asa
nar toc dau sa, narn Anoto oc éygwinir) ir), ma asa
nar kégwinir) dau, nar) Anoto oc toc iy sa.

13“Oyaé mac lau Skraib ti Palésai! Mac lau atim
yom lau-nga! Mac nem léy kalhac lau ahuc bu
sésOc Anot0 ndé golin napu dom. Mac dadm asoc
in gapu dom, ma lau nar tac whir bu sésoc ir) napu,
nar mac alhac nac ahuc. [ 14 Oyaé mac lau Skraib
tilau Palésai, mac lau atim yom lau-nga. Mac ater
mbec baliy) bu atoc dadm sa yéc lau si angd-nga,
magoc tén ndoc lau sélic mac dom, nar mac ansau
lauwhé sawa bu afngaho ac si andu su. Tu dinay-
nga Anoto oc kéy nagéyd sac sambuc tén mac.]

* 23:5: Lau Palésai séto yomsu nat6 sip bapia ma sékéy sip apan
saur), goc sékic pi si sécbala ti amba téy ndoc sétery mbec. Nac gauc
gém bu Anoto gic yomsu nac bu sékém bocdinar - alic Eks 13:9, 16;
Diut 6:4-9; ma 11:13-21. Ma sés0c jakwé ti jabala bu sétdc asé bu pac
lau sem akin Ano6to-nga-alic Nam 15:37-41. Magoc lau Palésai ti lau
Skraib sémasar) apar) atu, ma yakwé ti abala balin), tu bu sétoc dau
sa ma séh0c géléc lau atod su-nga.

15 “Oyaé mac lau Skraib ti Palésai! Mac lau atim
yom lau-nga! Mac ayséléy ser) balin yéc b ad ma
yéc gweéc, bu atap sénom day sa tu énkuc mac-nga.
Mac Sadary ndé lau mac! Ma tény ndoc mac ahé
sénom dar kékuc mac, nay) mac akom i ti Sadary
ndé balékoc dar), hoc géléc mac dadm su.

16 “Oyaé! Mac bu atdc sey téy lau natd, magoc
mac dabm tampec. Téy ndoc lau sésd6m yom pi lé6m
dabuy tu bu sépuc si yom ddy-1ga, nay) mac asdom
bu nac si yom i) yom yambwa. Magoc téy ndoc
sésOm yom pi goloy gol nag yéc 16m dabuy tu bu
sépuc si yom dop-nga, nar) mac asom bu yom dau
tidoéy su, ma gitom dom bu séser) su. 17 Mac lau
tampec, gauc mbasi. Gén sake hoc géléc su? Gol,
me l6m dabur nay kdém gol dau ti gén dabun? 18 Ma
lau bu sés6m yom pi alta nar kalhac 16m dabur) tu
bu sépuc si yom ddy-nga, nar) mac asém bu yac si
yom i) yom rjambwa. Magoc nac bu sésém yom pi
da narn kalhac alta yahd, nay mac asom bu yom
dau tidéy. 19 Mac lau tampec! Gép sake ti gép
namata-njga? Da, me alta narn kdm da dau ti dabun?
20 Asa nay sOm yom pi alta, nar s6m pi alta ma pi
géy hon nar kalhac alta nah6 whir. 21 Ma asa nar
sOm yom pilém dabury), nay sém pilém dau, ma pi
Ano6to6 nan tilom daburn nadau, nan whirn. 22 Ma asa
nar) sOm yom pi undambé, nar sém pi Anoté ndé
poy atu, ma pi Anoto nar ndoc poy nahod, nar whir).

23 “Oyaé mac lau Skraib ti Palésai. Mac lau atim
yom lau-nga! Mac awhé gén saur-saur) dm-1ga horg
koc gi tor) amanlu, ma akéy tory day ti da. Magoc
mac ahu mété nandd yomsu-nga sir. Mété atu
hégandny mac tamwald lau, ma amatoc lau si yom

naléy gitén, ma akdm nem yom 1jando6 sa. Mété hoy
dinay in) géy atu! Solop bu mac akém gén saun-
saur) tobm yomsu sOm, magoc akom gén atu-tu whir).

24 “Mac lau tampec nay akom bu atoc ser tén
lau natd6. Mac atom lau nar séhégo dau bu séngati
géy golop atéc nax poc bu aho, nar sa, magoc géy
raddombwi atu nax poc bu dau njalém, nar sélic apu.

25 “Oyaé mac lau Skraib ti Palésai, mac lau
atim yom lau-nga! Mé&té tamgatu géy ti aner géy
nawah0-1ga héc mac nem 1aldom ahuc. Bocdinay
mac atdm laclhu ti pele naxn séngwasin adombwé-
1)ga jambwa I)awasi sa. 26 O lau Palésai, maclau tam-
pec! Géy namata-1ga angwasir laclhu ti pele naldém
)awasi Sa, g0oC gén awé-1)ga oC Nawasi sa bocdinar).

27“Qyaé mac lau Skraib ti Palésai, mac lau atim
yom lau-nga! Mac atdm sého nar sésé pen pi gi
e nawasi Sép sambuc ma lau sélic nayham. Magoc
yéc séh0 dau yalom lau baté si nakwa ti géy mbop
menhu. 28 Ma mac lau dadém bocdinar. Lau sélic
gén awé-nga nan) mac akom, dec gauc gém bu mac
lau gitéy. Magoc yéc mac nem 1alom, mété tasar
ma mété angili yomsu-1jga héc mac ahuc.

29 “Oyaé mac lau Skraib ti Palésai, mac lau atim
yom-ngal Mac amasar) sého ti goloy atu, tu bu atoc
lau propet tilau gitén nar mac apami sic ndu muy
su, nar sa. 30 Ma mac asém bu mac bu ambo téy
apami si tém, dec mac oc ankuc yac si léy sékéc
propet dau si dac sif-njga dom. 31 Mac nem yom
dinar) t6c asé bu mac asa akép lau Israel-nga nay
sic lau propet ndu. 32 Bocdinarn) dec mac akém
mété sac tbm apami sékdm. 33 Mac mboc, ma mboc

patui mac! Gitdbm dom bu mac awé Anotd ndé
matoc sa. Iy oc épkin) mac asip lambwam andi.

34 “Ang6! A0 warnkir lau propet ma lau tigauc,
ma lau yatd bu sénddhéy mac. Magoc mac oc
andic nac lic yandé yéc mac nem 16m wé-nga, ma
ambulu yac alom-alom malac. Ma nac si lau nat6
mac oc andic ndu, ma andic ratd pi a gicso dau
séndi. 35 Bocdinar mac oc atap nagéyo sa tu lau
gitén hoy si dac, nay apami sékéc siy-nga. Abel
in ygac namata-1ga, ma Berekaya ndé atu Sekaria
in ngac nambu-nga.t Sekaria in ngac nan sic ndu
yécl6m dabur ma alta narn kalhac 16m dau nasact®o,
nag nalhu. 36 Yomandd wasdom tény mac. Mac lau
tém dindec-nga oc atap matdc sa pi lau hoy dinay

sidac.
37«0 Jerusalem, Jerusalem. Mac ac An6td ndé

lau propet ndu, ma lau gitéy nar ir) kékir) téy mac,
narn mac atuc na hoc ndu. Ndoc daésam a6 tac
whin bu wandic mac sa asdc Anoto ndé golin napu
tiyham, gitbm mbac dalec dinda gic njatu sa sésfc
ramaké napu. Tigern mac atec. 38 Bocdinar Anoto
oc hu mac ti mac nem andu sir. 39 A6 wasdm téy
mac, bu mac oc alic a6 tiyham dom e mac asom,
‘Tampin Mesaya nar mer) gém POmdau ango.” ”

24

Yisu som yom pi lom dabun Jerusalem-nga
(Mak 13:1-2; Luk 21:5-6)

T 23:35:  visu som yom dinarn hégan0y lau gitéy hoy nary lau
Israel sic ndu, nay séto namir yéc Yom Lénsém Akwa. Abel i) ngac
Namata-Nga - alic Gen 4:8, ma Sekaria in ngac nambu-nga - alic 2 Kr
24:20-22.

1Yisu hu 16m dabur nagamer siry ma bu épsélén
ndi, ma in ndé ngacsénomi sétéy i si. Ma sésdm
yom pi 16m dabur ma pi gén I]ayham hoy nag lau
sékweé yéc gamer) dinar. 2 Magoc irj sdm, “Mac alic
géy hoy dindec. A6 wasom yom 1jando téy mac, bu
nacyo oc séser) hoc hoy dindec su e hoc dar ndoc
hoc dag aho tiyham dom.”

Gén wapac tém nambu-nga-nga
(Mak 13:3-13; Luk 21:7-19)

3 Tinambu Yisu ndoéc Loéc Olib, ma i ndé
ngacsénomi tawaseé sétéy in si, ma séndac, “SOm téy
yac, fjawapac nary am som yom pi, nax oc hoc asé
Jerusalem tén tém bocke? Ma gén sake oc kéy puc
yac bu am oc mbu mwer), ma bu béc nambu-1ga oc
héc asé?” 4 Goc if) sOm, “Ayob dadm napep bu lau
dag sépsau mac dom. 5 Bu lau daésam oc sépsau bu
sénem a0 andny ma sésbm, ‘A0 Mesaya dauy dec!’
Ma pac oc sépsau lau daésam. 6 Ma téy ndoc mac
ango nawaé bu lau sic sin) téy dau me sémasar) dau
tu séndic sin-nga, nar asé dom. Bu géy hor dinay
gic waé bu mer hoc asé, magoc tém rambu-1ga yéc
don yéc. 7 Kinp nom-nga oc sékéy kisa dau, ma lau
gamer dar oc séndic sin téy lau gamer dan. Ma
tobOm ti tiyho atu oc sékdm gamer) njatd tisac. 8 Gép
hoy dinar oc ndic hu nawapac tém yambu-nga-nga
gitbm awheé nar késahé balékoc tur in) ma gén dau
gic hu nandé atu nar iy) oc hoc tu koc balékoc-nga.

9 “Tép ndoc dinarn lau oc sékdc mac déy ma
sékOm mac rayom, ma séndic mac nem 1yaté ndu.
Lau nom-nga hoy oc atac tec mac tu mac ankuc ao-
nga. 10 Téy tém dinay lau daésam oc séhu si sékéy
whir) a6 sin), ma rjac oc séhoc silauratd asé ma sétec

dandi. 11 Ma propet tasar) daésam oc séhoc asé ma
sépsaulau daésam. 12Mété sac oc épsOwec tiatu e lau
daésam oc séhu mété atac whir asidéwai-njga sir.
13Magoc asa nar bu lhac nanga ma hu ao siry dom
e ndé tém pacndé, nar oc tap An6td ndé mwasiy
nem in si-nga sa. 14 Ma béc nambu-nga oc hoc asé
dom, e lau séhoc nawaé yayham pi Anot6 ndé goliy
asé, tbm nom rjagamer) sambob, ma lau hoy séngd
su.”

Nawapac gamen Judia-nga
(Mak 13:14-23; Luk 21:20-24)

15 Ma Yisu gic téku yom ma s6m, “Propet Daniel
hoc yom asé gwanar su, pi gén sac sambuc™ nar
lau oc sékéy lhac 16m dabury, nay oc kdm gamer
tisac.” (Asa nar sam yom dindec, nax koc gauc pi
yapep, bu nyahu yéc siy dau.) 16 “Téyn ndoc mac alic
géy sac dinar, nar) mac lau hoy nar) ambo gamer
Judia-nga alh6 api gamer 16c-nga andi. 17 Alho
f)agah0, ma gauc nem mac nem géy day dom. Lau
nar séndoc andu pasactd, nay sésdc andu yaldm
bu sékdc nac si géy day sa dom. 18 Ma nac narg
sémbo Om, nar bocdinar. Sékac dau kwi bu sékoc
si gén natd dom. 19 Oyaé. Lauwhé tidaé, ma yac
nar sékéy su tén balékoc, nar oc sétap nawapac atu

* 24:15: Alic Dan 9:27; 11:31; ma 12:11. Daniel ndé yom héganon
anoto tasay Seus ndé gwam narn Antiokus Epipanes kéy kalhac 16m
dabun téy yala 168BC. Yisu ndé yom tdc asé bu géy kain dinarg oc
hoc asé tiyham téy tém nambu-nga. Lau natd gauc gém bu yom dau
hégandy lau Rom-nga nay ser 16m daburn popoc téy yala 70AD. Ma
lau natd gauc gém bu yom dau hégan0n gén narg séto yom pi yéc 2
Tes 2:4; ma Rev 13:14-15.

sa téy tém dinay. 20 Ater) mbec bu tém nawapac-
nga dinan tap ma sa tén ndoc uhd-nga me tén béc
Sabat-njga dan dom. 21 Bu nawapac tém dinan-nga
oc hoc géléc nawapac hory su. Tén tém yamata-nga e
mer) téy kwahic dec, nawapac atu kain dinar dary
hdc asé su dom. Ma tinambu rnawapac kain dinar
oc hoc asé tiyham dom. 22 An6td oc tawald lau
nar iy kéyalin) nac sa su, ma tu dinan-nga iy oc kéy
tém njawapac-1ga dau tiapé. Bu mba, ma tém d au
tibaliy, goc lau hor oc séninga.

23 “Tén tém dinar, lau dag bu sésdm téy mac bu,
‘Alic, Mesaya dec merq,” me ‘Mesaya dau dé,’ nay
akén whin nac dom. 24 Bu lau nay sépsau bu nac
Mesaya, ma propet tasan oc séhOc asé sémer), ma
sékom gén dald atu-tu bu sénsau lau. Ma nac oc
sépsahé bu sétim lau nar Anoto kéyalin) nac sa, nar
séwhin. 25 Ang0 napep, bu ad gasdm géy hor din-
dec téy mac gwanar. 26 Bocdinar, lau bu sésom,
‘Mesaya kélé mbo gamer sawa,” nar) asa andidom.
Ma bu sésom, ‘Mesaya kelec mbo andu dar) nalém,’
narn akén whin dom. 27 Namalac ndé Atu oc mbu
mer) nagaho er), gitdm sickac nary gic hep tigen, ma
umbor nasawa sambuc nawé sa. 28 Mac bu alic
macmpol) séngihi sémbo, nar anyalé bu géy day
mbac ndu yéc. Ma bocdinar gény hor dindec kéy
puc mac pi ndoc Namalac ndé Atu mbu men-nga.”

Namalac ndé Atu ndé béc mbu men-nga
(Mak 13:24-31; Luk 21:25-33)
29 “T én ndoc nawapac-fjga dinary pacndé, goc ac
oc nem ganduc, ma ayo0 oc nawé sa dom. Gépy ti
naclai nar sélhac umbor oc wiwic sa, ma tata oc

sépen) akén umbor. 30 Téy ndoc dinar lau titoy-
tito nom-1ga hoy oc sélic géy dald yéc umborn,
nar kéy puc nac bu Namalac ndé Atu oc mbu mer,
ma 1jac horg oc sétar daggibo atu. Ma nac oc sélic
Namalac ndé Atu dau mer) nd6c dao naho ti nawasi
ma naclai atu. 31 Goc ify oc épkiy i ndé agela
séndic dahuc tay atu, ma sésa sétéy nom nabatir ti
undambé nabatin hor), bu séndic lau narj i) kéyalin
I)ac sa su, nar) sa.

32 “Gauc nem a lay. Tény ndoc mac alic nalauy
wakuc bu léc, nan anyalé bu ndoc ac-nga mer
képin. 33 Ma bocdinar téy ndoc mac alic géy nar
at gasOm yom pi, nay anyalé bu Namalac ndé Atu
ndé béc mbu men-nga mer képir su, gitdm ir) mer)
kalhac gatam nem andu-nga. 3¢ Yomando! Lau tém
dinayg-nga oc sémbac ndu dom e gén hor dinary hoc
asé. 33Undambé ti nom oc nifga, magoc aner) yom
day oc ninga dom. Géy hory oc yandd sa tdom ad
gasom.”

Lau darn sényalé Yisu ndé béc mbu men-nga dom
(Luk 17:26-36)

36 Ma Yisu sOm, “Namalac dar kéyalé béc me ac-
gatu nan Namalac ndé Atu oc mbu mer), nay dom.
Anela undambé-nga sépyalé dom, ma Anoto ndé
Atu kéyalé dom. Damba tawasé kéyalé. 37 Téy ndoc
Namalac ndé Atu mbu mer, nay lau oc sémbo tdm
lau sémbo tén Noa ndé tém. 38-39 Téy ndoc dinap,
lau séplhin) dau sif) ma sery) ti Séndm géy, ma sem
dandi e Noa s6c war) gi, ma bu suy mer ma ser nac
hor su singa. Ma lau nom-nga oc sémbo 1jaléy tiger
dinar), tén Namalac ndé Atu ndé béc mbu mern-nga.
40 Ngac lu oc sékdm gweler) sémbo 6m, ma An6to oc

koc inlu si dag sa, ma hu day siy. 41 Ma awhé lu oc
séndé gén sémbo, ma i oc koc darg sa, ma hu day
sin.

42 “Bocdinarn) amasarn dadm 1napep, bu mac am
gauc béc bocke mac nem Pdmdau oc mbu mer.
43 Gauc nem yom dindec. Andu yadau dag, bu
épyalé ndoc narf ngac kan darn oc mern, nayj i oc
yob i) ndé andu bu ngac kay dau s6c mey dom.
44 Ma bocdinar, amasan dadm tom béc hor, bu
Namalac ndé Atu oc mbu mey) téy ndoc nary mac
akén batam, nar) dom.”

Yom golin pi ngac akin nayham ma sac
(Luk 12:42-46)

45 Ma Yisu sOm, “Ngac akin nayham ma ti gauc, ir
ngac kain) bocdec. In) ndé nadau bu 1ho téy gamer
day ndji, goc iy oc kéy i) yob lau akir) njatd, ma kéy
gén danen-nga tén nac tOm yandoc. 46 Ma tén ndoc
padau mbu mer), ma tap ir) sa kom i) ndé gwelery
napep mbo, nar iy oc lic iy) nayham ma kdm rjayham
téy in. 47 Yomandd! Nadau oc kéy iy yob iy ndé
wapa hor. 48 Magoc ngac akin sac oc s6m tén dau,
‘Aner) nadau oc mbu mer) nagahd dom.” 49 Goc iy oc
ndic lau akiy yat6, ma sa ndi ném ti nery géy whir
lau nar séndm gén €nirn nac-1ga napar). 50 Nadau oc
mbu mer hoc asé tén béc ti acgatu nar ngac akiy
dau kén bata, nar) dom. 51 Ma irj oc kéy njagéy0 sac
sambuc téy in, ma soc ir) sundi mbo whir lau sétim
yom lau-nga. Yéc dindé lau oc sénsahé nandé atu e
sétar) ma lho éysin) pi dau papar).”

25

Yom golin pi lauwhé akin amanlu



MATYU 25:1 Xcvi MATYU 25:13

1 Ma Yisu som yom goliny dar) bocdec bu, “Téy
ndoc Namalac ndé Atu mbu mer bu nem goliy gén
hor, nar lau natd oc sémasary dau napep, ma lau
natd oc mba. Oc tdOm lauwhé akiny amaylu nary
sékOc si lam ma sésa si bu séhdy ngac nem awheé-
1)ga, nar sékén bata bu oc mer. 2 Nac si amarndar
nac lauwhé tigauc, ma amarndar nac lauwhé gauc
mbasi. 3 Lauwhé gauc mbasi dinar sékoc si lam,
magoc sékoc buya natd whinp dom. 4 Ma lauwhé
tigauc sékoc si lam, ma sékdc buya nat6 sip bu
akop tohoy. > Nac séhony ngac nem awhé-nga sémbo,
magoc in) hoc asé nagahé dom e nac kwapac sa, ma
séyéc béc.

6 “Timaninhu goc ngac ahen-nga day ta yom
bocdec bu, ‘Oé! Ngac dau mey! Asa andi ma akéc
in sa.” 7 Goc lauwhé akir) sétisa, ma sémasar) nac
si lam. & Ma amandan gauc mbasi dinar séndac
lauwhé tigauc bocdec, ‘Akény buya njatd tén yac, bu
yac mba lam sémbac.” 9 Magoc nac sé6 yom ma
sésdm, ‘Mba! Mboe buya oc tom yac hory dom.
Magoc mac andi alic lau narn sékép buya tu lau
sénemlhi-njga, ma anemlhi nem.” 19 Magoc téy ndoc
sélho si bu sénemlhi buya, goc gac nem awhé-nga
men hoc asé. Ma lauwhé akirn nar sémasar) dau
gwanar), nar séwhiy in) sésoc iy ndé gamer si, bu
séner) mwasin) awhé-nga. Goc iy gic gatam ahuc.
1 Tinambu lauwhé akiny gauc mbasi dinar sémbu
sémel) ma sémbwéc, ‘Nadau! Nadau! Léc gatam su
téy yac.” 12 Magoc nadau som, ‘Mba! A6 wasdm
yomando bu kayalé mac dom! ” 13 Yisu gic bata
yom golin) dinar) ma som, “Boc-dinar anem ali ma
ayob dadm napep, bu mac anyalé béc ti acgatu nay

ad oc wambu wamer), nary dom.”

Yom golin pi mone gol
(Luk 19:12-27)

14 Ma Yisu sdm yom golinp dan tiyham pi tém
yambu-nga bocdec bu, “Ngac tiwaé day bu sa téy
gamer baliy day ndi. Bocdinar ir) mbweéc iry ndé
lau akin, ma kéy ndé gén natd tén nac bu séyob e iy
mbu mer). 151 kéy mone gol nar sésam bu talent™
téy nac, kékuc nac si licwald ti nac si gauc. Iy kéy
talent amardar) téy ngac dax, ma talent lu tény dapy,
ma talent tigey) téy day. Goc ir) hu yac siry ma kolho
gi. 16 Ma ngac akin nan k6c mone amarydar), nag
gi kom gweley) pi mone dau e t ap mone amardar
tiyham sa. 17 Ma i) nar) kdc mone lu nar kdm boc-
dinayn, ma tap mone lu tiyham sa. 18 Magoc ngac
nan koc mone tigen, nar sa gi kweé sé dan ma sin
fadau ndé mone kwi yéc sé dau njalom.

19 “Nasawa hic balin gi su, goc lau akin dinar si
padau mbu mey, ma bu 1god nac si yom pi mone
dau. 20 Ma ngac nar) k6c mone amarndar), nar koc
amardar narj iy tap sa, nary) whiry ma som, ‘Pémdau,
am kép mone amarndar tén ad gayob, ma lic, ad
gakdc amandan tiyvham.” 21 Goc padau som, ‘O
aner ngac nayham, am kdm yayham. Am yob gép
amardar napep, dec wakéyp am yob gén daésam.
Mwer ma mbo whir) a6 ti atac yayham.” 22 Ma njgac
akirn nar kdc mone lu, nar) mer) ma som, ‘Pémdau,
am kénmonelu ténad gayob, ma ad gakdc mone lu
tiyham whirn.” 23 Ma nadau som, ‘O aner ngac akir
yayham, am kOm njayham. Am yob géy lu njapep, dec

* 25:15: Alic yom pi talent yéc Mat 18:24.

wakéy am yob géy daésam. Mwer) ma mbo whir
ao ti atac yayham.’

24 “Téy dinar ngac nar) koc mone tigen, nar mer
ma sOm, ‘POmdau, a6 kayalé bu am ngac 1é1é-nga
dom, ma bu am oc kéy batam bu ndic géy nando sa
yéc gamerq nar) am dadm kébalip gén awhé me so
gén dom. 25Bocdinar a6 gatdc daur ma kasalé 1€y
buam nem mone nifyga dom, dec gasa ga gasin kwi
yéc nom nalom. Lic, géy dau kelec.” 26 Goc nadau 0
yom ma sOm, ‘Am Igac sac solop! Am ngac oyom.
Am kéyalé su bu a6 oc wandic gén nandd sa yéc
gameq nax ad gasd gén dom. 27Bocdinarn am gitdm
bu kép anery mone tén lau séyob mone-nga bu séyob
e a0 wambu wamer), dec oc tdm bu sékén mone
fjagec sac mone dau nahd, ma adé wakoc hoy sa’
28 Goc nadau sOm téy i) ndé lau natd, ‘Akdc mone
su yéc in), ma akéy téy ngac nan kéc mone amarlu.
29-30 Ma atin ngac akiy sac dindec sa awé ndi bu
mbo gamer) njasec-nganar lau sétar, maralho éysir
pidau. Bu asanar yob gég nar gakey sip in amba,
narmn napep, nan wakép géy nat6 tiyham téy in) whir,
ma in ndé géy oc ti daésam. Magoc asa nan yobnde
gén napep dom, nar) wakoc iy) ndé géy hoy su.’””

Pomdau oc whé lau koc tén béc nambu-nga

31Goc Yisu som, “Tén ndoc Namalac ndé Atu mbu
me1) whirn agela hor, nar i) oc ndoc iy) ndé poy
kin-ngatiinndéyaclaimayawasi atu undambé-nga.
32 Nac oc séndic amalac hor sa sélhac iy ango-nga.
Ma in) oc whé yac koc gitdom ygac yob domba-nga,
narn wheé i ndé domba ti nanin koc. 331Ir oc kéy
domba sélhac ir) amba and6-ga, ma naniry sélhac
gasé-nga.

34 “Dec Kin atu dau oc som téy lau nar sélhac
in amba andoé-nga, ‘Amer mac lau nary Damar
gélic mac nayham. Ma anddc mac nem malam yéc
gamer) undambé-nga, nar) Damar kémasar) tu mac-
nga téy ndoc i) kén undambé ma nom. Dinay ti
mac nem géy lénsém. 35 Yom dinarn na-nand6 iy
bocdec. Téy ndoc a6 géy yo ad, nar) mac akén gén
at gan. Ma tén ndoc bu y0 a0, nary) mac akén bu
tén a0 gandm. A0 ngac apa, ma mac akoc ao sa
ma ayob ad. 36 Aner) akwé mba, ma mac akén téy
ad. A0 gémbac, ma mac am yaom ad. A6 gandoc
gapocwald, ma mac amer) ac ao kési.’

37“Ma téy dinar lau gitén oc séd yom ma séndac,
‘Pémdau, bocke? Téy nde yac alic am gén yd am me
bu y6 am, ma yac akén gén danen-nga me bu téy
am? 38 Ma tén nde yac alic am ngac apa, ma akoc
am sa, me am pOnda akwé, ma akén téyp am? 39 Ma
tépndeyacalicam gémbacme am nddc gapocwalo,
decyacamerqalicam?’ 40 Goc Kinjatudau oc 6 yom
ma sOm, ‘Alic lau sékéy whir-nga hor nar séti aner
asini ti lhugwéi. Yomandd wasém tén mac, bu géy
bocke nay mac akom téy nac si amalac tiwaé me
IJamalac waé-mba dary), nar gitdm mac akém tén ad
daun’

41“Goc iy oc s6m téylau nar sélhac iy amba gasé-
nga, ‘Mac lau atap Anotd ndé atac nandé sa-nga!
Alho su yéc ao, asip ya nay sa napar) andi. Ya dau,
Anoto kémasar) gic Sadan) ti in ndé anela sac nawaé.
42 Yom dinan na-nand6 i) bocdec. Ao gén yo ao,
magoc mac akéy géy danern-nga téy ad dom. Ma bu
y0 a6, magoc mac akén tén ad dom. 43 Ad ngac apa,
magoc mac akoc ad sa dom. A0 gapOnda yakwé,

ma mac akép téy a0 dom. A0 gémbac, ma gandoc
gapocwald, magoc mac amer alic a6 dom.

44 “Ma yac oc séndac, ‘POmdau, bocke? Tén nde
yac alic am géy yo am, bu y6 am, am ngac apa,
am poOnda nakwé, gémbac kdom am, me am ndoc
gapocwald, ma yac am am sa dom?’ 45 Ma ir oc
sOm, ‘Yomand6 wasdm tény mac, bu tén ndoc mac
alic aner lau tiwaé me lau waémba dar nar pénda
dau, magoc am ir) sa dom, nar gitom mac am a6
daurg sadom.

46 “Tépy dinar in oc éykirn nac sétén gamer) séhoc
randé-nga séndi, bu sémbo napar. Magoc lau gitéy
in oc kdc nac sa sénddc tali napar).”

26

Lau bata sékic yom bu séndic Yisu ndu
(Mak 14:1-2; Luk 22:1-2)

1Yisu som yom hor dinay su, goc som téy iy ndé
ngacsénomi, 2 “Béc lu yéc doy yéc tu lau Israel-nga
sélic om atu tPasowa-nga. Ma lau oc sékéy Namalac
ndé Atu sip lau amba, bu séndic ir) ndu pi a gicso
dau.”

3 Tép ndoc dinarn dabunsiga atu-tu ti lau bata
Israel-nga sic dau sa sémbo tdabursiga namata-nga
Kayapas ndé andu. 4 M a nac sépsalé 1én bu sékoc
Yisu d6n gelec ma séndic iy ndu. 5Magoc rjac sésom,
“Dakdm tén Mwasin) Pasowa-nga nandoc dom, mbo
lau daésam nar sémbo Jerusalem tu Pasowa-nga,
nar oc sélic ma séli dau sa.”

Awhé dan gém oso Yisu
(Mak 14:3, 9; Luk 7:36-50; Jon 12:1-8)

6 Tinambu Yisu mbo whirn ngac dar naé Saimon
yéc malac Betani. Mun-nga in ngac ti gémbac lep-
rasi. 7Yisu ndoc tebo, ma awhé dan mey kdc bu
namalu ayham nar naoli atu sip kac dar, ma kéc
piin ag6loy. 8 Yisu ndé ngacséyomi sélic géy dinarg
ma tac r]andé Ma sésom téy dandi, “Tu sake-nga iy
kéyail) géy namalu njayham dinan? 9Gitom bu dakén
ténlau sénemlhina-awa atu, goc dakéy téplaunaldm
sawa.”

10Yi su kéyalé bu nac sésd6m yom dinar, goc som,
“Akén pyawapac téy i) dom! Iy kdm gén nayham
kéléc téy ad. 11 Lau naldm sawa oc sémbo séwhir
mac papan. Tiger a0 oc wambo wawhiny mac
napar) dom. 12 Inj kéc gén namalu dec pi ad, tdm
in) kémasar) a0 ner yamlic gwanai) tu sépsuhur) ad-
nga. 13Yomando6 ad wasdm tény mac, bu tinambu lau
oc séhoc njawaé nayham asé yéc gamer hor, ma téy
dinar yac oc sésOm yom pi gén nar) awhé dindec
kom, ma lau oc gauc nem in).”

Judas s6m tidoy bu hoc Yisu asé

(Mak 14:10-11; Luk 22:3-6)

14Tépy dinaxg ngacsénomi 12 si dax, ngac nar sésam
bu Judas Iskeriot, nay tép dabunsiga atu-tu gi,
15 ma ndac, “A6 bu wahoc Yisu asé tény mac, goc
mac oc akén sake tén ad?” Dec sélic nayham ma
semlhi i) ya mone silba 30. 16 Ma Judas gic hu
késalé 1éy tu bu hoc Yisu asé-nga.

Sémasan Mwasin Pasowa-nga
(Mak 14:12-16; Luk 22:7-13)
17 Tég tMwasi) Bolom Yist Mba-nga nabéc
Iamata-njga, nar ngacsénomi Sétén Yisu si, ma
séndac i1) bocdec bu, “Am tac whir bu yac amasary

gamer tu danery Mwasin Pasowa-nga yéc nde?”
18 Goc i sébm yom pi ngac malac Jerusalem-nga
day, ma kékin nac sétéy ir si ma som, “Asdc malac
ma atén ngac dau andi, ma asém téy iy, ‘Yac mba
kédohonwaga sOm bu i ndé tém mern képin su.
Ma iI] bu nerf Mwasin) Pasowa-njga whir) in) ndé
Dgacségomi yéc am nem andu.’” 19 Bocdinan
ngacsépomi s€kOm tom ir) sOm tén rjac, ma sémasar)
Pasowa.

Yisu sém bu ngac dan oc hoc in asé
(Mak 14:17-21; Luk 22:21-23)

20 Tén Obwéc dinar, Yisu ti ndé ngacsénomi 12
sétép andu dau si, ma sénd6c séwhiry dau. 21 Nac
ser) géy sémbo, ma ir) sOm, “Yomandé a0 wasom téy
mac bu mac nem dar oc hoc a6 asé.” 22 Yom dau
kom nac sésd ma rjaldm rnawapac atu, ma nac tigey-
tiger) sésOm téy in), “POmdau, mboe ad, a?” 23 Ma
Yisu 6 yom ma som, “In) jgac narx) alu ar) gén sip pele
tigen, nan oc hoc a6 asé. 24 Gény dau oc nando sa
pi Namalac ndé Atu, tdm yom nar séto yéc. Tiger
I)gac nar bu hoc a0 asé, nar oc tap nawapac atu sa,
ma tu dinayg-yga in) dinda bu koc i) dom, dec oc
nayham.” 25 Goc Judas, nay oc hoc ir) asé, nay som,
“Kéddhon-waga, mboe ad, a?” Ma Yisu sOm, “Tom
narn am daém sOm.”

Yisu gic hu Mwasin Dabun
(Mak 14:22-26; Luk 22:15-20)

26 Tén ndoc nac ser gén sénddc, nar Yisu koc
bolom, gém dange ma pd kdc-kbc. Goc ir) kéy tén
I)gac-séyomi ma som, “Akoc loc ma aner. A0 ner
yand6 dau dec.” 27 Goc i) kdc laclhu wain-nga darg
ma gém darnge, ma kéy tén yac ma sém, “Mac hoy

akocloc andm. 28 Aner) dac wamatin pwac-nga dau
dec. Wakéc siy) tu wasuc lau daésam si sac kwi-nga.
29 A6 wasdm tén mac bu a6 oc wandm wain tiyham
dom e wandm wawhir) mac téy ndoc Damar ndé
golin) mer) sa tiawé.”

30Tinambunac sem wé dar) ma sésa sétén Loc Olib
Si.

Yisu sém gwanan bu Pita oc séc in ahuc
(Mak 14:27-31; Luk 22:31-34)

31 Ma Yisu sém tén nac, “Tu gén nar oc hoc asé
a0 téy dbwéc dindec-nga, dec mac hoy oc ahu a6
siy), tdm yom nar) séto yéc bocdec bu, ‘Ad wandic
ngac yob domba-nga, ma domba oc sélhé babalip.’
32 Magoc tinambu a0 oc watisa tiyham, ma wamur)
mac watéy gamer) Galili-nga wandi.” 33 Ma Pita 6
yom ma som, “Lau hor bu séhu am sir), magoc a0
oc wahu am siyp dom.” 34 Goc Yisu s6m, “A6 wasém
yom 1jand0 tén am, téy Obwéc dec am oc séc a0 ahuc
tidim t6 mur), nar goc dalec oc tay.” 35 Magoc Pita
sOm téy in, “Mba! Gitdm séndic a6 ndu wawhir am,
at oc waséc am ahuc dom!” Ma ygacsénomi hory
sésOm yom kair tigen.

Yisu ten mbec mbo 6m Getsemani
(Mak 14:32-42; Luk 22:39-46)

36 Goc Yisu ti ndé ngacsénomi sétén gamer narg
sésam bu Getsemani, nar si. Ma in) sOm téy nac,
“AndOc dec ma a6 wasa dé wandi ma water
mbec.” 37 Goc in koc Pita, ma Sebedi ndé atu lu
séwhiy) iy si. Téy ndoc dinar) ir) ndé rjaldm yawapac
atu ma kedehe ir. 38 Ma in) sOm tén nac, “A6 ner
nalom késahé nawapac atu, képin) bu oc wambac
ndu. Andoéc dec ma anem ali awhin a6.” 39 Goc

in) hu pac sin) ma sa ahic gi, ma hu dau angd ando
tép nom, ma ter) mbec bocdec bu, “Damay), ao
wandac am bunditdém, nar goc koclaclhu nawapac-
nga dindec su yéc ad. Magoc émkuc ad ner atac
whiy dom, kdm tdbm am dadm nem atac whir bu
koém.”

401y teyy mbec su, goc tisa ma mbu téy ngacs€yomi
to dinay) gi, ma gélic nac séyéc béc séyéc. I un nac
sa, ma ndac Pita, “Bocke? Mac atom dom bu anem
ali awhin a6 gitom acgatu nasawa dar, a? 41 A nem
ali, ma ater) mbec bu létdm tap mac sa dom. Mac
nem gatom licbalé, tigen) namlic kwapac.” 42 Goc iy
sa gi ma tery mbec tiyham ma sém, “Damar), am bu
koc nawapac dindec su yéc ad dom, nar ad wahac,
ma wakdém am nem yom 1jand0 sa.” 43 Ir) ter) mbec
dau pacndé, ma mbu gi tiyham ma gélic njac séyéc
béc séyéc. Nac tandd hé nac sa nandd. 44 Dec i) hu
yac siyyma sa gi tery mbec tidim t6-fga, ma som yom
tigen) dinar tiyham.

45Pacndé, ma iy) mbu tén ngac-sénomi gi, ma sém
tén nac, “Tu sake-nga mac ayéc béc ma anwhar
dadm napan? Agngob su nan! Séhoc Namalac ndé Atu
asé su, ma ndoc mer sa bu sékén iy sip lau sac
amba. 46 Atisa ma dandi, bu ngac nar hoc a6 asé
dec meq su.”

Sékoc Yisu doy
(Mak 14:43-50; Luk 22:47-53; Jon 18:1-11)

47 Yisu sdm yom dinary mbo, ma Judas,
ngacsényomi 12 si dary, mer hoc asé whin lau
daésam nar sékoc bier baliy ti sin. Daburnsiga
atu-tu ti lau bata Israel-nga sépkin lau dau séwhir
Judas. 48 Judas kén puc nac gwanar su bocdec bu,

“Ngac nan mac ansalé, narn ad wanguto in tu bu
watdc ir) asé, ma mac akoc i) doy.” 49 Bocdinarg
in téy Yisu gi, ma som, “Obwéc, Kéddhdnywaga,” ma
nguto in. 39 Ma Yisu sOm, “Aner silip, géy nay am
gauc gém bu kom, nay kom.” Téy dinar lau narg
séwhir) Judas, nar sétéy Yisu si ma sékoc ir) dom.
51 Goc Yisu ndé ngacsénom dar puc in ndé biey sa,
ma pa dabuy-siga namata-nga ndé ngac akin ndé
dangalaun) dag su. 52 Magoc Yisu som tér ir), “Kén
nem bier)y mbu sip napar) tiyham. Asa nar koc bier
sa tu ndic lau-nga, nan oc séndic in) ndu ya bier).
53 Anyalé napep bu oc tom bu a6 water) Damar ma
in oc kéy agela tausen ma tausen sémer) jagahd ma
sénem a0 sa. 54 Tigeny ad bu water) bocdinar, dec
gén nar séto yéc mur su, nar oc rjando sa naléy
nde?”

55 Goc Yisu sOom téy lau daésam dinarg, “Bocke
dec mac akoc bier) ti wapa sin-nga, ma asa amer)
bu akdc ad dony gitbm ngac kay dan? T 6m béc
hor a6 gandoc ti kadohdy lau gambo 16m dabuy
yabatémndo, magoc mac akdc ad doy dom. 56 Tigen
génhory dindec hécasé bu kdom yom nag lau propet
séto pi ad muy) su, nay nando sa.” Téy dinay Yisu
ndé ygacsénomi hor) séhu ix siy) ma sélho si.

Lau bata Israel-nga sématoc Yisu
(Mak 14:53-65; Luk 22:54-55, 63-71; Jon 18:12,
13,19-24)
>7Lau nar sénd6hdy yomsu tilau bata Israel-nga
sékac dau sa su ma séhon sémbo dabuysiga namata-
nga Kayapas ndé andu. Ma lau nar sékoc Yisu doy,
nar) séwé in) sétén andu dau si. 58 Pita késélén kékuc
Yisu mbo ahé e hoc asé daburysiga namata-nga ndé



MATYU 26:59 cvi MATYU 26:68

andu. Goc in sOc gi ndOc andu natunlom whiy lau
siy) séyob 10m dabun-nga nato, bu lic gén bocke oc
hdc asé Yisu.

59 Dabusiga atu-tu ma lau bata hor) nar séndoc
TSanedrin si tor), narn sénsalé yom tu séngolin pi
Yisu-nga ma sékéy in sip lau Rom-nga amba bu
séndic if) ndu. 60 Lau tasar) daésam sétisa ma sésom
yom tasar pi i, magoc yom randd bu séng0liy pi
in, nay sétap darn sa dom. Tinambu nac si lu sétisa,
61 ma sésom, “In) ngac dec sOm bu in gitdm bu sey
Anoto ndé 16m dabuy su, ma kwé sa tiyham tom
béc t6.” 62 Goc daburnsiga amata-nga tisa ma sém
tén Yisu, “Am 1g6 yom dé séng0lin) pi am, me? Am
bu 6 yom, me mba?” 63 Magoc Yisu gém doy. Ma
dabunsigadau som, “Sém yom 1jando yéc Anoto Tali
angod-nga! SOm asé téy yac bu am Mesaya, Anoto
ndé Atu, me mba?” 64 Ma Yisu 6 yom ma sOm,
“Tom nar) am som. Tigery a6 wasdm tén mac hor,
tinambu mac oc alic Namalac ndé Atu nd0c An6td
Naclai Nadau ndé and6-nga, ma sip mer) ndoc dao
1aho.”

65 Tén ndoc dabuysiga namata-nga ngd yom di-
nar), nag tac jandé atu dec kéc dau ndé rakwé kic
ma sOm, “I) ndé yom pi dau dé sac sambuc. Mac
hor angd su. Yac daponda yom day) tu tangoliy pi
in-nga dom. 66 Mac gauc gém sake?” Ma sé0 yom
ma sésOm, “Iy mbac ndu mar).” 67 Ma séhé gasop p
iy angb andod, ma séngulur) amba ma sépén ir). Ma
lau nat6 sétap in, 8 ma sésdm, “Am Mesaya, a? Am
bu propet, dec som asé bu asa tap am?”

Pita séc Yisu ahuc
(Mak 14:66-72; Luk 22:55-62; Jon 18:15-18, 25-
27)

69 Tén tém dinan Pita nddc andu dau namaké, ma
awhé akiy day téy in gi, ma som, “Am ngac nary
kékuc Yisu Galili-nga whin.” 70 Magoc in) pa dau
yécyac hor angod-nga ma som, “Mba! Ao kayalé am
nem yom jahu dom.”

71 Goc in sa gi kalhac gatam. Ma bawhé day
gélic i) ma som téy lau, “Iy) ngac dé, iy ngac day
nagn kékuc Yisu Nasaret-nga.” 72 Ma Pita pa dau
tiyham ma s6m yom narnga, “Yom rjandd! A6 kayalé
i dom!” 73 Nasawa saur) ma lau nar sélhac dinap,
sétén Pita si ma sésOm, “Lau nar sénkuc ir), narj si
dayp am! Yomandd! Am sOm yom 1a awha nar gi
tap lau Galili-nga dinarg sisa.” 74 Goc i) som, “Mbal!
A 0 bu wasOém yom tasar), nar) Anoto ndic ad. Ao
kayalé i) dom and6!” Ma rjagah6 dalec tar. 7> Dec
Pita gauc gém Yisu ndé yom bocdec, “Am oc séc ad
ahuc tidim t6, goc dalec oc tan.” Goc iy kolho sa
aweé gi, ma tay) dau ndu.

27

Séwe Yisu téy Pailot gi
(Mak 15:1; Luk 23:1-2; Jon 18:28-32)
1Tén bébéc ganduc dabuy-siga atu-tu ti lau bata
Israel-nga hoy si naldém pitiger) bu séndic Yisu ndu.
2 Goc sésd i amba don, ma séwé in gi ma sékéy iy
sip Pailotamba. Pailot ir) Rom si golinwaga nar) gém
golin) gamer) Judia-nga.

Judas kin dau ndu

3 Téy ndoc Judas gélic géy dinarn, ma ngbd bu
sésOm tidon bu séndic Yisu ndu, narn in naldom
yawapac bu i) hoc in) asé. Goc iny kéy mone silba
30 dinar] mbu tén dabuysiga atu-tu ti lau bata gi
4Ma in som, “A6 gakdm so, bu a6 gahoc ngac glteg
day asé, ma oc sékéc iny ndé dac sir).” Ma njac séo iy
awha ma sésom, “Tu sake-fjga am som téy yac? Am

l”

dadm nem rjawapac!

5 Dec Judas kébalin mone dau yéc 16m dabuy
namaké, ma sa gi ki) dau ndu. ¢ Ma lau dabursiga
dau sésom, “Dac hi mone dindec ahuc, ma yac bu
dakeéy sip apa da-nga yéc 16m dabury, dec oc daso
yomsu.” 7 Goc sésdOm yom tiddy bu sékbc mone
dau ma sénemlhi gac pec 16n-ga ndé nom dar,
ma séyyalin) nom dau sa ti lau apa si 6m sého-1ga.
8 Tu dinag-nga lau tém dindec-nga sésam gamer
dau bu ‘Nom ti Dac.” 9 Bocdinar) yom nar propet
Jeremaya som, nar dec 5jando sa. Séto yom dau yéc
bocdec bu:

Lau Israel-nga sékdc mone silba 30 nar sépyaliy
sa ti i) ndé nadli, nay sa, 19ma semlhi ngac pec
16n-ngandé nom, tdm Pémdau kéy yatu ad. [Sek
11:12-13]

Pailot késu Yisu
(Mak 15:2-15; Luk 23:2-3, 18-25; Jon 18:29-
19:16)

11 Sékén Yisu kalhac gblinwaga Pailot ang6-nga,
ma ir ndac Yisu, “Am lau Israel si Kin, a?” Ma
Yisu 6 yom ma sém, “T6m nar) am dadm sOm.”
12 Téy dinar daburnsiga atu-tu ma lau bata Israel-
nga sépgOliy) yom pi iy, magoc iy 6 nac si yom dom.
13 Goc Pailot ndac iy, “Am g6 yom narj séng0lir) pi

am, me mba?” 14 Magoc Yisu 6 yom nar séngolin
piin, nany day dom. Ma tu dinax-nga Pailot hédaé
yando.

15 Tom yala hory, tép ndoc lau Israel séndé
Mwasiny) Pasowa-nga, narn Pailot kékuc léy dary
bocdec bu. Lau Israel-nga oc séndac ngac gapoc-
wald-nga darg, dec iy oc épgapwéc ify su téy pac.
16 Téy ndoc dinarn ngac dan) ndéc gapocwald. I
ndé naé Barabas, ma lau hor sényalé bu i ngac
sac sambuc. 17 Goc Pailot ndac lau daésam dinary
bu, “Mac atac whiyy bu wahu asa siy tény mac?
Barabas, me Yisu nay sésam bu Kilisi?”

18 Pailot kéyalé bu lau dabunsiga dau sem 1émur)
Yisurnambwa, ma tu dinarn-nga dec sékéy Yisu téy iy.
Bocdinar in) gauc gém bu éngapwéc Yisu su. 19 Ma
géy day tiyham. Tén n doc Pailot nddc i) ndé poy
ématbc yom-1)ga, nar ir) ndé awhé kén yom téy iy
bocdec bu, “Kom gén day) tény ngac gitéy dinar dom,
bu kwahic dec a6 gayéc mbé pi in, narn) kbm aner
1aldm rnjawapac nando.”

20 Magoc dabupgsiga atu-tu ti lau bata séli lau
naldm sa, ma séndac Pailot bu hu Barabas siy) tén
nac, ma ndic Yisu ndu. 21 Dec Pailot ndac nac
tiyham, “Mac atac whiy bu wahu gaclu decsiasa
sin) téy mac?” Ma sésom, “Barabas!” 22 Goc iy ndac,
“Bocdinar ad wakoém sake tén Yisu nar sésam bu
Kilisi?” Ma nac hor sésdm bu, “Ndic ix pi a gicso
dau ndi.” 23 Magoc Pailot ndac, “Tu sake-nga? In
kom giso bocke?” Tigern nac sémbwéc atu, “Ndic iy
pia gicso dau!”

24 Pailot kéyalé bu nac oc sésOc if) ndé yom napu
dom, ma yjac séli dau sa andd. Bocdinar) ify ke bu,

ma kégwasiny) amba yéc nac hor ango-nga, ma som,
“Gép dec sip mac amam. Ao waweékain ngac dindec
ndé dac agéyd wawhir) mac dom.” 25 Ma lau horg
sésOm, “Iy) ndé dac nagéy0 mer) pi yac ti yac mba
balékoc.”

26 Goc Pailot kégapwéc Barabas su téy jac, ma kéy
Yisu tén in) ndé lau sif-nga bu séhi in namlic nandeé,
ma séndic ir) ndu pi a gicso dau.

Lau sin-nga sésu Yisu susu
(Mak 15:16-20; Jon 19:2-3)
27Pailot ndé lau sin-nga séwé Yisu sésa Pailot ndé

andu na-malac 16m si, goc sétalau sin-nga hor sékac
sa sémer), ma séngihi in) ahuc. 28 Sékdc in) ndé nakwé
balin) su, ma sékéy i) s0c yakwé kokoc balin) tdm
ki) sésoc. 29 Ma séwhé wac kém ma sékéy in ung
gitom sunsun. Ma sékéy a dan in gém kom yéc amba
ando- -)ga gitom ki si toc. Goc sépdy haduc téy in,
ma sésu ir) susu ma sésom, “Ei! Datoc lau Israel si
kin) dindec sa man!” 30 Séhé gasop pi ir), ma sékoc
a dau su yéc i, ma sic in) pi 1agbloy tidim daésam.
31 Sésu in susu pacndé, goc sékac yakwé dinarg su,
ma sékén in) soc dau ndé nakweé sa tiyham. Goc séwé
in sésamalac Jerusalem yjamakeé si, bu séndic iy ndu
pi a gicso dau.

Sic Yisu pia gicso dau
(Mak 15:21-32; Luk 23:26-43; Jon 19:17-27)

32 Tén ndoc séwé Yisu sésa si, narn sétap ngac
apa dar sa, nany mern akéy malac Sairin. I ndé
naé Saimon. Ma sékac irjy bu émbalar) Yisu ndé a
gicso dau. 33 Ma nac si e séhOc asé gamer) nar
sésam bu Golgota. (Naé dau danem kwi bu ‘Gamer
Nakécyha-nga.’ ) 3¢ Lau sin-1ga sékén bu nnamakic sip

laclhu dan whin wain, ma sékéy téy Yisu nom. Iy
késahé ma tec. 35 Goc nac sic ir) pi a gicso dau. Ma
tinambu séwhé i) ndé nakwé kdc, ma sépuc gapoc
bu sélic asa oc koc nakwé bocke. 36 Pacndé su, goc
séndOc sic ma tatir) in. 37 Ma yom nar lau bata
Israel-nga séngOliy pi iy, narn séto ma sékén kalhac
a gicso dau yah6. Yom dau sém bu, “Ngac dindec iy
Yisu, lau Israel-nga si Kin).”

38 Tén béc dinan nac sic ngac kan lu sépi a gicso
dau séwhir Yisu, dan kégaléy Yisu ndé and6-nga,
ma darn kégalén gasé-nga. 39 Lau nar sénséléy si
sémer) séndahin nasu ma sétary bolé Yisu. 40 Ma
sésOm, “Am 1jgac nar som bu sex) 16m dabuy su, ma
kwé sa tiyham tom béc t6. Am bu Ano6to ndé Atu,
narg goc nem dadm si ma sip mweq!” 41 Ma paléy
tiger dinar dabunsiga atu-tu ti lau nar séndohoy
yomsu ma lau bata sengec ir). 42 Ma sésOm téy dau,
“In) gém lau natd sa, magoc gitdbm dom bu nem dau
sa! Iy lau Israel-nga si Kin), a? Ir) bu sip mey) akény a
gicso dau mer), dec yac oc dakén whir ix). 4311) kép
whin Anoté ma sam dau bu Anot6 ndé Atu. Anoto
bu tac whir i1}, dec oc nem iry si.” 44 Ma nygac kay lu
nar sic iglu sépi a gicso, nar sésdém yom Kkair) tigey
dinar pi Yisu.

Yisu mbac ndu
(Mak 15:33-41; Luk 23:44-49; Jon 19:28-30)

45 Téy ac kac lhu, nasec atu gém gamer sambuc
ahuc e acgatu gitdbm 3 kilok telha-nga. 46 Ma tép
3 kilok Yisu mbwéc awha atu, “Eloi, Eloi, lama
sabaktani?” (Yom dau danem kwibu ‘Aner) Anoto,
aner Anoto, tusake-ngaamhuad sin? ) 47Launar
sélhac sémpirn), narn séngd ir yapep dom ma sésom,

“In) ta Elaija.” 48 Ma njgac dar kéti gi ma kéy sdwam
day sip wain namakic, goc s06 doy pi a baliyy dar,
ma puc pi Yisu whasur bu in) ném. 49 Ma lau njat6
sésom, “Hu in) siry ma dalic. Elaija oc mern nem iy
sa, me mba?”

50 Téy dinary Yisu mbwéc awha atu tiyham, ma
mbac ndu. 51 Téy ndoc dinay po balir) narn kégalén
16m dabuy) naldom, narn dau kic gi lu, kalhac yahé-
nga e gi téy yapu-nga. Ma tiyhdé gém ma hoc atu-tu
daésam popoc. 52 Ma sého séhoc kdc, ma lau dabury
daésam nar sémbac ndu su, nar sétisa sémbo tali
tiyham. 53 Nac sésa akéy sého sémer), ma tinambu
téy ndoc Yisu tisa su, goc sésdc malac dabuy
Jerusalem si, ma séhoc dau asé téylau daésam sélic.

>4 Tén ndoc ngac bata sip-nga ti iy) ndé lau nay
séyob Yisu sémbo, nar sélic tiyho ti géy hoy di-
nar, dec sétdoc dau atu, ma sésom, “Yomando!
Ngac dec i) An6té Atu!” 55 Ma lauwhé daésam
sélhac ahé ma sélic gén hon dinary. Nac lauwhé
nar sépkuc Yisu akéy gamern Galili-nga sémer), ma
sem akiy in. 56 Maria Magadala, ti Jems lu Joses
dinda Maria, ma Sebedinawhé (Jonlu Jems dinda)
sémbo séwhir) lauwhé dinap.

Josep kén Yisu ndé namlan yéc hoc nasun
(Mak 15:42-47; Luk 23:50-56; Jon 19:38-42)

57 Lau narn sépkuc Yisu, nar si dan in ngac ti
1é16m narf ndé naé Josep, ma ir) mer akén malac
Arimatiya. Tén telha dinarp, 58 iy tén Pailot gi, ma
ndac Yisu ndé namlar. Pailot g6loc ma kénp yom
tén in) ndé lau sin-nga bu séhu Yisu ndé yamlar) siy
tény Josep. 59 Dec Josep sa gi, kdc Yisu ndé namlar
ma képay) si na po nawasi darn. 60 Ma in koc sa gi

ma képy yéc ir) dau ndé sého, nar séléy gwanar
su yéc hoc nalom. Ma Josep képi hoc atu day gi
ndoc sé awha ahuc, goc kdlho gi. 61 Téy ndoc dinarg
Maria Magadala lu awhé darn naé Maria, sénddc
$€ho0 namaké ma sélic.

Lau sin-nga séyob sého

62 Sic Yisu pi a gicso dau téy béc nay lau Is-
rael sémasar) dau tu Sabat-nga, ma tén nagalansé
dabunsiga atu-tu ti lau Palésai sétén Pailot si. 63 Ma
sésOm, “Ngac atu. Yac gauc gém yom dar nai
ngac tasary dau som tén ndoc iy) mbo tali. I s6m
bu mbac ndu ma tiambu béc t6 ninga iy oc tisa
tiyham. 64 Bocdinar ndic atu lau bu séyob sého e
béc t6 ninga su. Mboe if) ndé ngacsénomi oc Sémer)
ma sénem kag i) ndé npamlan, ma sésdm tény lau
bu iy tisa su. I késau lau ma sém bu i) Mesaya
dau, magoc yjac bu sékdom tasar) dau, oc hoc géléc
tasarn nar in) kOm njamata-nga, nar su.” 65 Goc Pailot
sOm tén yac, “Akoc lau sin-nga sa andi, ma akén nac
séyob sého njanga.” 66 Goc sésa si ma sésap hoc nary
ti gatam sého-nga, nay doy nanga na a nakwi bu lau
dax sékac sa dom. Ma sékép lau sin-nga séyob.

28
Yisu tisa
(Mak 16:1-13; Luk 24:1-12)

1 Béc Sabat-nga mer gi su, ma téy wake nabéc
Iamata-njga, Maria Magadala lu awhé dary naé
Maria séti tén bébéc ganduc ma sésa si bu sélic sého
dau. 2 Tén ndoc dinay tiyh6 gém atu, ma Pomdau
ndé agnela dary) sip akén undambé mer), ma képi hoc
nar ndOc sé awha ahuc, nayg su, goc pi gi ndoc

1aho. 311 ndé nawasi pod gamer) gitdom sickac, ma in
ndé nakwé sép sambuc. 4 Téy ndoc lau sin-nga sélic
in, nay sétoc dau atu ma séntitec. Ma rjac tagolé ma
séhu dau séyéc gitdom lau baté. 5 Ma agela dau s6m
téyn awheé lu, “Atdc dabm dom. A6 kayalé bu amlu
agsalé Yisu nary sic iny ndu pi a gicso dau. ¢ I mbo
lec dom. Iy tisa su tdm irj) sm gwanar) su. Amer
alic gamer) nar sékéy in) yéc nag. 7 Goc ambu andi
nagah0, ma asém téy in) ndé ngacséyomi bu iy tisa
akép lau baté-nga su. Ma irj) oc mur) mac ndi mbo
gamer Galili-nga. Yéc dindé mac oc aliciry. Kwahic
dec a0 gahoc yom dindec asé tén amlu, ma amlu
ango su.”

8 Téy ndoc dinar awhé lu dau sélho si bu sékéy
nawaé dau téy Yisu ndé ngacsénomi. Inlu si ti atac
payham atu, magoc 1alom lu-lu ma sétdc dau. Sénti
sémbo ser), 9 ma yagahd Yisu hoc dau asé téy iglu
ma hé mwaléc inlu. Goc inlu sétigasuc ir) ma séhu
dau séyéc nom. Ma sékoc iy sip gahi ma sémpiyj ir).
10 Goc Yisu sOm téy inlu, “Atéc dabm dom. Andi ma
asOm tén aner) asidowai hor bu sétéy Galili séndi,
ma 1jac oc Sélic ad yéc dindé.”

Lau sin-nga sésom Yisu tisa nawaé

11 Téy ndoc nar) awhé lu dinar sémbo ser), narg
lau sin-nga natd narn séyob séhd dau, nar sémbu
sétén Jerusalem si. Ma sékén nawaé tén dabuysiga
atu-tu, pi gén hony nar sélic. 12 Goc lau daburnsiga
dau sékac lau bata sa, ma sémasar yom pi géy dau.
Nac semlhi lau sin-nga na mone atu, 13 ma sésdém
téy nac, “Mac asdm téy lau bu, ‘Tén 6bwéc yac ayéc
béc ayéc. Ma i) ndé ngacsénomi Sémer), ma sem
karn i) ndé namlar)” 14 Ma Pailot bu g6 bu mac

ayéc béc,decyac ocamasar yom awhir ir), bu mac
atap matoc sa dom.” 15 Bocdinar) lau sin-nga sékoc
mone dau sa, ma sékom tom lau bata Israel-nga
sésOm téy nac. Ma yom dau tiapa yéc lau Israel-nga
1aldm, ma lau rjatd sésdm e mer) téy kwahic dec.

Yisu hoc dau asé téy ngacsénomi

16 Tén ndoc dinan ngacsépomi 11 sésa sétén 10c
nar yéc gamer Galili-nga si, gitdm Yisu sOm téy njac
muy) su. 17 Téy ndoc sélic i, nar) sépdy haduc ma
sémpir in). Magoc nac si lau natd atac lu-lu. 18 Goc
Yisu tigasuc nac ma som, “Anoto kéy naclai téy ad
pi gép undambé ti nom-nga hor. 19 Bocdinar) atép
gamer hory andi ma and6hoy lau e séyyalé ad ma
sékép whiy ad. Anku pac anem Damba, Atu, ma
Nalau Daburn angd. 20 Ma anddhoy nac bu danga
wambu yom hor nay ao gac atu mac. Ma anyalé pi
1and0 bu a6 oc wambo wawhirn mac yapar), e nom
natém pacndé.”

